
Kata Aluan 

Assalamualaikum wbt, setinggi –tinggi kesyukuran dirafakkan kepada Allah swt atas kesihatan dan kelapangan yang diberikan. Selawat dan salam kepada nabi Muhamad saw utusan terakhir yang menjadi model ihsan terbaik kepada umat manusia sama ada dari sudut ucapan baginda, tindakan, perlakuan, perjalanan kehidupan bersama ahli keluarga dan jaringan masyarakat terbaik sehingga baginda terkenal sebagai ketua rumah tangga, pemimpin negara, ahli siasah,  dan menyediakan ihsan terbaik kepada ahli keluarga baginda, sahabat handai, malahdan disegani oleh sahabat, rakan taulan dan pihak yang memusuhi baginda.

Buku ini disiapkan dengan izin Allah jua susulan penulis dijemput sebagai penceramah sempena bulan Ramadan di masjid-masjid dan surau sekitar bangi, Serdang, Dengkil, Bukit Mahkota dan Masjid Pusat Islam UPM. Dan ditambah lagi dengan ‘trade mark’ Dato’ VC UPM Yg Bhg Prof Datin Paduka Dr Aini Ideris yang menekankan  konsep dan amalan ‘IHSAN’ untuk diterjemahkan dalam perkhidmatan dan membentuk kemenjadian warga staf UPM yang dinyatakan  dalam Perutusan Naib Canselor 2017 dan Perutusan 100 hari Dato’ VC. Ihsan yang difokuskan beliau berkaitan dengan aspek pembangunan penjawat awam sebagai  golongan perancang, pengurusan, perlaksana UPM, melestarikna mutu dan kualiti perkhidmatan, pembangunan modal insan yang holistik, mengurangkan kebergantungan kepada pihak universiti dan mengambil inisiatif untuk memberi sumbangan sebaik mungkin dalam pembangunan universiti sama ada dalam bidang pengajaran dan pembelajaran, pendidikan, penyelidikan, jaringan industri atau komuniti, penerbitan, penghasilan produktiviti yang lesatri, pertanian dan perniagaan, penjanaan pendapatan universiti dan pengisian ilmu yang sesuai dengan dunia alaf 21 seperti dalam bidang pembangunan e-Learning. Maka timbul keinginan dan hasrat di hati penulis untuk menghasilkan karya sebagai panduan dan perkongsian bersama. Alhamdulillah buku ini berjaya disiapkan dalam tempoh 1 bulan walaupun dihambat dengan kekangan waktu, kerja, keluarga dan khidmat bakti lain.

Akhir kata, diharapkan falsafah ihsan ini dapat diamalkan secara menyeluruh kerana ia akan memberi impak tinggi dalam pembentukan sahsiah, minda, gerak kerja, motivasi, inspirasi serta ganjaran pahala daripada Allah swt atas kesungguhan, keterlusan, kejujuran, integriti sebagai pemimpin yang bertanggungjawab dan akan dipertanggungjawabkan di hadapan Allah nanti atas kepimpinan yang dipegang dan ditempatkan dalam syurga Allah. Amin.

Ikhlas
Dr Hj Ahmad Nasir Mohd Yusoff
5 Mac 2017

Bab 1 
IHSAN : DEFINISI, HAKIKAT, MARTABAT, CONTOH TELADAN, RAHSIA

Definisi

Dalam aspek etimologi, ihsan bermaksud ‘kebaikan’ (ihsan) lawan kepada ‘kejahatan’(isa’ah). Orang Arab suka menyebut ‘hassanta as syai’an tahsiinan’ ia bermaksud anda telah memperbaiki, memperindah, memperelokkan serta berbuat baik kepada sesiapa sahaja atau apa sahaja. Manakala dari aspek terminologi ihsan bermaksud melakukan sesuatu yang baik. Perkataan ‘ihsan’ apabila digabungkan dengan perkataan ‘Islam’ dan ‘Iman’ ia merujuk kepada merasa diri diawasi dan ketaatan (muraqabah) seperti yang difahami dalam maksud hadis Rasulullah saw yang diriwayatkan Abu Hurairah ra :

‘Ihsan itu hendaklah kamu menyembah Allah seolah-olah kamu melihatNya. Sekiranya kamu tidak dapat melihatNya maka (ketahuilah) sesungguhnya Dia melihat kamu’

Untuk lebih jelas boleh dilihat pada pandangan sarjana-sarjana Islam antara dalam menghuraikan makna ihsan :

1. Manawi 	:
· menzahirkan keislaman yang dimantapkan oleh keimanan batin dan disempurnakan oleh perbuatan baik
2. Jurjani 
· Melakukan sesuatu yang terpuji semasa di dunia dan menjadi seperti diberikannya pahala sama di akhirat.
3. Raghib
· Kebaikan yang mesti dilakukan
· Dibahagikan kepada dua iaitu :
a) Menolong atau berbuat baik kepada orang lain
b) Berbuat baik kepada seorang hamba lain kerana mengetahui manfaat yang baik.
4. Sayyidina ali
· Manusia itu mewarisi perbuatan baik mereka. Ia bermaksud setiap manusia dinisbahkan kepada apa yang mereka ketahui dan apa yang mereka lakukan.
5. Kafawi 
· Ihsan merupakan perlakuan seseorang insan yang memberi manfaat kepada orang lain sehingga menjadikannya insan yang lebih baik seperi memberi makanan kepada orang lapar atau insan itu yang menjadikan dirinya lebih baik

Menurut Kamus Dewan, Edisi Keempat Ihsan dan kata jamaknya adalah ‘ihsanat’ diterjemahkan sebagai beribadah kepada Allah swt dengan menyedari bahawa seseorang itu sedang berhadapan dengan Allah swt yang sentiasa melihatnya. Ihsan juga bermaksud kebaikan, kebajikan, perbuatan baik dan kemurahan hati.. apabila dikatakan seseorang itu melakukan ihsan maka seseorang individu melakukan urusan kerja dalam mana-mana disiplin kerja dengan amanah, jujur, mulia, dengan keyakinan tinggi Allah sedang memerhati gerak geri kerjanya dalam keadaan terang atau tersembunyi.




Hakikat Ihsan Dan Kaitan Dengan Integriti Penjawat Awam

Berdasarkan makna dan pengertian di atas,  dapat difahami individu atau masyarakat yang melakukan kebaikan di dunia akan menerima balasan baik di akhirat. Kebaikan yang dilakukan secara ikhlas dan tidak mengharapkan balasan manusia maka perasaan ihsan itu akan dapat dirasai oleh individu itu sendiri. Itulah hakikat ihsan. Ihsan itu perlu hadir dalam dirinya dan dalam segala urusan pekerjaan dan kehidupan. Ihsan adalah muraqabah dan ketaatan. Ihsan juga adalah  sumber kekuatan manusia ketika menjalankan tanggungjawab dan amanah sama ada sebagai penjawat awam, masyarakat atau individu persendirian ke arah  mentransformasi diri dan menempa kejayaan dalam kehidupan. Impak yang jelas akan muncul dalam diri seorang penjawat awam dengan nilai-nilai murni, akhlak mulia, berdikari, itqan, bekerja dengan tekun dan bersungguh-sungguh menjadi pekerja yang berkualiti, cekap, mahir, efisien, ikhlas, berintegriti, berdaya saing, kebergantungannya hanya kepada Allah swt bukan kepada ketua jabatan, dekan, dato VC, timbalan dekan tapi sebagai hamba Allah yang memahami hakikat dirinya sebagai makhluk yang sentiasa perlukan inayah Allah swt. 

Akhirnya akan lahirlah seorang atau ribuan penjawat awam yang sentiasa inginkan kejayaan dunia dan akhirat, tenang jiwa,  karisma, ‘multi tasking’, sentiasa menyempurnakan kerja dan menekankan kualiti serta ketelitian dalam membuat keputusan dalam  pekerjaan atau kehidupan. Ihsan yang juga bermaksud hasanah (kebaikan) dengan makna subur, hidup lapang dan keuntungan. Dalam erti kata lain kalimah ‘hasanah’ itu diambil daripada kalimah ‘al ihsan’ . Sifat ihsan perlu dilahirkan dalam bentuk amalan seperti mudah memberi kemaafan kepada orang lain.

Pemimpin khulafa’ al Rasyidin Keempat, Saiyidina Ali Karrama Allah Wajhah pernah berkata, nilai seseorang itu terletak pada perbuatan baiknya (ihsan). Ia bukan terletak pada dagingnya, darahnya, dan pakaiannya yang tidaklah berharga sama sekali. Ringkasnya ihsan seseorang itu adalah pada perbuatan baiknya, kreatif dan prestasinya dalam kehidupan. Antara nilai ihsan yang wajar ada pada seseorang individu itu seperti berilmu, beradab, ramah, lemah lembut, beriman, daya usaha yang tinggi (jihad), cerdas, pintar, bijaksana, dan segala macam jenis kebaikan. 

Apabila dikaitkan dengan integeriti penjawat awam itu maka kerja-kerja yang dilaksanakan perlulah diusahakan dengan bersungguh-sungguh, penuh berhemah, profesional dan ikhlas, yang melayakkan dirinya dikatakan sebagai orang yang berihsan. Sebagai contoh mudah, bagi staf akademik wajib bagi dirinya menguasai kepakaran ilmu berasaskan bidang kepakarannya, berusaha setiap masa menambah ilmu dan kemahiran, mempelajari segala sudut ilmu, menguasai dan mendalami kepakarannya secara halusi dan memahami dasar-dasar yang berkaitan dengan urusan kerjanya walaupun sampai ke tahap yang paling sukar, menjalankan pengajaran dengan penguasaan ilmu yang jitu, penyelidikan, penerbitan dan jaringan komuniti dan impaknya pasti ganjaran rezki daripada Allah swt akan berganda dari sehari ke sehari, kejayaan dalam kehidupan dengan kenaikan pangkat, dipandang mulia sebagai ‘ikon’ dan memiliki nilai-nilai ihsan yang baik.

Dalil-dalil berkaitan hakikat Ihsan di sisi Allah swt

Terdapat banyak dalil daripada al Quran dan al hadis yang menceritakan perihal kebaikan yang diperoleh oleh individu yang ada sifat ihsan dalam dirinya. Antaranya :

· Firman Allah swt dalam Surah al Nahl  ayat 90 :

...Sesungguhnya Allah menyuruh (kamu) berlaku adil dan berbuat ihsan (kebajikan)...

· Firman Allah swt dalam Surah al Baqarah  ayat 2:

...sesungguhnya Allah menyukai orang yang berbuat baik...

· Firman Allah swt dalam Surah al Nahl  ayat 60 :

...tidak ada balasan untuk kebaikan selain kebaikan (pula)...

· Firman Allah swt dalam Surah al Nahl  ayat 60 :

...sesiapa yang berbuat ihsan akan mendapat balasan sepuluh kali ganda amalnya...

 Martabat Ihsan

Menurut ibn al Qayyim darjat dan martabat ihsan itu ada 3 iaitu :
1) Ihsan dengan niat
· Niat dilakukan kerana Allah, dicetuskan oleh hati, dilakukan oleh pancaindera dan anggota badan serta  melaksanakan ihsan pada setiap kehidupan.

2) Ihsan dengan semua keadaan
· Maksud dalam semua keadaan yang mana ihsan itu perlukan semangat yang sentiasa berkobar-kobar dan berkekalan menjaga ‘ihsan’ dalam setiap tingkah laku dan pekerjaan agar ia tidak mudah lupa atau wujud halangan untuk berihsan kepada dirinya dan orang lain.

3) Ihsan dengan masa
· Ihsan dengan masa bermaksud sentiasa menggunakan masa dengan aktiviti kebajikan dan kebaikan yang bermanfaat tanpa sedikitpun masa itu diabaikan.

Secara umumnya dapat dinyatakan tingkatan ihsan yang paling tinggi iaitu semasa melakukan ibadah atau mana-mana pekerjaan dengan meletakkan keyakinan (akidah) seolah-olah kita  melihat Allah dan sekiranya manusia ini tidak berupaya melihat Allah maka perlu ada keyakinan yang tinggi bahawa Allah melihat dan memandang kita. Manakala tingkatan ihsan yang paling rendah seperti kisah yang dibicarakan dalam hadis riwayat al Bukhari dan Imam Muslim berkaitan seorang wanita pelacur yang melihat seekor anjing yang dahaga dan haus dan si pelacur tadi telah turun ke dalam telaga dan menggunakan kasutnya untuk mengambil air, memberi air untuk minuman anjing dan dosanya diampunkan Allah swt.

Klasifikasi Ihsan

Ulama membahagikan ihsan ini kepada beberapa keadaan iaitu ihsan kepada  :
· Diri sendiri
Dalil : .....jika kamu berbuat baik (beerti) kamu berbuat baik untuk diri sendiri...
(Surah al Isra’:7)
· Ibu bapa
Dalil : ...dan sembahkah Allah dan jangan kamu mempersekutukanNya dengan sesuatu apapun. Dan berbuat baiklah kepada ibu bapa....
(Surah Al Nisa’ :36)
· Sanak saudara
Dalil :....bertaqwalah kepada Allah yang dengan namaNya saling meminta dan (peliharalah) hubungan kekeluargaan....
(Surah )
· Jiran tetangga
Dalil :....ibn Umar dan aisyah meriwayatkan Rasulullah saw bersabda :.Jibril tidak pernah bosan berpesan kepadaku (agar aku bersikap lemah lembut) dengan tetangga, sehinggakan aku menyangka bahawa dia (Jibril) akan memberinya (tetangga) hak waris
(al Bukhari & Muslim)
· Suami isteri
Dalil : Rasulullah saw bersabda :...sekiranya aku boleh memerintahkan seseorang untuk bersujud kepada selain Allah, nescaya aku akan memerintahkan wanita (isteri0 untuk sujud kepada suaminya. Demi (Zat) yang jiwa Muhamad berada di tanganNya, seorang isteri belum (dikatakan) memenuhi semua hak Tuhannya sehingga dia memenuhi semua hak suaminya, walaupun suaminya memintanya untuk bersetuibuh sedang dia berada di atas pelana, dia tetap rtidak boleh menolak ajakan suaminya tersebut
(ibn Majah & Ahmad)


· Masyarakat dan komuniti
Dalil : Rasulullah saw bersabda :...di syurga kedudukanku bersama orang yang menguruskan anak-anak yatim seperti ini (seperti dua jari ini)
(al Bukhari)

· Alam Semesta
Dalil : Rasulullah saw bersabda ...(memberi minum) kepada semua haiwan yang sedang kehausan adalah sedeqah..
(ibn Majah dan Ahmad)

Allah swt berfirman :...Dan janganlah kamu berbuat kerosakan di bumi seteklah (diciptkan) dengan baik. Berdoalah kepadaNya dengan rasa takut dan penuh harap. Sesungguhnya rahmat Allah sangat dekat kepada orang yang berbuat kebaikan..
(Al a’raf : 56)

Beberapa contoh ihsan dalam hadis nabi saw.

Banyak hadis-hadis nabi saw yang menceritakan tentang amalan ‘ihsan’ yang boleh dijadikan sumberi inspirasi dan motivasi untuk dipraktikkan antaranya :

· Membuang duri di jalanan

Riwayat Abu Hurairah ra bahawa Rasulullah saw bersabda :

....suatu hari ada seorang lelaki melalui sebuah jalan, tiba-tiba dia mendapatkan ranting berduri di atas jalan, lalu beliau membuangnya maka dia bersyukur kepada Allah dan allah mengampunkannya....
(al Bukhari dan Muslim)

· Memaafkan orang lain

Riwayar Huzaifah bahawa Raslullah saw bersabda :

....para malaikat mendatangi roh seorang lelaki sebelum kamu, lalu mereka bertanya ....apakah kamu pernah melakukan kebaikan?...Roh lelaki itu menjawab, ...Tidak... Para malaikat bertanya lagi...cuba kamu ingat...Lalu roh itu berkata :..aku pernah meminjamkan (hartaku) kepada seseorang, lalu aku meminta anak-anakku agar menagguhkan (pembayaran hutang) kepada orang yang meminjam lantara tidak mampu (membayar balik-disebabkan miskin dan fakir) dan membebankan daripada orang yang mampu (orang kaya). Kemudian allah swt berfirman. Maafkan orang ini (roh lelaki tadi)...
(al Bukhari dan Muslim)


Kelebihan berihsan.

Tidak kenal maka tidak cinta, tidak beramal maka tidak akan dapat kelebihan atau mengetahui rahsia Allah swt. Setiap perintah dan saranan Allah bukan sia-sia. Mesti ada rahsia dan kelebihan telah disediakan untuk hamba-hambaNya yang mengamalkan apa yang disuruh serta meninggalkan laranganNya.  Dalam bab ‘ihsan’ ini, Allah swt ingin menilai siapa antara antara hambaNya yang baik atau tidak bagi memilih calon-calon syurga, maka dengan berihsan ini manausia akan mengetahui rahsia dan kelebihannya antaranya :

a) formula murqabah dengan Allah
b) hati bertambah mantap, tenang, tidak takut dan bertenaga
c) keberkatan pada harta, kerja, umur, keluarga
d) mudah memperoleh ilmu dan pengajaran
e)  masyarakat bertambah maju, aman, berdaya saing
f) dilindungi daripada musibah dan 
g) memperoleh kasih sayang Allah, rahmat, pahala, 

Kesimpulan

Falsafah ihsan wajar  menjadi pencetus kepada amalan yang baik dalam segala lapangan kehidupan tanpa mengira masa dan tempat. Ihsan yang dilakukan sama ada oleh individu atau masyarakat awam amat disarankan dalam Islam. Apabila masyarakat meletakkan kualiti kerja dan peniliana terbaik adalah Allah bukan makhluk pasti apa sahaja kerja yang diberikan akan dapat dilaksanakan dengan penuh integeriti dan ikhlas serta akan memastikan produktiviti yang diperlukan akan diperoleh mengikut misi dan visi organisasi. Ihsan akan melahirkan manusia yang baik dalam setiap tutur kata, perbuatan, tindakan dan pemikiran. Manusia yang ada sifat ihsan tidak mengharapkan keuntungan dunia dan lebih menjadikan apa urusan kerja dunia sebagai medium ke akhirat. Manusia yang utmakan akhirat pasti dunia akan mencarinya berbeza dengan manusia yang terlalu fokuskan urusan dunia dengan meminggirkan akhirat, walaupun berjaya kehidupannya tetap tidak pernah rasa cukup dan bahagia. Maka kembalilah kepada Allah dengan melakukan banyak ihsan sama ada dengan melakukan apa sahaja yang diperintah Allah dan tidak melakukan apa-apa yang menjadi kemurkaan Allah swt.









Bab 2 
PUASA DAN KAITAN DENGAN ‘IHSAN’

Definisi Puasa dan ‘Ihsan’
 
Puasa 

Ibadah puasa termasuk  rukun Islam yang lima selain mengucap dua kalimah syahadah, mengerjakan ibadah solat, menunaikan zakat dan melaksanakan ibadah haji. Seorang muslim dinilai sebagai seorang yang taat dan patuh kepada perintah Allah swt apabila melengkapkan diri dengan kelima-lima asas Rukun Islam ini. Puasa diterjemahkan dalam erti kata umum iaitu menahan diri daripada melakukan perkara-perkara yang boleh membatalkan puasa seperti makan, minum, melakukan hubungan kelamin (di siang hari) dan lain-lain bermula dari terbit fajar hingga gelincir matahari. Walau bagaimanapun pandangan ulama lain seperti imam al Ghazali puasa itu bukan sahaja berpuasa perut tetapi juga melibatkan keseluruhan anggota pancaindera yang lima. Puasa mata, puasa telinga, tangan, anggota kemaluan dan hidung. Lebih tepat lagi imam al Ghazali membahagikan puasa itu kepada puasa umum, puasa khusus dan puasa khusus dari khusus. Setiap peringkat puasa ini berbeza dan mencerminkan jati diri serta tahap dan nilai keimanan mereka yang berpuasa.

Puasa yang dimaksudkan dengan puasa umum iaitu sekadar menahan diri daripada makan, minum bermula masuknya waktu puasa dari terbit fajar matahari hingga terbenam. Puasa khusus pula mengkehendaki seseorang itu bukan sekadar menahan (imsak) daripada makan, minum semata-mata tetapi turut melibatkan puasa seluruh anggota pancaindera daripada terpalit dosa pada tujuan sebenar penglihatan, pendengaran, kaki, tangan, lidah dan anggota-anggota badan yang lain juga. Manakala puasa yang terakhir iaitu kategori puasa yang tertinggi iaitu puasa khusus dari khusus yang mana seseorang hamba Allah dapat memelihara hati daripada teringatkan segala isi dunia, hatinya sentiasa ingatkan Allah dalam keadaan dan kondisi apa pun. Menjadikan dunia sebagai jambatan ke akhirat dengan hatinya tidak pernah tergugat dengan keindahan atau kelazatan dunia yang bersifat sementara sahaja. Maka inilah yang dimaksudkan oleh imam al Ghazali sebagai tingkatan martabat yang paling tinggi dimiliki oleh orang yang berpuasa dan sanggup mengorbankan diri untuk melaksanakan perintah Allah swt dan meninggalkan laranganNya.

Ihsan

Kalimah  ‘ihsan’ diambil daripada kalimah Arab yang berasal daripada perkataan  –ahsana, yuhsinu- ihsaa nan, lalu membentuk perkataan -al Ihsan-. Ia merujuk kepada kesempurnaan atau kejayaan.Ihsan ini merangkumi makna ‘perbuatan’ dan ‘tindakan’, tanggungjawab sosial dan keyakinan mengamalkan ajaran agama. Dalam bab ibadah, konsep ihsan diperluaskan lagi dengan makna tanggungjawab yang perlu dipikul oleh setiap muslim untuk meraih darjah ketaqwaan dan amalan yang diterima Allah swt yang dikenali sebagai  maqam ‘musyahadah’ dan seterusnya maqam ‘siddiqin’. Kaedah yang diajar dalam Islam iaitu seolah-olah seorang muslim itu melihat Allah swt dan jika tidak dapat melihat Allah maka si muslim itu perlu merasakan bahawa Allah sedang melihatnya. Inilah keyakinan tahap tinggi yang diajar dalam akidah Islamiah untuk menunjukkan hubungan yang erat antara makhluk dan khaliqnya. Situasi ini menjadikan seorang hamba Allah walau berada di manapun, masa, bersendirian atau di hadapan orang tetap akan meluruskan hatinya hanya kepada Allah, niat, ucapan dan praktikal semata-mata kerana Allah swt dan melaksanakan dengan penuh jujur, ikhlas dan tidak mendatangkan dosa. Dalam erti kata lain ‘ihsan’ itu  merujuk kepada individu yang suka melakukan tindakan yang baik-baik sahaja, tidak mengharapkan pujian dan sanjungan tetapi cukup Allah swt sahaja yang mengurniakan kelebihan pahala dan kebaikan dalam kehidupannya.


Dalil-dalil Tentang  ‘Ihsan’

Perkataan ‘ihsan’ ini banyak sekali dinukilkan dalam al Quran dan hadith sahih. Semuanya berkaitan dengan perintah melakukan ‘ihsan’ sama ada terhadap Allah swt menerusi amal ibadah dan juga antara makhluk ciptaanNya termasuk manusia, haiwan, flora dan fauna. Antara contoh dalil berkaitan dengan  motivasi agar setiap mulislim muhsin melakukan kebaikan terdapat dalam surah al Nahl 16:90, al Rahman 55:60, al Baqarah 2:229 dan 2:83, al Taubah 9:100, al Nisa’ 4:36 & 62, al An’am 6:151, al Isra’ 17:23 dan al Ahqaf 46:15

Puasa dan Ihsan

Bagaimana puasa dapat dikaitkan dengan ‘ihsan’..?. bagi menjawab persoalan ini, penulis merujuk kepada sebuah hadith nabi saw yang menegur sikap seorang wanita yang tidak menjaga lidah dan mulutnya semasa berpuasa.

“Pada suatu hari Nabi saw, mendengar seorang wanita sedang mencaci-maki hamba sahayanya, padahal wanita tersebut sedang berpuasa. Nabi saw, segera memanggilnya. Lalu baginda menyuakan makanan sambil bersabda, “Makanlah makanan ini “.Wanita itu menjadi terkejut sambil  berkata, “Wahai Rasulullah, aku sedang berpuasa”. Nabi saw bersabda  dengan nada hairan, “Bagaimana mungkin kamu berpuasa sambil mencaci-maki hamba sahayamu ?”. Sesungguhnya Allah menjadikan puasa sebagai penghalang (hijab) bagi seseorang dari segala kekejian ucapan  atau perbuatan. Betapa sedikitnya orang yang berpuasa dan betapa ramainya orang yang lapar”.  

(riwayat al Bukhari)

Hakikatnya puasa itu merangkumi puasa zahir dan batin, tidak boleh zahirnya sahaja menahan diri daripada makan minum tetapi batinya tidak baik atau sebaliknya. Haditih di atas jelas ingin memperingatkan manusia bahawa puasa boleh batal dengan apa cara sekalipun yang dilakukan termasuk tidak menjaga lidah seperti mencaci, mencela, menghina, bergossip, mengumpat dan lain-lain lagi. Dengan amalan berpuasa ini berupaya membina modal insan yang ihsan (muhsin) yang suka melakukan kebaikan, beradab mulia, sopan santun, cintakan hubungan yang baik antara saudara, jiran tetangga, bencikan perbuatan keji dan berlembut dengan haiwan atau makhluk lain.

Cara memperoleh ihsan

 Bagi mencapai tahap ihsan dalam berpuasa , hujjatul Islam Imam al Ghazali melontarkan idea bagi mencapai tahap ihsan dalam berpuasa antaranya ialah :

· berusaha sedaya mungkin memelihara pandangan mata daripada melihat perkara yang tidak dibenarkan syarak atau perkara-perkara yang boleh membawa kepada kelalaian daripada mengingati Allah swt.
· berusaha sedaya mungkin memelihara anggota lidah. Perpatah Melayu ada juga menyebut...kerana mulut badan binasa...apatah lagi semasa berpuasa perlu memelihara lidah dan sentiasa memastikan lidah digunakan untuk bercakap perkara-perkara yang baik sahaja dan menjauhi ucapan-ucapan yang tidak berfaedah untuk dirinya dan orang lain. Contohnya mengumpat, memaki hamun, bergurau yang melukakan hati-hati orang sekelilingnya. Gantikan elemen negatif tadi dengan membasahkan lidah menyebut-yebut nama Allah swt, berzikir, menghafaz ayat-ayat al Qur’an,  berselawat, memberi motivasi, serta berdialog antara insan dalam bahasa yang amat sopan dan lembut.
· berusaha menahan telinga daripada mendengar ungkapan-ungkapan yang haram dan menyalahi hukum syarak. 
· berusaha menahan anggota tubuh badan yang lain termasuk perut, tangan dan kaki menyentuh atau melakukan perbuatan-perbuatan yang melanggar perintah Allah swt
· semasa berbuka puasa-tidak berlebih-lebihan ketika berbuka walaupun dengan makanan yang halal. Jadikan Rasulullah saw yang berbuka sama ada dengan tamar basah, tamar kering atau air sahaja. Berbuka secara berlebihan seolah ingin membalas dendam kerana berpuasa sepanjang hari itu tidak melambangkan sifat ‘ihsan’ yang baik untuk dirinya dan agama. Lagipun keadaan ini kontradik dengan tujuan atau hikmah puasa sebenar iaitu puasa itu merupakan ibadah, manifestasi kepada sifat sabar dan tabah, mendidik menjadi insan bertaqwa dan untuk menyegarkan mental atau fizikal
· perlu ditanam dalam dirinya rasa takut dan pengharapan (al raja’ dan al khauf) kepada Allah swt. Mukmin yang bersifat ihsan perlu merasa takut adakah puasa atau amal ibadah yang lain diterima atau ditolak dan pengharapan agar puasanya diterima Allah swt dan dikurnaikan ganjaran pahala berlipat ganda serta ditempatkan bersama golongan para nabi, syuhada’, siddiqin dan alim ulama di dalam syurga nanti.

Kesimpulan

Puasa bukan sahaja dikategorikan amalan fardu ain yang wajib dikerjakan oleh setiap individu bukan orang lain yang berpuasa untuknya. Fardu ain itu sendiri bermaksud ‘kewajipan individu’. Puasa juga berfungsi sebagai ‘junnah’ iaitu perisai dan pelindung kepada para hamba Allah yang melaksanakan ibadah puasa. Puasa juga adalah rahsia antara hamba dengan Allah swt. Tanpa ihsan manusia boleh tidak berpuasa terutama di kawasan yang tidak ada orang atau di rumah, pejabat,  banguna kosong dan lain-lain. Maka ihsan inilah yang meletakkan martabat manusia tinggi di sisi Allah kerana manusia memahami dan menyedari ibadah puasa yang dilakukan itu sentiasa dalam pemerhatian Allah swt dan berasa bimbang puasanya tidak akan diterima allah swt. Maka pentingnya ihsan dalam ibadah puasa seseorang hamba Allah swt.













Bab 3
INTEGRITI PEMACU KECEMERLANGAN VISI DAN MISI ‘INSAN’

Definsi 

Integriti secara umum dimaksudkan kepada kualiti unggul yang wujud secara keseluruhan pada individu dan organisasi serta berkait rapat dengan etika yang ditunjukkan dalam kehidupan harian. Integriti atau dalam Islam disebut sebagai ‘amanah’ boleh dibahagikan kepada 3 aspek iaitu integriti individu, organisasi dan penjawat awam. Bagi seorang penjawat awam yang memiliki integriti yang tinggi akan menjadi pemacu kepada kecemerlangan visi dan misi ‘ihsan’. Perlu diberi perhatian, manusia adalah insan yang sanggup menerima tanggungjawab berbanding dengan makhluk lain, bulan bintang, gunung ganang, sungai dan sebagainya mengadu ketidakupayaan  untuk mentadbir alam ini. Manusia juga dilantik sebagai khalifah untuk mengurus alam maya ini yang pernah ditanya oleh para malaikat apakah kamu ya Allah ingin mencipta manusia yang suka melakukan pertumpahan darah sedangkan kami (para malaikat) adalah makhluk yang sentiasa taat dan bertasbih kepadaMu. Apa jawab Allah terhadap pertanyaan malaikat ini. Sesungguhnya Aku Maha Mengetahui perkara-perkara yang ghaib meliputi langit dan bumi. Baharulah para malaikat lega dan memahami tujuan penciptaan makhluk manusia ini dan kenapa Allah memilih manusia. Manusia dikurniakan rasa bekehendak dan berkeinginan serta boleh memilih antara yang baik atau buruk.

Integriti pemacu ‘ihsan’.

Sebagai penjawat awam yang diberi kuasa mentadbir atau mengurus mana-mana organisasi sama ada sebagai Dekan, Timbalan Dekan, Ketua jabatan, timbalan-timbalan Dekan, timbalan-timbalan  naib canselor dan Naib Canselor, pengarah-pengarah institut, para pensyarah, tenaga akademik, pegawai –pegawai tadbir, bendahari-bendahari atau bursar, penyelia-penyelia penyelidikan, imam-imam masjid pusat Islam Universiti, bilal, pegawai-pegawai agama dan penolong pegawai, pengetua-pengetua kolej, para doktor dan jururawat, kerani, staf-staf sokongan, pemandu, tukang kebun, pemandu dan mak cik-mak cik pencuci, semua ini adalah penjawat-penjawat awam yang tertakluk dengan nilai integriti yang perlu melaksanakan tanggungjawab, amanah dan kuasa yang diberikan menurut kepentingan awam. Penjawat awam tidak dibenarkan sama sekali menyeleweng dan menyalahgunakan kuasa demi kepentingan diri, ahli keluarga, sanak saudara tau kaum kerabat sendiri. Seandainya wujud konflik kepentingan, maka kepentingan awam perlu didahulukan. Situasi ini memerlukan seseorang penjawat awam memiliki nilai-nilai etika yang telus, tulus, ikhlas, bertanggungjawab, amanah, kepada majikannya, ketuanya, orang yang bawah tanggungjawabnya dan pekerja lain.

Nilai etika dan integriti berpandukan ihsan

Bagi melahirkan penjawat awam yang bersifat profesional dalam perkhidmatan di mana-mana sektor, penekanan kepada etika amat penting sekali. Integeriti dan etika ibarat aur dengan tebing tidak akan berpisah jua. Etika dalam bahasa yang mudah merupakan tanggungjawab dan akibat tingkahlaku atau perilaku seseorang individu atau jawatan yang disandangnya ketika menunaikan peranannya kepada masyarakat. Justeru seorang penjawat awam perlu menyedari dan memahami tanggungjawab yang sedang digalasnya serta amanah bebanan kerjanya terhadap masyarakat. Apabila disebut nilai ia merupakan pegangan dan kepercayaan yang memacu serta mendorong seorang penjawat awam bertindak dan menunaikan tanggungjawab berdasarkan nilai-nilai yang diterima dalam masyarakat serta tidak mendatangkan konflik seperti mengajar dalam dewan kuliah dengan hati yang jujur dan melaksanakan tugas-rtugas hakiki sebagai pensyarah berasaskan skop kerja yang ditetapkan dan mematuhi ikrar sebagai penjawat awam yang dibaca semasa perlantikannya sebagai pensyarah baharu di universiti awam.

Sebagai contoh nilai-nilai etika sebagai penjawat awam yang perlu dimiliki, dihayati, difahami dan dipraktiskan seperti : dedikasi, tekun, berdidiplin, bekerjasama, berbudi mulia, bersyukur dan 10 nilai utama lain iaitu :taat setia, amanah, bersih, jujur, bertanggungjawab, berkecuali, adil dan saksama, prestasi yg cemerlang & berkualiti, ketepatan masa, ramah mesra, berjimat cermat dan nilai tambah lain antaranya sentiasa bersikap positif, responsif, berdaya cipta, ‘enterprising ‘ . disamping itu seorang penjawat awam wajar mempunyai nilai kualiti, integrirti, profesionalisme, kejujuran intelektual, neutraliti,kepimpinan, bekerjasama, kreativiti dan inovasi, berorientasikan pelanggan,pengurusan diridan  pemajuan diri. 

Nilai integriti itu tidak sukar untuk dihayati jika kita sentiasa melakukan sesuatu dengan betul walaupun tiada sesiapa yang melihat seperti yang dijelaskan dalam makna ihsan sebelum ini. Integriti berkait dengan seketul daging yang dinamakan hati, jika baik maka baiklah ia tetapi jika rosak maka rosaklah ia dan jadilah kita manusia yang tidak berintegriti yang tidak tahu di mana garis sempadan mana yang betul mana yang salah. Yang haram boleh jadi halal.  Yang hitam boleh jadi puteh. Apabila nilai integriti tidak lagi dicanang maka berlakulah penyelewengan atau penyalahgunaan kuasa seperti dalam agihan bantuan orang ramai, kenaikan pangkat, pemberian dan kelulusan tender, perlantikan ke jawatan tinggi dan pelbagai lagi.

Contoh perlakuan negatif seharian di tempat kerja

Dalam mengapai kecemerlangan misi dan visi ihsan, sewajarnya penjawat awam dan masyarakat awam yang bekerja mengelak daripada perkara-perkara yang melanggar etika kerja. Bekerjalah dengan baik meskipun tiada manusia lain di sekelilingnya. Yakin dan ingatlah Allah sentiasa memerhati gerak geri dan perbuatan kita sama baik atau sebaliknya. Antara perlakuan yang sering terjadi dan sebaiknya dielakkan agar nilai pahala tidak berkurang dan iman semakin bertambah, serta kerja bertambah kualiti seperti :

· datang ke pejabat lewat tanpa sebab munasabah dan meminta rakan-rakan sepejabat ‘login’ bagi pihaknya
· menggunakan telefon dan fax pejabat bagi tujuan sendiri atau peribadi.
· Membawa balik alatan ‘stationery’ pejabat yang kecil-kecil seperti pemadam, pensel, pen, clip, punch, kertas A4 walaupn sehelai dua dan alatan pejabat lain  untuk anak-anak di rumah.
· berniaga dalam pejabat sambil mempromosikan barangan niaga dengan menggunakan komputer milik majikan
· minum pagi atau makan tengahari di bilik-bilik ‘pantry’ di luar waktu rehat, berborak-borak lama di kantin sekolah, universiti tanpa rasa bersalah
· keluar dari pejabat dalam waktu bekerja tanpa mengisi borang keluar untuk tugas rasmi
· salah guna kuasa untuk kepentingan diri seperti meluluskan tender-tender,  tanpa melalui proses atau SOP (Standard Operation Procedure)
· mengambil ahli keluarga yang ada syarikat-syarikat pembekal untuk pembelian barangan keperluan aktiviti pelajar
· masuk lewat tapi balik awal
· mengisi borang ‘eclaim’ dengan menambah jumlah yang tidak sepatutnya atau claim barangan yang tidak digunakan.
· Menggunakan bukti-bukti resit yang disediakan sendiri atau ‘photostat’ resit-resit ciptaannya sendiri bagi tujuan membuat tuntutan
· Mengupah pekerja atau kerani bagi tujuan menyediakan bukti-bukti resit bagi pihak dirinya dan staf atau kerani itu sendiri yang mengambil upah lantaran perlukan ‘duit tambahan’.
· Menilai pegawai pengurusan atau staf sokongan sama ada sebagai Penilai Pertama atau Kedua tanpa ketelusan dan nilai integriti tinggi. Siapa yang pandai bodek, kawan bos, belanja makan bos, puji bos selalunya akan mendapat markah penilaian tinggi sedangkan kerjanya taklah kualiti sangat. Tapi bagi staf yang kerjanya berkualiti dan penuh integriti tidak dinilai dengan baik mungkin kerana sifatnya yang pendiam, tidak suka menghabiskan masa dengan kerja-kerja yang tidak berfaedah atau menghabiskan masa dengan rakan-rakan yang tiada integriti.
· Berbual-bual kosong di pejabat atau melengah-lengahkan kerja sedangkan pelanggan ramai yang berurusan terutama di kaunter-kaunter perkhidmatan
· Meletak harga barangan makanan atau minuman kepada pelajar atau staf ikut suka hati tanpa mengikut harga wajar, tiada kualiti, lauk-pauk yang semalam dihidangkan semata-mata meraih keuntungan segera
· Menyediakan ubat-ubatan kepada pesakit yang sudah ‘expired’ semata-mata ingin menghabiskan stok sedia ada atau membeli ubatan tanpa mengikut piawai kesihatan sebenar
· Menggunakan laman media sosial seperti facebook untuk chatting atau komen dalam masa bekerja.
· menggunakan media sosialuntuk memburukkan organisasi dan memperlekeh rakan sekerja demi kepentingan peribadi

Sebenarnya banyak lagi perlakuan yang berlaku dalam persekitaran pekerjaan atau di mana-mana sahaja di kawasan ruang awam atau peribadi. Maka bagi memastikan nilai-nilai murni integriti dan ihsan hilang beberapa tindakan solusi perlu diambil segera. Amalkan kepimpinan melalui teladan, bagi yang beragama kembalilah kepada nilai-nilai murni dan jaran mulia yang dijelaskan dalam kitab agama masing-masing. Ingat setiap kesalahan yang dilakukan dalam keadaan sengaja dan sedar pasti menerima balasan sama ada di dunia atau di akhirat kelak. Sebagai merealisasikan budaya integriti dan ihsan semua pihak perlu mengambil tindakan sama ada dari ‘top down’ atau ‘bottom up’. Amalkan budaya etika dan ihsan dalam organisasi bermula daripada pengurusan tinggi, pegawai perlaksana dan staf-staf bawahan atau warga universiti dan organisasi lain. Apabila semua peringkat organisasi dan staf memahami nilai-nilai ihsan dan integriti serta membudayakan integrity dan ihsan melalui penyampaian perkhidmatan dan komunikasi yang baik akan menzahirkan keberhasilan utama dalam mana-mana sector awam atau swasta.

Kesimpulan

Perbuatan dan amalan baik itu bagaikan minyak wangi yang dapat memberi manfaat kepada si pemakainya dan orang yang berada di sekitarnya. Manfaat psikologi dari kebaikan itu akan merangsang individu lain untuk bekerja dengan penuh rajin dan ikhlas dalam memenuhi cita-citi, visi dan misi organisasi. Seorang ketua jabatan yang ada ciri-ciri keihsanan yang tinggi akan menjadi model kepada staf-staf akademik dan staf sokongan lain. Tutur kata yang penuh hikmah, tidak menyakitkan hati-hati pekerja dan staf bawahan, nasihat yang sentiasa dilontarkan kepada staf lain pasti akan menjadi inspirasi dan semangat untuk pekerja-pekerja seiring sejalan bersama ketua-ketua mereka memenuhi pencapaian misi dan visi organisasi dengan jayanya.






Bab 4
‘IHSAN’ MEMBINA MUKMIN SEJATI

Pendahuluan

Insan muslim yang memahami konsep ‘Ihsan’ berupaya membina jati diri mukmin sejati. Menurut kamus Dewan Edisi Keempat, Terbitan 2013, jati diri adalah sifat atau ciri yang unik atau istimewa sama ada dari adat, bahasa, budaya, agama dan lain-lain yang menjadi teras dan lambang keperibadian seseorang individu. Bagi mukmin yang memiliki jati diri sebenar perlu ada pada dirinya sifat ‘ihsan’. Melalui ihsan ini, individu muslim akan tahu cara bagaimana berpuasa dalam konteks ibadah kepada Allah swt. Baginda Rasulullah saw memberi pedoman bagaimana yang dikatakan beribadah yang betul iaitu dengan cara seolah-olah individu itu semasa menjalani mana-mana ibadah atau pekerjaan duniawi perlu meletakkan bahawa mereka seolah-olah sedang menghadap Allah secara langsung secara berhadapan atau membayangkan bahawa Allah sedang memerhatikan segala tindak tanduk hambaNya sama ada dalam kondisi zahir atau sembunyi. Metod ini akan memberi impak yang baik dan meninggikan martabat ibadah seseorang hamba Allah swt.  Kesannya akan timbul dalam diri mukmin itu perasaan yang penuh harap, takut, khusyuk, reda dan ikhlas kepada Allah swt, rasa perhambaan yang tinggi dan merasakan Allah swt berada dekat dengannya. Perasaan ini akan mendorong seorang mukmin untuk melakukan tanggungjawab dengan sebaik mungkin bukan sambil lewa atau cuai dan tidak lagi menghiraukan godaan duniawi.

Pembinaan ihsan dalam membina mukmin sejati

Abu Hurairah meriwayatkan hadith tentang ihsan yang bermaksud :

Ihsan adalah bahawa engkau menyembah Allah swt seolah-olah kamu melihatNya, jika kamu tidak dapat melihatNya, maka sesungguhnya Dia sedang melihat kamu
(Riwayat Abu Hurairah)

Berdasarkan hadith di atas jelas menunjukkan seseorang mukmin sejati perlu meyakini dalam dirinya tidak ada satu ruangpun yang tidak diketahui Allah swt. Makan minum, tidur, bekerja, bersukan, melancong, mengisi masa lapang dan sebagainya, sama ada dalam keadaan sembunyi, rahsia atau zahir, semuanya itu dalam pemerhatian Allah swt. Maka untuk membina mukmin sejati perlu ada ciri khas untuk memastikan ibadah yang dilakukan melalui medium ‘ihsan’ ini dapat membina mukmin sejati seperti :

· menumpukan  rasa cinta yang paling agung hanya kepada Allah swt jua
· menumpukan  rasa takut, taqwa dan rendah diri atau tawaduk tehadap kejadian, penciptaan dan keagongan Allah swt.

Ibarat orang yang bercinta dengan pasangan kekasih hatinya. Si jejaka perlukan perhatian dan layanan istimewa daripada pasangannya. Tapi semuanya akan diperoleh seandainya si jejaka itu mula-mula dahulu perlu menampilkan rasa rendah diri, tumpuan yang lebih, sedia berkorban, ikhlas melontarkan tutur kata dan perbuatan agar si “Dia’ menerima cintanya. Maka dalam hal ini, seorang mukmin yang inginkan dirinya mendapat perhatian Allah swt perlu mengungkapkan perasaan cinta dan sayang kepada Allah swt, sentiasa beramal soleh, rajin mengerjakan ibadah malam selain ibadah fardu, mengisi diri dengan ilmu-ilmu yang mendekatkan diri dengan Allah swt seperti ilmu akidah, akhlak dan syariah, sentiasa meletakkan jiwa’perhambaan’ kepada Allah swt agar timbul perasaan meminta dan berharap hanya kepada Allah swt sahaja dan akhirnya Allah swt menerima amal kebaikan yang dilakukan.
Apabila rasa takut, taqwa dan tawaduk wujud dalam diri seorang hambaNya yang betul-betul beriman maka segala pekerjaan amal ibadah akan diusahakan seikhlas mungkin, dilakukan dengan penuh tanggungjawab tanpa mengharapkan perhatian makhluk lain tapi hanya berharapkan Allah swt sahaja. Kondisi ini akan mewujudkan rasa keikhlasan dalam beribadah yang menjadi pemangkin kepada pembentukan mukmin sejati di sisi Allah swt.. Inilah kaitan ‘ihsan’ dengan mukmin sejati. Penampilan sifat dan ciri mukmin sejati terkesan disebabkan peranan ‘ihsan’ yang memberikan kekuatan kesedaran dalaman dan lebih jelas lagi apabila indvidu mukmin dalam melakukan apa sahaja urusan di dunia akan melekat di hatinya bahawa Allah tidak sekali-kali melepaskan pandanganNya kepada hamba-hambaNya di dunia. Takut ditimpa bala atau kemurkaan Allah swt maka secara otomatik hambaNya yang mukmin meninggalkan segala yang ditegah, bimbang akan dipersoalkan di alam barzakh dan alam mahsyar.

Rukun Ihsan

Dalam hadith yang panjang tentang ‘Islam, iman dan Ihsan’ , Allah swt telah meletakkan tanda aras bagi melabelkan seorang mukmin yang sejati. Soalan pertama yang ditanya malaikat adalah berkaitan dengan pertanyaan apakah makna ‘Islam’, diikuti pertanyaan apakah makna ‘iman’ dan akhir sekali ditanya apakah makna ’ihsan’. Sekiranya diperhatikan betul-betul dalam hadith ini, untuk menjadi seorang mukmin sejati perlu melalui tapisan pertama iaitu ‘Islam’. Orang mukmin adalah seorang muslim. Bagi seorang muslim sejati perlu menunaikan kelima-lima asas rukun Islam baharulah diakui Allah swt sebagai muslim sejati. Perkara yang perlu dipenuhi dan ditunaikan iaitu mengucap dua kalimah syahadah bagi membezakan antara ‘muslim’ dan ‘kafir’, mengerjakan solat lima waktu sehari semalam dan wajib qadha bagi yang sengaja meninggalkannya, melaksanakan ibadah puasa di bulan Ramadan dan mengantikan puasa bagi yang uzur sama ada ganti dengan puasa sahaja, fidyah sahaja atau puasa dan fidyah, mengeluarkan zakat fitrah di bulan Ramadan dan zakat-zakat lain juga antaranya zakat harta, zakat haiwan ternakan, zakat emas dan lain-lain, dan mengerjakan ibadah haji di Makkah sekali dalam seumur hidup dan selagi ada kemampuan. Ini adalah tahap pertama bagi menjadi muslim sejati.

Pertanyaan seterusnya adalah berkaitan dengan persoalan iman. Bagi melengkapkan dirinya menjadi mukmin sejati tidak cukup dengan gelaran ‘muslim’ sahaja kerana dalam Islam, seorang yang beriman itu sudah semestinya seorang muslim, tapi tidak semestinya seorang ‘muslim’ itu memiliki ‘iman’. Maka pelengkap kepada seorang ‘muslim mukmin’ perlu menunaikan dan percaya dengan penuh keyakinan tentang rukun iman yang enam iaitu beriman dengan Allah swt sahaja, beriman dengan para Rasul, kitab, malaikat, hari kiamat, qada dan qadar Allah swt.. Seorang muslim mukmin yang sejati tidak akan berjaya dalam kehidupannya sekiranya tidak diterapkan dalam jiwanya rasa ‘ketaqwaan’ . selanjutnya apabila individu itu sudah Islam lagi beriman maka perlu ada satu lagi yang melengkapkan dirinya menjadi mukmin sejati iaitu ‘ihsan’ agar menjadi seorang Islam yang benar-benar taat, patuh dan menyerah diri, beriman dengan penuh keyakinan serta melakukan ‘ihsan’ agar lebih mengenal Allah swt sebagai penciptanya.

Dalam beberapa ayat al Qur’an yang lain terdapat beberapa syarat-syarat lain lagi untuk melengkapkan diri individu  mukmin sejati  antaranya  memiliki sifat taqwa, tawakal dan ikhlas. Dalam surah al  Baqarah ayat 282, Allah swt berfirman yang bermaksud...dan bertaqwalah kepada Allah, Allah memberikan pengajaran kepadamu, dan Allah Maha Mengetahui segala sesuatu....

Terdapat asbabun nuzul (sebab turun) ayat 282 ini iaitu berdasarkan hadith riwayat Ibn Abbas yang berkata

 ....pada penduduk asal di Madinah terbiasa menyewakan kebunnya dalam waktu satu, dua, atau tiga tahun. Lalu Rasulullah saw bersabda..’siapa yang menyewakan sesuatu, hendaklah dengan ukuran dan waktu yang tertentu. Maka dengan sebab ini Allah menurunkan ayat di atas
(Riwayat al Bukhari)

Disamping ‘taqwa’ Allah swt turut menekankan aspek ‘tawakal’. Perkataan taqwa diiringi dengan perkataan tawakal dalam ayat yang sama bagi menjelaskan asas untuk orang yang bersifat ‘ihsan’ berdasarkan maksud firman Allah swt dalam surah al ma’idah pada ayat 11.

...wahai orang yang beriman!, ingatlah nikmat Allah (yang diberikan) kepadamu, ketika suatu kaum bermaksud hendak menyerangmu dengan tangannya, lalu Allah menahan tangan mereka dari kamu. Dan bertaqwalah kepada Allah , dan hanya kepada Allahlah hendaknya orang beriman itu bertawakal.

Ayat di atas ada sebab diturunkan seperti yang diriwayatkan oleh  Jabir bin Abdillah memaparkan bahawa ayat di atas diturunkan berkaitan dengan perbuatan Ghaurats ibn Hariths, seorang badwi yang hendak membunuh Rasulullah saw, dalam peperangan Dzatul Riqa’ untuk memerangi Bani Muharib. 

.....Saat Rasulullah saw beristirahat di bawah sebuah pohon di kebun kurma, Ghaurats mengambil dan menghunus pedang beliau seraya berkata, ‘sekarang, siapa yang akan melindungimu dari aku?’. Rasul menjawab ‘Allah’. Badwi itupun gementar dan pedang itupu nterjatuh. Namun Rasul tidak menghukum atau membalasnya....
(Riwayat Abu Nur’aim)

Sehubungan itu, rukun pertama untuk menjadi mukmin sejati perlu memiliki sifat taqwa dan tawakal dan ikhlas. Terdapat ayat al Quran dalam surah al Sad pada ayat 82-83 yang menceritakan sekiranya keikhlasan itu ada dalam hati seorang hamba Allah yang muslim mukmin pasti syaitan iblis tidak berupaya menganggunya.

....(Iblis) menjawab, ‘Demi kemuliaanMu, pasti aku akan menyesatkan mereka semuanya, (82)...kecuali hamba-hambaMu yang terpilih di antara mereka  (mukhlis)

Kesimpulan

Ihsan menduduki tangga teratas selepas Islam dan iman. Syarat untuk mendapat ihsan mesti melalui ‘Islam’ dan ‘ iman’. Baharulah ihsan akan tercapai. Islam, Iman dan Ihsan saling berkaitan dalam membina jiwa seorang mukmin yang beriman dan memiliki sifat ihsan. Keutuhan jiwa, kemantapan rohani dan fizikal serta keyakinan terlahir dalam diri seseorang hamba Allah setelah berjata memiliki dan mengamalkan ihsan dalam kehidupannnya sebagai orang yang beriman kepada Allah swt. Manusia pertama yang akan memperoleh faedah daripada sifat berbuat ihsan kepada orang lain adalah orang yang berbuat ihsan itu sendiri. Orang yang mendapat kebahagian adalah orang yang terlebih dahulu membahagiakan orang lain. Maka sifat yang perlu perlu ada bagi seorang mukmin pastinya ihsan yang akan menjadi ikutan dan penilaian manusia lain terhadap dirinya.











Bab 5
TIPS MEMIMPIN HATI KE ARAH PEMBENTUKAN MUSLIM SEJATI YANG ‘IHSAN’ 

Pendahuluan

Seorang muslim adalah individu yang sejahtera, selamat dan menyerahkan diri kepada Allah swt serta tunduk dan patuh kepada segala perintah Allah, meninggalkan larangan-larangan dan tegahan-tegahanNya di samping membenarkan berita dan apa sahaja yang disampaikan oleh baginda Rasulullah saw tanpa ragu atau syak wasangka seperti maksud sabda nabi Muhamad saw yang bermaksud :

‘Islam itu hendaklah kamu bersaksi bahawa tiada Tuhan yang layak disembah selain Allah dan Muhamad itu pesuruh Allah, mengerjakan solat, mengeluarkan zakat, berpuasa pada bulan Ramadan dan mengerjakan haji di  baitullah al haram jika kamu berkemampuan’

Manakala individu yang beriman adalah hamba Allah yang meletakkan kepercayaan dan keyakinan kepada Allah swt, mengakui keesaan Allah dan kenabian nabi Muhamad saw dengan lidah, membenarkan dengan hati dan menterjemahkan keyakinan melalui anggota pancaindera yang terkandung dalam maksud hadits nabi saw :

‘Beriman itu adalah percaya kepada Allah, malaikat, kitab-kitab, rasul-rasul, hari kiamat dan percaya kepada qada dan qadar ada yang baik dan ada yang buruk’

Sedangkan makna ‘ihsan’ pula iaitu membuat kebaikan kepada individu lain dalam apa bentuk kebaikan atau kebajikan dengan kondisi bahawa seolah-olah yang melakukan kebaikan itu melihat Allah swt dan sekiranya tidak nampak pastikan bahawa dalam hatinya menyakini Allah swt melihat perbuatannya sepertimana maksud hadith nabi saw

....hendaklah kamu menyembah Allah seolah-olah kamu melihatNya, jika kamu tidak melihatNya, seesungguhnya Dia (Allah)  melihat kamu.

Maka dapat dijelaskan di sini perbezaan antara seorang muslim dan seorang mukmin. Muslim sepertimana yang dinyatakan di atas merujuk kepada hamba Allah swt  yang beriman kepada Allah swt dengan penuh ketaatan terhadap semua ajaran yang disampaikan dan diajar nabi Muhamad saw dan seorang mukmin itu pula adalah hamba Allah swt yang meletakkan kepercayaan dan keyakinan kepada kewujudan Allah swt dan mengamalkan  sunnah yang diterapkan nabi Muhamad saw.

Tips menjadi Muslim sejati yang ihsan

Menjadi muslim sejati, bukan suatu tugas yang mudah tanpa diiringi dengan panduan al Quran dan al hadith. Manusia dianugerahkan akal untuk membezakan antara yang baik dan buruk, halal atau haram. Beberapa panduan boleh dijadikan sebagai langkah pertam amembentuk diri sebagai muslim sejati yang ihsan antaranya

· mengerjakan tuntutan ibadah atau urusan kerja bukan kerana manusia tapi kerana Allah swt dan berlaku jujur serta ikhlas
· kerja yang dilakukan mengikut SOP (standard operation prosedure) yang berpaksikan kepada peratuiran syariat dalam al Qur’an, hadith dan alim ulama yang mengamalkan ajaran nabi Muhamad saw
· muslim yang baik juga adalah muslim yang sentiasa melahirkan rasa syukur dan terima kasih terhadap nikmat yang dikurniakan Allah swt, berkongsi kesenangan dan kebaikan dengan ahli keluarga, rakan taulan dan masyarakat terdekat serta jiran tetangga
· memastikan amalan dan pekerjaan yang dilakukan bermanfaat untuk diri dan orang lain dan dilakukan dengan terbaik dan diredai Allah swt.
· Hati-hati juga perlu dididik agar sentiasa berada dalam landasan yang betul dan selaras dengan kehendak syariat Allah swt antaranya :

a) memastikan hubungan antara hati dan perbuatan selari dan setara kerana apabila baik hati maka akan baik jasanya dan jika rosak hatinya maka akan rosaklah jasadnya.
b) melaksanakan ibadah dengan menimbulkan rasa khusyuk pada semua anggota pancaindera
c) tidak melakukan amal perbuatan yang boleh membatalkan keimanan
d) meninggalkan perbuatan yang tidak berfaedah atau sia-sia
e) bersikap mulia, akhlak yang baik dan sentiasa menghormati orang lain sama ada yang muda atau yang tua.

Muslim yang sejati juga sewajarnya menguasai imu-ilmu asas Islam bagi memantapkan dirinya sebagai insan yang baik di hadapan Allah swt, dicintai oleh Rasulullah saw dan para sahabat serta manusia lain. Pemantapan diri muslim sejati agar diri tidak mudah goyah, iman tetap kental, Islam tetap terjaga dan yang paling penting matlamat untuk berjumpa dengan Allah swt dan RasulNya tercapai dalam kondisi memenuhi kriteria yang dinyatakan dalam al Qur’an. Kuasailah dan pelajarilah ilmu-ilmu fardu ain dan ilmu fardu kifayah bagi kesenangan, keamanana, ketenangan dan kesejahteraan di dunia dan akhirat. Ilmu-ilmu fardu ain seperti tata cara solat yang betul yang mampu membentuk diri muslim yang berdisiplin, menepati waktu dan mengeratkan hubungan antara ahli jemaah, puasa yang mampu mendidik nafsu buas, melahirkan hatin yang sabar, ingatkan ada golongan lain yang perlukan bantuan seperti fakir miskin, berzakat yang mampu mendidik hati daripada sifat bakhil, kedekut, percaya rezeki yang diperolehi itu adalah datangnya daripada Allah swt dan ada hak orang lain dalam harta-harta yang dimiliki sama ada dalam bentuk haiwan, emas perak, pertanian, saham, pendapatan dan lain-lain yang akhirnya akan menjadikan hati sentiasa bersyukur dan membentuk diri manusia menjadi muslim sejati.

Pengisian-pengisian lain yang boleh juga diamalkan dengan memastikan apa jua ilmu yang dipelajari mestilah diamalkan, membudayakan membaca al Qur’an dan zikir-zikir yang ma’thur, menjaga kebersihan diri dan akal kerana akal yang sihat pasti membuahkan jasmani yang cergas, dan menjaga amanah Allah kerana anggota tubuh badan merupakan pinjaman semata-mata yang boleh ditarik balik manfaat bila-bila masa apabila manusia tidak menjaganya dengan baik dan akhir sekali dekatilah para alim ulama agar jiwa sentiasa terpelihara daripada menderhadakai Allah swt dan agar kehidupan sentiasa dalam limpahan rahmat Allah swt. Dalil yang boleh dirujuk dalam surah al Bayyinah ayat 7 yang bermaksud :

...sesungguhnya orang yang beriman dan mengerjakan kebajikan, mereka itu adalah sebaik-baik makhluk. 

Kesimpulan
 
Abu Zar ra meriwayatkan hadis nabi saw yang bersabda ...janganlah sekali-kali kamu (pernah) meremehkan kebaikan dalam bentuk apa juapun. Walaupun sekadar bertemu dengan saudaramu dengan wajah berseri-seri (Muslim). Salah satu tips yang dapat dipetik perbuatan menghargai hasil kerja orang lain  termasuk dalam perbuatan ihsan dan tips melahirkan modal insan muslim yang mempunyai nilai-nilai mulia dalam dirinya.


Bab 6
KETENANGAN JIWA MELALUI KONSEP ‘RASA BERTUHAN’

Pendahuluan

Di dunia ini terdapat manusia yang beriman dan tidak beriman, ada yang tidak bertuhan dan ada yang berTuhan. Golongan yang tidak bertuhan dikenali sebagai ‘Ateisme’ yang menafikan kewujudan Tuhan dan ‘Agnoteisme (fahaman yang meragui kewujudan Tuhan). ‘Ateisme’ bertentangan dengan ‘Teisme’ yang percaya kewujudan sekurang-kurangnya satu Tuhan (monoteisma). Timbul sejak zaman jahiliah lagi dan mula popular pada abad ke 19 yang dipelopori oleh Karl Marx (1818-1883) dan Fredrech Nietzsche (1844-1900). Faktor-faktor kepercayaan tidak bertuhan terjadi kesan daripada perkembangan sains dan teknologi yang mengurangkan kebergantungan manusia kepada Tuhan, fahaman sosial progresif yang menganggap adat dan budaya dalam sesebuah masyarakat sebagai pembolehubah yang berubah disebabkan peredaran masa dan bertentangan dengan masayarakat yang hidup di arus kemodenan dan kemajuan lalu meletakkan agama sebagai nilai konservatif dan tidak terkini, kolot dan pelbagai gelaran lagi, faktor moral yang menyatakan manusia tidak perlu timbul rasa bimbang, takut dan gementar dengan pembalasan syurga atau neraka. Bagi golongan ateisma ini percaya manusia berkeupayaan melakukan perbuatan baik atau jahat itu kerana ia berpunca dan datang daripada mereka sendiri dan tidak perlu Tuhan untuk mendidik mereka.

Situasi ini amat bertentangan sekali dengan ajaran Islam yang menekankan kewujudan Tuhan (teisme) sebagai akidah yang wajib diyakini dan diimani. Perasaan harap, takut, tenang, harmonis, aman datang daripada Allah swt. Kebaikan akan diganjari dengan pahala dan balasan akhir adalah syurga dan kejahatan akan diberikan keadilan serta hukuman yang wajar dengan dikenakan dosa serta akhirnya ditempatkan ke dalam neraka. Alasan-alasan dan logik yang dipegang oleh  golongan arteisma ini agak kontradik kononnya  kewujudan Tuhan tidak memenuhi kriteria yang boleh dinisbahkan kepada makna ‘kewujudan’, kepercayaan mereka Tuhan itu tidak berjasad yang tidak dapat dilihat, dirasa atau disentuh  oleh manusia atau mesin, kejahatan dan kezaliman yang tidak ada kesudahan, penindasan dan peperangan antara manusia dan percanggahan yang banyak terjadi antara agama-agama dan kepercayaan yang wujud di atas muka bumi ini sejak perutusan nabi Adam hingga sekarang. Ketenangan jiwa hanya diperolehi dengan pemilikan kemewahan, material, bersuka ria dengan lagu-lagu, muzik, tari menari, berpesta, berkaraoke semata-mata.

Ketenangan jiwa dan konsep ‘rasa bertuhan’

Konsep ‘ihsan’ menepati jiwa manusia untuk merasai kewujudan Tuhan. Manusia akan berasa tenang apabila memahami keperluan dan kehendak Allah yang mencipta manusia di muka bumi lebih-lebih lagi apabila manusia berupaya mengenali Tuhan sebenar yang mencipta alam ini dan sekalian makhluk yang ada di atas muka bumi ini bergantung kepadaNya seperti maksud firman Allah swt :

‘(iaitu) orang-orang yang beriman dan hati mereka menjadi tenteram dengan mengingat Allah, ingatlah, hanya dengan mengingat Allah hati menjadi tenteram’

Ulama menggariskan kaedah-kaedah tertentu untuk melahirkan rasa bertuhan. Tujuan utama adalah untuk menghilangkan segala rintangan, halangan dan gangguan-gangguan jiwa yang menyebabkan hati dan jiwa tidak tenang. Apabila manusia berjaya menghiasi hidup dan dirinya dengan ‘rasa bertuhan’ pasti segala masalah, cabaran, gangguan, halangan dan rintangan dalam kehidupa,  pasti dapat dihadapi dengan baik dan tenang-tenang sahaja. 


· Mewujudkan rasa ubudiyyah (perhambaan)

Perasaan ‘perhambaan’ kepada Allah swt lebih tinggi darjatnya berbanding ‘perhambaan’ kepada manusia. Semakin jiwanya merasai kehambaan kepada Allah semakin mulia dan tinggi darjatnya, dalam hati dan jiwanya hanya ada Allah swt. Saat getir, senang, suka duka, sedih gembira, miskin kaya, sakit dan sembuh, bahagia atau celaka, berjaya atau gagal, tenang atau gelisah, jiwanya tetap bergantung harap pada Allah swt bukan makhluk. Kekuatan rasa perhambaan kepada Allah swt akan menyahtoksidkan segala sifat-sifat tercela dalam dirinya, angkuh, sombong, riak, panas baran, hasad dengki, berdendam, tidak puas hati dengan rezki yang ada, tidak ada lagi pengharapan dan diganti pula dengan segala sifat kebaikan yang menambah lagi kekuatan dan ketenangan jiwa, seperti zuhud, reda, tawakal, bersyukur dan telus. Sebaliknya apabila ‘perhambaan’ ini diletakkan kepada manusia, segala hak manusia itu akan hilang dan dimiliki sepenuhnya oleh majikannya. Dan yang paling bahaya apabila jiwanya kosong dengan rasa ‘ketuhanan’ timbul pula rasa ‘ketuanan’ yang mencetuskan rasa diri yang ego, sukakan pujian dan disanjung sepanjang masa.

· Mewujudkan rasa ihsan

Ketenangan jiwa akan diperolehi setelah berjaya mengosongkan daripada sifat-sifat mazmumah dan dihiasi dengan sifat-sifat mahmudah. Saat ini hamba Allah akan merasakan jiwa mereka hanya milik Allah swt dan merasakan setiap perlakuan akan diawasi dan diperhatikan Allah. Apabila jiwa sudah merasakan dirinya diperhatikan Allah, maka sudah pasti untuk melakukan jenayah atau perbuatan yang melanggar syarak tidak berani dilakukan, dibimbangi hukuman dan dosa dikenakan serta akan dipertanyakan di hadapan Allah. Sebagai hamba Allah yang diciptakan serta memikul pelbagai tugas dan tanggungjawab akan menjadikan diri mereka dalam situasi yang sentiasa berhati-hati dan berwaspada untuk melakukan tindakan yang melanggar hukum syarak. Segala pekerjaan atau ibadah akan dilaksanakan dengan penuh penghayatan dan sudah semestinya rasa ‘kehambaan’ pula wujud baharulah jiwanya akan lebih tenang.

Kesimpulan

Manusia yang sudah berada dalam kedudukan menyedari dirinya adalah makhluk yang dicipta dan ada Zat yang lagi Agong akan merasakan dirinya kerdil dan tidak memiliki apa-apa kuasapun kerana Allah juga yang memiliki kekuasaan yang mutlak bukannya manusia. Kenapa perlu takutkan manusia yang sifatnya adalah hamba Allah yang tiada kuasa. Manusia yang bertuhan akan mengerti dirinya sentiasa diperhatikan Allah setiap masa. Maka manusia ini pasti akan melaksankan kerja dengan baik dan bersungguh lantaran merasakan Allah sedang memerhatikannya. Ibarat manusia yang bekerja secara sendiri dengan manusia yang bekerja  dan bosnya sedang berada di hadapannya. Pasti ada bezannya. Rasa hendak melakukan kerja dengan sebaik mungkin dan akan disudahkan pada hari itu juga. Maka lebih-lebih lagi manusia yang bertuhan tidak akan melakukan kerja dengan sambil lewa atau tiada motivasi.








Bab 7
MENJIWAI SOLAT DAN MENGHAYATI PUASA BERCIRIKAN ‘IHSAN’

Pendahuluan
 
Solat dan puasa kedua-duanya termasuk rukun Islam yang wajib diyakini dan diamalkan. Penentuan kebahagian manusia di akhirat berkait rapat dengan amalan dan corak kehidupan semasa di dunia. Ibadat puasa dan solat hanya mengambil sebahagian kecil daripada masa hidup di dunia. Bakinya umat manusia banyak menghabiskan sisa umur dan waktu untuk mengejar kebahagian hidup di dunia dengan pelbagai urusan lain. Persoalan penting perlu ditanya bagi setiap umat Islam, ....adakah masa yang dihabiskan untuk mengejar kehidupan dan kebahagian di dunia ini termasuk dalam amalan soleh sebagai bekalan di akhirat nanti?...semasa umat Islam sibuk memperjuangkan agama, mengajar, berceramah di sana sini, berdialog tentang isu-isu agama dan masyarakat, bekerja mencari rezki dan keperluan hidup seperti makanan, minuman, pakaian, rumah, kenderaan dan pangkat dikategorikan sebagai sebahagian usaha memperoleh pahala dan perlu diawasi setiap masa agar amalan yang dilakukan menepati syariat dan mampu menjawab tentang nikmat yang diterima di hadapan mahkamah Allah nanti.

Ihsan dan ‘ta’budi’

Bagi memastikan amalan yang dilakukan diterima baik dan mendapat ganjaran pahala di sisi Allah swt, syarat-syarat berikut perlu dipatuhi, apa-apa urusan kerja yang dilakukan perlu diniatkan kerana mencari keredaan Allah swt, jenis urusan kerja yang dilakukan tidak bercanggah dengan hukum syarak dan urusan kerja itu tidak sampai melalaikan untuk beribadah kepadaNya,  cara kerja yang dilakukan mengikut perkara yang diharuskan syarak, berperinsipkan ‘ta’abbudi’ dan mengutamakan kepentingan masyarakat bukan kerana pengaruh hawa nafsu atau syaitan. Maka dapatlah difahami tugas manusia ini adalah sebagai khalifah yang diamanahkan mengurus dan mentadbir alam ini dengan baik menepati tujuan penciptan manusia itu sendiri di muka bumi.

Menjiwai solat dan menghayati puasa bercirikan ihsan

Solat dan ihsan

Bagi memperoleh ihsan dalam solat, asas pertama perlu memahami hakikat Allah swt dan siapa diri kita.  Solat akan menjadi sempurna apabila dilengkapi dengan rasa ‘khusyuk’ semasa dalam solat. Solat adalah kewajipan ‘ain’ (individu) dan tidak boleh diganti (qada’) melainkan disebabkan halangan lain seperti tertidur hingga masuk waktu solat dan pitam atau pengsan sehingga masuk waktu solat. Hanya orang yang khusyuk sahaja akan mengerjakan solat tanpa rasa malas, terpaksa, berpura-pura,  kerana yakin yang Allah sentiasa memerhatikan hatinya. Boleh bayangkan sepanjang hidup solat wajib dilakukan. Dalam sehari sebanyak 5 waktu yang difardukan, subuh, zohor, asar, maghrib dan isyak, tambah lagi dengan solat sunat rawatib (solat yang mengiringi solat fardu) sama ada ‘qabliah’ atau ‘ba’diah’ dan solat-solat sunat lain yang muakkad (dituntuk) seperti sunat Dhuha, syuruq, tahiyatul masjid, hajat, sunat taubat, tasbih dan banyak lagi. Mesti rasa terbeban kan dan memang berat untuk dikerjakan kecuali oarng khusyuk sahaja menepati maksud firman Allah swt dalam surah al Baqarah ayat 45 yang bermaksud :

...dan mintalah pertolongan (kepada Allah)dengan jalan sabar dan mengerjakan sembahyang, dan sesungguhnya sembahyang itu  amatlah berat kecuali kepada orang yang khusyuk.



Puasa bercirikan ihsan	

Puasa mengandungi hikmah dan tujuan tertinggi iaitu membentuk nilai peribadi yang bertaqwa kepada Allah. Itulah matlamat akhir berpuasa. Tambahan pula  ganjaran puasa itu hak Allah sepertimana yang disebut dalam hadis qudsi... sesungguhnya seluruh amalan anak Adam itu untuk diri mereka sendiri, kecuali puasa itu untukKu, dan akulah yang akan membalasnya....

Menurut Muhamad Ali al Sabuni, tujuan berpuasa itu seperti :
· Madrasah pendidikan dengan kurikulum yang lengkap ke araah pembentukan akhlak dan taqwa
· Latihan bersabar menghadapi kelaparan, kehausan dan rasa kurang selesa di bulan ramadan dengan cuaca yang panas dan keletihan
· Punca lahirnya kasih sayang antara sesama Islam teruatama kepada golongan fakir miskin
· Latihan mengamalkan nilai ihsan dengan melakukan apa sahaja kebaikan di bulan Ramadan demi meraih pahala dan kesukaan allah swt
· Madrasah untuk mentahsinkan bacaan al Qur’an, memperbetul tajwid dan yang terpenting mendekatkan diri denganal Qur’an

Di samping itu, ulama juga menyatakan tujuan terbesar puasa dalam Islam juga adalah untuk mengapai darjah ihsan iaitu melihat kebesaran Allah swt  bukan sahajan terhadap kejadian fizikal seperti gunung ganang, bukit bukau, pantai, pokok-pokok, batu , fauna dan flora tetapi juga melihat ke dalam diri tentang kebesaran Allah ini menerusi latihan berpuasa dan menahan hawa nafsu, melaksanakan amalan ibadah malam seperti qiamullai, membaca al Qur;’an, bersedeqah dan berzakat yang akhirnya mendekatkan diri kepada Allah swt.

Darjah  ihsan yang paling rendah iaitu merasakan kehadiran Allah swt semasa  beramal. Dalilnya sebuah hadits panjang yang masyhur yang disebut oleh para ulama sebagai, ‘Hadits Jibril’, yang bermaksud :

.....Jibril as bertanya kepada Nabi saw ...khabarkan kepada aku apa itu Al-Ihsan? Rasulullah saw menjawab: “Kamu beramal (beribadah) seola-olah kamu melihat Allah swt, jika kamu tidak mampu maka Allah swt pasti melihatmu..” (HR Muslim)

Dalam aspek pembahagian pahala juga bergantung kepada ‘ihsannya’ seorang hamba Allah yang berpuasa. Semakin tinggi nilai ihsan seseorang semakin besar pahalanya dan semakin tinggi kedudukannya. Sebaliknya, ada orang yag penat mengerjakan amalan kebajikan, disebabkan faktor ihsannya yang agak lemah  maka pahalanya menjadi sedikit bahkan menjadi riya’  jika meminggirkan  ihsan dalam amalan yang dikerjakan. Sifat riya pula adalah lawan kepada  ihsan.

Sesungguhnya pahala besra disediakan Allah kepada hamba-hambaNya yang berpuasa dengan rezeki yang melimpah ruah tanpa sempadan lantaran puasanya itu disertakan dengan nilai ihsan. Hal ini dinukilak dalam surh al Baqarah ayat 212 yang bermaksud :

... Allah memberi rezki bagi yang Dia kehendaki dengan tanpa batas..

Kesimpulan

Puasa adalah ibadah yang benar-benar menguji keikhlasan, latihan menjaga kesucian  hati, memusatkan perhatian hanya kepada Allah swt, menyerahkan segala penilaian diri hanya kepada Allah swt. Oleh karena itu riadah atau latihan selama Ramadan hendaknya menjadikan seseorang memiliki sifat ‘ihsan’  di dalam dirinya, menghiasi segala ibadah dan tindak tanduknya hanya untuk Allah Swt, hingga berjalan menuju tangga Taqwa. Puasa juga ibadah yang universal, ia adalah sebuah jalan  yang ditetapkan Allah swt  kepada para hambaNya dari setiap zaman agar menjadi hamba yang dekat dan bertaqwa kepada Allah swt
Bab 8
KESEIMBANGAN INTIPATI AL QUR’AN,  IHSAN DAN ITQAN  SERTA AL SYIFA  DALAM KEHIDUPAN

Pendahuluan

Al Quran merupakan rujukan utama umat Islam seluruh dunia. Sejak penurunan al Quran dalam bulan Ramadan yang diturunkan dari Luh Mahfuz hingga ke langit dunia dan diturunkan selama 23 tahun secara berperingkat-peringkat ke dada nabi Muhamad saw melalui malaikat Jibril as, mengikut keperluan dan peristiwa yang terjadi hingga dibaca, dihayati dan diamalkan manusia sekarang. 

“Bulan Ramadan, bulan yang di dalamnya diturunkan al-Quran sebagai petunjuk bagi manusia.” (Surah al-Baqarah, ayat 185)

Bagaimana boleh dikatakan al Quran berupaya menjadi penawar hati insan. Timbul persoalan ini daripada kalangan umat Islam sendiri dan apatah lagi orang yang tidak beriman dengan Allah swt. Hakikatnya banyak ibrah yang dinukilkan dalam al Quran untuk mendidik, membina, membentuk dan memotivasikan manusia hingga al Quran ini berupaya mengubah hati-hati manusia yang keras atau berhati batu untuk menerima Islam seperti kisah pengislaman sayyidina Umar al khattab yang memeluk Islam hanya setelah mendengar bacaan al Quran oleh adiknya Fatimah, hati beliau terus lembut dan beriman dengan Allah swt.

Malahan apabila dirujuk kepada isi kandungan al Quran itu sendiri,  terdapat banyak kisah-kisah yang berkaitan dengan paparan sebenar yang terjadi dalam kehidupan manusia sama ada ia bersifat sekarang, sedang terjadi dan yang akan terjadi. Paparan kisah dalam al Quran memberi rangsangan dan semangat manusia dalam menjalani kehidupan di atas muka bumi ini. Dari alam ruh, alam musyahadah, alam barzakh dan alam mahsyar yang akan dilalui oleh manusia sudah pasti terdapat pengalaman dan destinasi yang wajib ditempuhi manusia. Ada yang berjaya menghadapinya dalam suasana bahagia dan ada yang kecundang dek tidak mampu menghadapi pertanyaan-pertanyaan malaikat Munkar Nakir sebelum  berjumpa di mahkamah Allah lagi. Maka dengan adanya al Quran sebagai penawar hati (‘al syifa’) menjadi petunjuk, pedoman, pengajaran dan rahmat bagi orang yang beriman.

Al Qur’an dan Ihsan

al-Imam Ibn Qayyim al-Jauziyyah (751H) dalam kitab    ‘Madarij al-Salikin’  menjelaskan ;

    “Dalam jantung hati ada keserabutan yang tidak dapat dibersihkan melainkan dengan menghadap Allah, padanya ada kesunyian yang tidak dapat dihilangkan melainkan perdampingan dengan Allah, padanya ada dukacita yang tidak dapat ditanggalkan kecuali dengan kegembiraan mengenali Allah dan ketulusan berhubungan denganNya, padanya ada kegusaran yang tidak ditenangkan melainkan bersama Allah dan kembali kepadaNya, padanya ada api kedukaan yang tidak dapat dipadamkan melainkan reda dengan perintah, larangan dan ketentuan Allah, menghayati kesabaran sehingga bertemuNya, padanya ada kefakiran yang tidak dapat ditampung melainkan dengan cinta dan penyerahan diri kepada Allah, sentiasa mengingatiNya, keikhlasan yang benar kepadaNya”.

Ketenangan hati dan rasa ‘ al sakinah’ tidak akan diperolehi apabila dikaitkan dengan ‘duniawi’ (dunia dan isinya). Harta yang banyak, kuasa, pangkat yang tinggi, isteri yang cantik, anak yang ramai, makanan dan minuman yang lazat dan sedap, rumah yang tersergam indah dan mewah,  kenderaan-kenderaan yang ‘sportist’ tidak memberi rasa ‘tenang dalam jiwa’, selagi manusia tidak mengenali ‘siapa’ itu Allah swt. Bukti sudah banyak dilihat. Ada manusia yang kehidupan serba daif dan miskin lebih tenang dan bahagia, makanan yang kurang enak atau rumah yang usang lebih mendatangkan nikmat bagi seorang gelandangan, kerja di bawah panas matahari lebih tenang dan halal tanpa disibukkan dengan hutang, ‘along’  atau ‘Chetty’. ramai yang membunuh diri walaupun memiliki saham yang banyak, disanjungi, popular, disegani dan dikenali ramai, harta yang melimpah ruah seperti yang terjadi di negara-negara maju Amerika Syarikat, Jerman, Jepun, Peranchis dan Austria. Puncanya hati-hati mereka yang tidak mengenali Tuhan dan tujuan penciptaannya atau keberadaannya di dunia ini, dari mana ia datang, apa tujuan ia datang dan ke mana ia akan pergi.

Al-Quran dan al-Sunnah sahajalah yang menjadi penawar hati insan dalam mencari kebahagian dan ketenangan yang hakiki ini. Maksud firman Allah swt dalam surah Yunus (57)

    “Wahai manusia! Sesungguhnya telah datang kepada satu nasihat pengajaran dari Tuhan kamu, dan yang menjadi penawar bagi apa (penyakit-penyakit) yang ada dalam dada kamu, dan juga menjadi petunjuk serta membawa rahmat bagi orang-orang yang beriman”. 

Dan sabda Nabi s.a.w ;

    “Sesiapa yang akhirat itu tujuan utamanya, maka Allah jadikan kekayaannya dalam jiwanya. Allah mudahkan segala urusannya dan dunia akan datang kepadanya dengan hina (iaitu dalam keadaan dirinya mulia). Sesiapa yang menjadikan dunia itu tujuan utamanya, maka Allah akan letakkan kefakirannya antara kedua matanya. Allah cerai beraikan urusannya, dan dunia pula tidak datang kepadanya melainkan dengan apa yang ditakdirkan untuknya (iaitu dalam keadaan dirinya hina)”. 
(al-Tirmizi, dinilai hasan oleh al-Albani).


Al Syifa’ dan Ihsan

Bagaimana Al Quran Menjadi Penawar (al Syifa’)  Kepada Hati Insan

Terdapat pelbagai metodologi yang ditunjukkan dalam al Qur’an bagaimana Allah swt meletakkan al Quran itu sebagai  penawar hati kepada manusia. Tujuannaya agar  manusia tetap beriman, bergantung harap, menyakini rezeki daripada Allah swt ,  perbuatan baik dan jahat akan ditimpa dosa atau pahala, mati hidup, ajal maut, jodoh pertemuan, bahagia celaka, syurga neraka, sakit sembuh, miskin kaya dan pelbagai lagi nikmat Allah swt yang tidak mampu dihitung makhluk manusia jua. 

Berkaitan al Qur’an menjadi penawar terbaik kepada insan, terdapat kisah seorang lelaki menemui Ibn Mas’ud bagi meminta nasihat untuk dijadikan penawar bagi mengubati jiwanya yang sedang resah-gelisah, fikiran tidak tenteram, tiada selera makan dan sukar tidur. Ibn Mas’ud menyatakan bahawa untuk mengubatinya lelaki itu perlu melakukan tiga perkara iaitu; 

· membaca al-Quran 
· menghadiri majlis orang membaca al-Quran
· mendengar bacaan suci ayat-ayat al-Quran.
· memohon ketenangan jiwa, ketenteraman fikiran serta kemurnian hati.

 Lelaki tersebut terus  mengamalkan perkara yang dinasihatkan Ibn Mas’ud, mengambil wuduk, membaca al-Quran dengan penuh khusyuk dan akhirnya lelaki tadi merasakan jiwanya begitu tenang dan tenteram, serta rasa  gelisah di hatinya hilang. 

1. Membaca al Qur’an

Membaca al Qur’an juga sebagai ‘al Syifa’ kepada pembacanya dan banyak sekali kelebihannya. Al Qur’an pada hari kiamat akan datang sebagai pemberi syafaat dan teman dalam kuburnya. Walau bagaimanapun untuk memastikan al Qur’an ini menjadi penawar terbaik, Imam al Ghazali dalam ‘Ihya’ Ulumuddin’ telah menggariskan panduan adab dan etika semasa al Qur’an dibaca :

a) Adab zahir- membaca al-Quran dalam keadaan bersih,  berwuduk, dipegang dengan kedua-dua belah tangan dan membaca di tempat bersih seperti di rumah atau masjid.
b) Adab batin- memahami ayat dibaca, melahirkan  rasa penghayatan mengagungkan kalam Allah, menghadirkan hati, memperhalusi perasaan dan jiwa.

Bagi insan yang sempurna bacaan al Quran, jagalah sifat-sifat makhraj dan tajwidnya, elokkan bacaanya dengan lagu yang sesuai dan mempersonakan. Tapi bagi insan yang lemah pembacaanya jangan risau dan bimbang kerana inilah antaran ujian dan kelebihan yang Allah kurnikan kepada pemelihara dan pembaca al Quran-Nya.


2. Melakukan amar makruf dan menjauhi nahi munkar
3. Bertutur yang perlu sahaja 
4. Al Qur’an sebagai al syifa’

Al Qur’an mendatangkan ketenangan dan keselesaan bagi pembaca al Quran. Penyakit yang dialami manusia selalu dikaitkan dengan penyakit rohani (batin) dan jasmani (zahir). 


5. Kisah-kisah teladan

Kisah-kisah teladan yang boleh dijadikan sebagai pedoman dalam membina keyakinan diri, seterusnya mendatangkan penawar yang mujarab kepada manusia. Manusia diciptakan dalam kondisi yang lemah dan tidak berupaya melainkan dengan bantuan Allah swt.  Kisah-kisah motivasi dipaparkan untuk menyuntik jiwa, hati dan otak pemikiran manusia seperti kisah –kisah nabi dan surah-surah tertentu seperti kisah nabi Ismail as, nabi Ilyas as, nabi Musa as, nabi Ibrahim as yang boleh dirujuk dalam surah Yasin, Surah al Kahfi, Surah al fatihah, Surah Yusoff (23) dan Surah al A’raf (175-177)


Itqan dan Ihsan

Antara sikap mukmin yang ada sifat ihsan iaitu meninggalkan perkara yang tidak memberi manfaat pada dirinya. Bagi penjawat awam pula dengan cara mentunaikan tanggungjawab yang diberikan sepanjang tempoh perkhidmatan dengan penuh komitmen, itqan dan ihsan dan tidak mengisi ruang-ruang kosong dengan aktiviti yang tidak ada kaitan dengan urusan kerja kecuali di luar waktu kerja. Sepertimana yang dijelaskan ihsan itu bererti berbuat baik, membaikkan atau melakukan tugas dengan sempurna amat dituntut dalam agama. Umat Islam disarankan mengerjakan urusan kerja dengan cara terbaik, produktif dan berkualiti. Hal ini dinyatakan dalam hadis riwayat Abu al ‘As’ayth daripada Shaddad ibn Aus berkata…dua perkara yang aku sering ingat daripada Rasulullah saw yang bersabda…sesungguhnya Allah swt telah mewajibkan agar selalu bersikap baik kepada setiap perkara, apabila salah seorang kamu ining melakukan sembelihan maka sembelihlah dengan baik (ihsan). Dan hendaklah seorang antara kamu menajamkan mata pisau dan menjadikan selesa untuk haiwan sembelihannya.

Dalam hadis Aishah ra meriwayatkan Rasulullah saw bersabda…Allah azzawajalla menyukai sekiranya salah seorang antara kamu apabila melakukan sesuatu pekerjaan (lakukanlah) secara itqan.Kalimah itqan diambil daripada atqana-yutqinu-itqaanan. Ia bermaksud menyempurnakan atau melaksanakan dengan sempurna dan lengkap seperti maksud firman Allah swt dalam surah al Naml ayat 88 yang bermaksud :

…itulah ciptaan Allah yang mencipta dengan sempurna segala sesuatu. Sesungguhnya Dia Maha teliti atas apa yang kamu kerjakan…

Sekiranya diperhatikan dalam ayat-ayat al Qur’an, kaitan antara ihsan dan itqan jelas ternyata mengajar manusia kepentingan kedua-dua flsafah ihsan dan itqan. Islam mengajar hasil yang diamalkan oleh seseorang individu muslim ini pasti melahirkan individu yang apabila melakukan sesutua pekerjaan akan memastikan kerja itu siap dan sempurna, mengenalpasti punca masalah dan mencari solusi dan  memberi fokus dalam setiap urusan yang dilakukan.

Ringkasnya, antara ihsan dan itqan saling berhubungan antara satu sama lain. Sebagai insan yang beriman kepada Allah swt yang memiliki sifat ihsan pasti akan  mengerjakan tugasan diberikan dengan memerhatikan perkara-perkara yang membawa kerjanya menjadi sempurna manakala itqan pula akan  memastikan seseorang pekerja awam itu menunaikan tugas dengan lebih efektif dan berkesan sehingga berjaya menghasilkan kualiti kerja yang menepati piawai organisasi.

Kesimpulan

Insan yang membaca dan memahami makna al Qur’an, ditambah dengan nilai ihsan dan itqan serta menjadi al Qur’an sebagai al syifa’ dalam penyakit jasmani dan rohani. Apabila diri manusia berjaya dididik oleh al Qur’an tidak akn ada halangan lagi untuk insan itu bekerja dengan itqan dan menghiasi diri dengan sifat-sifat ihsan aagar keberkatan dan kejayaan diperolehi di dunia dan akhirat.















Bab 9
KONSEP ‘REZQI’ DAN ‘IHSAN’ DALAM PEKERJAAN

Pendahuluan

Seorang muslim yang baik pasti meyakini rezekie itu datang daripada Allah swt. Manusia hanya sebagai medium dan saluran Allah untuk  memiliki rezki dan berkongsi dengan masyarakat lain. Tidak akan ada manusia yang miskin kerana tiada rezki. Rezeki dalam definisi secara umum meliputi pelbagai bentuk. Ada yang dalam bentuk kewangan, harta benda, kesihatan, keselamatan, kebahagiaan, kehidupan yang aman dan pelbagai lagi. Cuma dalam konteks rezki ini, seorang hamba Allah perlu tahu untuk membezakan antara ‘mencari rezki’ dan ‘menjemput rezki.’ Apabila dikatakan mencari rezki, sebagai contoh seorang penjawat awam yang bekerja di sektor kerajaan seperti Universiti Putra Malaysia (UPM) sebagai pensyarah, pegawai tadbir, kerani dan sebagainya bekerja dengan penuh etika, melaksanakan tanggungjawab sesuai dengan bidang profesionalisma masing-masing, bekerja mengikut etika kerja, datang pagi untuk ‘punch in’ pukul 8.00 dan pulang jam 5 petang setelah ‘punch out’. Sepanjang tempoh 8 jam itu pula, pekerja muslim akan mengisi waktu itu dengan kerja masing-masing. Sebagai pensyarah perlu melengkapkan pengajaran, penyelidikan dan penulisan untuk terbitan, menyediakan nota-nota kuliah terkini, menyertai kursus-kursus pengajaran dan pembelajaran terkini seperti menguasai kemahiran teknologi IT dan aplikasi-aplikasi web, menyelia pelajar, mengawas, menjaga dan memeriksa kertas-kertas peperiksaan, menjalankan proses  ‘key in; markah dan akhirnya untuk tempoh 12 bulan dalam setahun serta tempoh perkhidmataanya, itulah rutin tugas dan tanggungjawab yang mesti ditunaikan dan dijalankan dengan penuh bijak, hikmah, integriti, ikhlas, bersemangat, dan pada setiap bulan pula akan menerima imbuhan dalam bentuk bayaran ‘gaji’ atau ‘bonus’. Maka ini yang dinamakan sebagai ‘mencari rezki’

Menjemput rezki

Manakala dalam aspek ‘menjemput’ rezki’ pula iaitu apa sahaja kebaikan yang dilakukan oleh insan muslim maka akan dipermudahkan segala rezki dan keperluan yang diinginkan. Bukanlah bermaksud seorang yang melakukan kejahatan itu, rezkinya tidak ada tapi mungkin lambat atau tidak dapat langsung dan diberikan Allah di padang mahsyar setelah pelaku kesalahan ini di akhir hayatnya bertaubat. Itulah sifat ‘rahmah’ dan ‘ihsan’ Allah swt. Kebaikan yang dilakukan ini pasti memudahkan untuk memperoleh rezki. Maka inilah konteks yang dimaksudkan dengan menjemput rezki. Membantu fakir miskin dalam bentuk kemampuan yang ada sama ada dalam bentuk wang ringgit, tenaga, masa, idea, pendidikan dan sebagainya pasti Allah akan mempermudahkan untuknya memperoleh rezekiNya kerana Allah swt itu adalah ‘al Razzaq’. Contoh lain banyak sekali, seperti menolong ibu bapa, menasihat rakan yang terjebak dengan isu sosial, melontar idea yang baik untuk pembangunan organisasi, masyarakat, agama, negara dan bangsa, bercakap lembah lembut antara suami isteri, menunaikan tanggungjawab sebagai seorang ayah pada isteri dan anak-anak, memberi pedoman serta solusi merungkaikan permasalahan orang lain maka ini yang dikatakan menjemput rezeki. Tanyalah diri kita sejauhmana kehidupan yang kita sedang lalui sekarang berada dalam situasi sekarang ini apakah mudah mendapat rezki atau sebaliknya dan sama-sama kita fikirkan. Seorang penyelia tesis pelajar yang baik tidak akan cepat mengagalkan pelajar seliaannya yang bermasalah menyelesaikan penyelidikan tapi penyelia yang baik akan pastikan pelajar seliaannya akan berjaya dan membantu memudahkan proses penyelidikan pelajar ini hingga siap dan berjaya menerima ijazah dalam pesta ‘konvokesyen’.

Bagaimana pula kaitan antara rezki ini dengan ‘ihsan’. Berdasarkan maksud firman Allah swt dalam surah al Zariyat ayat 56 yang bermaksud :

...dan Aku tidak jadikan jin dan manusia melainkan untuk menyembahKu....

Berdasarkan ayat di atas jelas memperincikan bahawa makhluk ciptaan Allah swt termasuk jin dan manusia dicipta adalah untuk beribadah kepada Allah swt.  Konsep ibadah dalam Islam bukan sahaja meliputi ibadah khusus atau disebutkan fardu ain yang dituntut kepada setiap individu muslim (ain) seperti mengerjakan solat lima waktu, puasa di bulan Ramadan, menunaikan zakat, mengerjakan haji di Makkah, mengucap dua kalimah syahadah tetapi juga meliputi ibadah umum atau disebut sebagai fardu kifayah iaitu tuntutan kewajipan yang mesti dilakukan secara bersama (kolektif) antara sesama muslim, yang apabila dilaksanakan seseorang antara mereka, yang lain bebas daripada tanggungjawab itu seperti mengebumikan mayat. Maka konsep ‘ibadah’ ini melibatkan apa sahaja urusan ‘pekerjaan’ yang dilakukan manusia sama ada dalam bentuk perkataan, perbuatan dan niat (gerak hati) dan kecemerlangan serta kejayaan hamba Allah diukur apabila tanggungjawab dilaksanakan semata-mata kerana Allah dan inilah kebenarannya.

Dalam hal ini ‘ ihsan’  merupakan ‘paltform’ terbaik bagi memastikan setiap kerja yang dilakukan memenuhi piawai kualiti yang ditetapkan oleh organisasi masing-masing. Rasa tanggungjawab, amanah, berilmu berbakti, integriti, ikhlas, jujur, memenuhi jiwa dan raga pekerja muslim yang baik apabila meletakkan ‘ihsan’ ini dalam realiti kehidupan pekerja walau di mana sahaja mereka ditugaskan. Pekerjaan yang dilakukan bukan kerana takut pada ‘bos’, terima arahan membuta tuli sahaja, atau melakukan kerja sekadar melepas ‘ batuk di tangga’, kerja kerana nakkan ‘gaji’, cantas mencatas, hasad dengki dan ada  jawatan atau kenaikan pangkat baru tapi realiti kerja masih di tahap yang lama, pilih kasih dalam proses perlantikan atau kenaikan pangkat, tiada ketelusan, tiada transformasi dalam taktikal atau pedagogi pengajaran dan pekerjaan jika ihsan ini tiada dalam hati-hati manusia ini. Ihsan seperti yang dijelaskan dalam bab-bab sebelum ini bermaksud apa sahaja aktiviti kerja yang dilakukan dalam tempoh perkhidmatan atau kehidupan, yang mana  perlu ada bagi setiap individu itu menunaikan tugas dengan rasa penuh tanggungjawab, bukan kerana ingin disanjung atau berbangga, tetapi perlu menjalani tugas dengan 1001 keyakinan bahawa Aallah sentiasa memerhati dan melihat apa yang sahaja yang sedang dilakukan meskipun pekerja itu berada jauh daripada jangkauan perhatian dan pandangan mata majikannya. 

Disebabkan faktor ‘ihsan’ ini pekerja yang jiwanya tenang dan baik pasti tidak akan ponteng kerja, tipu surat cuti sakit, tipu tuntutan pekerjaan, hantar surat layang, curi tulang, tipu tandatangan, sentiasa amanah dan berintegeriti meskipun berada dalam bilik atau pejabat semasa ketiadaan majikan atau ketua jabatan tetapi tetap melayan pelajar atau pengguna atau pelayan atau orang ramai yang datang berurusan dengan baik sekali. Akhirnya akan melahirkan pekerja dan modal insan yang holistik, berjaya dunia akhirat, organisasi tempat mencari rezki akan turut menerima tempias, berjaya dalam negara atau antarabangsa, seperti yang terkini UPM menduduki ‘rangking’ ke 49 berbanding universiti-universiti lain seluruh. di dunia. Kejayaan-kejayaan yang dicapai dalam pelbagai bidang, minat pelajar untuk belajar dan menjadikan UPM sebaga pilihan pertama dan pelbagai lagi adalah kayu ukur kecemerlangan sesebuah organisasi.

Sebagai tambah nilai selain ‘ihsan’ yang mencetuskan kejayaan seseorang individu tetapi perlu juga dilengkapi dengan elemen-elemen lain bagi melestarikan kejayaan dan kecemerlangan seperti penguasaan dalam pelbagai disiplin ilmu, melakukan tugas dengan rasa  keyakinan atau ’itqan’ yang tinggi dalam kalangan modal-modal  insan di mana-mana sahaja organisasi. Kekuatan ilmu sangat penting, penguasaan kemahiran juga perlu setara yang akan melahirkan individu pekerja yang inovatif, kreatif, kritis dan bermotivasi. Sifat bekerja secara tidak konsisten, cuai dan lalai, tidak akan membantu kegemilangan mana-mana tamadunpun dan tidak disukai sendiri oleh Raulullah saw dan Allah swt. Dalam hadith riwayat al Baihaqi ada menyatakan....

Sesungguhnya Allah swt amat menyukai bilamana seseorang hambaNya apabila melakukan sesuatu pekerja pasti akan melakukan dengan penuh keyakinan....
Justeru, kaitan rezki dan ihsan ini amat jelas sekali. Bagaimana nak menanam rasa ‘ihsan’ dalam diri seorang pekerja itu agar sentiasa ada dalam jiwanya pada setiap masa dan tempat. Dalam menjawab persoalan ini, setiap hamba Allah perlu meyakini apa sahaja rezki yang diterima sama ada dalam bentuk kesihatan, pekerjaan, kenaikan pangkat sama ada yang baru dinaikkan pangkat, sudah lama memiliki kuasa dan pangkat perlu menjajarkan bahawa semua rezki itu adalah amanah yang dikurniakan Allah kepada individu tersebut dan perlu dilaksanakan dengan sepenuh hati dan jiwa dan perlu diingat bahawa gerak geri, amal pekerjaan, niat dan seluruh kehidupan akan dipertanggungjawabkan balik di hadapan Allah swt dan akan ditanya bagaimana dilakukan, untuk tujuan apa dilakukan, sejauhmana kebaikan atau sebaliknya yang sudah dilakukan yang mana seorang hambapun tidak akan terselamat daripada pertanyaan Allah di padang mahsyar nanti.

Kesimpulan

Balasan kebaikan atas  ihsan yang dilakukan individu akan mendapat anugerah Allah swt dalam pelbagai nikmat. Manusia yang istiqamah akan merasakan kemanisan iman, apatah lagi dengan sifat ihsan yang ada pada dirinya akan mengundang rezki terbaik daripada Allah swt.















Bab 10
PUASA TETAPI TIDAK SOLAT ? : DI MANA ‘IHSANNYA’....?

Pendahuluan

Ramai yang berpuasa Ramadan tetapi tidak solat. Kenapa boleh terjadi hal sedemikian. Setiap kali datang bulan Ramadan, kita dijamu dengan aneka jenis makanan dan minuman. Kadang-kadang tidak pernah dijumpai di bulan lain tetapi di  bulan Ramadan ia boleh muncul.  Ada yang bersyukur dan ada yang tidak bersyukur, ada yang berpuasa dan tidak berpuasa. Cukup kreativif dan inovasi sekali penyediaan hidangan makanan hingga mampu melahirkan rasa terliur di jiwa orang yang berpuasa. . Tiada kesalahan pada makanan atau minuman tersebut tetapi yang menjadi pengurusnya.  Berjual disebakan mengejar keuntungan hingga lupa solat dengan alasan biasa ‘letih’ dan ‘penat’. Mana ihsannya?..... Sebagai jawapan kepada persoalan ini, perlu diketahui bahawa puasa ini merupakan ‘kerahsiaan’ yang perlu diawasi selalu antara hamba dengan Penciptanya. Walaupun iman dan Islam menduduki tempat yang tertinggi, perlu dingat bahawa tanpa ‘ihsan’ iman dan Islam boleh rosak. Amalan dilakukan kerana faktor orang lain, riak, menunjuk-nunjuk dan tiada keikhlasan sekadar untuk menarik perhatian dan membuktikan kealiman yang bukan alim yang sebenar-benarnya. Berdasarkan hadith yang panjang tentang iman,  Islam dan ihsan menggambarkan terjemahan maksud iman, Islam dan ihsan dan perkaitan antara ketiga-tiganya.

Dalil

Hadith riwayat imam Muslim daripada Umar al Khattab bahawa Rasulullah saw bersabda :
Daripada  Umar ra juga dia berkata : Ketika kami duduk-duduk disisi Rasulullah saw, suatu hari tiba-tiba datanglah seorang laki-laki yang mengenakan baju yang sangat putih dan berambut sangat hitam, tidak tampak padanya bekas-bekas perjalanan jauh dan tidak ada seorangpun diantara kami yang mengenalnya. Hingga kemudian dia duduk dihadapan Nabi lalu menempelkan kedua lututnya kepada kepada lututnya (Rasulullah Shallallahu’alaihi wasallam) seraya berkata: “ Ya Muhammad, beritahukan aku tentang Islam ?”, maka bersabdalah Rasulullah Shallallahu’alaihi wasallam : “ Islam adalah engkau bersaksi bahwa tidak ada Ilah (Tuhan yang disembah) selain Allah, dan bahwa Nabi Muhammad adalah utusan Allah, engkau mendirikan shalat, menunaikan zakat, puasa Ramadhan dan pergi haji jika mampu “, kemudian dia berkata: “ anda benar “. Kami semua heran, dia yang bertanya dia pula yang membenarkan. Kemudian dia bertanya lagi: “ Beritahukan aku tentang Iman “. Lalu beliau bersabda: “ Engkau beriman kepada Allah, malaikat-malaikat-Nya, kitab-kitab-Nya, rasul-rasul-Nya dan hari akhir dan engkau beriman kepada takdir yang baik maupun yang buruk “, kemudian dia berkata: “ anda benar“. Kemudian dia berkata lagi: “ Beritahukan aku tentang ihsan “. Lalu beliau bersabda: “ Ihsan adalah engkau beribadah kepada Allah seakan-akan engkau melihatnya, jika engkau tidak melihatnya maka Dia melihat engkau” . Kemudian dia berkata: “ Beritahukan aku tentang hari kiamat (kapan kejadiannya)”. Beliau bersabda: “ Yang ditanya tidak lebih tahu dari yang bertanya “. Dia berkata: “ Beritahukan aku tentang tanda-tandanya “, beliau bersabda: “ Jika seorang hamba melahirkan tuannya dan jika engkau melihat seorang bertelanjang kaki dan dada, miskin dan penggembala domba, (kemudian) berlomba-lomba meninggikan bangunannya “, kemudian orang itu berlalu dan aku berdiam sebentar. Kemudian beliau (Rasulullah) bertanya: “ Tahukah engkau siapa yang bertanya ?”. aku berkata: “ Allah dan Rasul-Nya lebih mengetahui “. Beliau bersabda: “ Dia adalah Jibril yang datang kepada kalian (bermaksud) mengajarkan agama kalian “. (Riwayat Muslim)
Hadits ini merupakan hadits yang sangat dalam maknanya, kerana isi kandunagn hadith di atas mengandungi  terdapat asas-asas ajaran Islam, iaitu Iman, Islam dan Ihsan. Hadits ini mengandungi makna yang sangat agung diambil daripada  dua makhluk Allah yang amat dipefrcayai, iaitu: Amiinussamaa’ (kepercayaan makhluk di langit/Jibril) dan Amiinul Ardh (kepercayaan makhluk di bumi/ Rasulullah)
Solat Rukun Iman

Isunya di sini, ramai yang berpuasa tetapi tidak solat, ada juga  insan yang solat tetapi tidak berpuasa pula dan ada insan yang memang solat dan berpuasa. Dalam surah al ‘asr menyebut Allah swt meletakkan 4 syarat untuk memastikan hambaNya masuk syurga dan mendapat rahmat Allah swt sepertimana maksud firman Allah dalam surah al Asr ayat 2-3 iaitu :

Kecuali orang yang beriman, dan mengerjakan kebajikan, serta saling menasihati untuk kebenaran, dan saling menasihati untuk kesabaran.

Jelas ayat diatas  mengariskan 4 syarat utama bagi seorang hamba meraih rahmat Allah iaitu beriman, lakukan kebajikan dan kebaik, nasihat kebenaran dan nasihat kesabaran. Jadi keempat-empat elemen ini berkait rapat antara satu sama lain. Begitu juga dalam persoalan ‘solat’ dan ‘puasa’ ia saling berkaitan. Puasa tanpa solat ibarat sebuah rumah dinding atau pintu atau bumbung tanpa tiang. Hanya sekadar hiasan dan  tidak dapat memberi manfaat. Syeikh Muhamad ibn Soleh al Uthaimin menyatakan.

Puasa yang dilakukan oleh hamba Allah yang tidak mengerjakan solat adalah tidak diterima Allah kerana orang yang meninggalkan solat adalah dihukumkan kafir dan murtad. Beliau merujuk kepada firman Allah swt dalam surah al taubah ayat 11 yang bermaksud :

..dan jika mereka bertaubat, melaksanakan solat dan menunaikan zakat, maka (bererti mereka itu) adalah saudara –saudaramu seagama. Kami menjelaskan ayat-ayat itu bagi orang yang mengetahui...

Sabda nabi saw yang bermaksud :

Pembeza antara seorang Islam dengan orang yang melakukan syirik dan kufur adalah meninggalkan solat
(Riwayat Muslim)

Manakala dalam sebuah hadis lain yang diriwayatkan oleh al Tirmizi daripada Abdullah ibn Syaqiq al Aqliy menyatakan jumhur para sahabat berpendapat perbuatan meninggalkan solat dihukumkan kafir

‘Para sahabat nabi saw tidak pernah mengganggap suatu amalan apabila seseorang meninggalkannya akan menyebabkan dia kafir selain perkara solat’

Walau bagaimanapun hamba Allah yang meninggalkan solat atas alasan malas, ulama berselisih faham. Imam Malik, imam al Syafei dan salah satu pendapat imam Ahmad menyatakan orang yang meninggalkan solat itu (malas) tidak dihukumkan kafir. Manakala pandanagn mazhab Hanafi orang yang meninggalkan solat kerana malas hanya dihukumkan fasik (kategori pelaku dosa besar), dan perlu dipenjarakan sehingga dia ingin mengerjakan solat.

Maka dalam situasi ini, di manakah ihsan bagi seorang yang berpuasa...?....ada ke orang yang berpuasa tapi tak nak solat....kenapa dia boleh berpuasa tapi tak boleh solat.....dan dapat tak pahala puasa kalau dia tak solat....

Maka sewajarnya seorang Islam itu menjaga solatnya terlebih dahulu agar amalan lain seperti puasa, berzakat dan mengerjakan ibadah haji diterima Allah swt



Kesimpulan

Allah swt telah menetapkan kewajipan solat. Solat tiang agama, solat tanda imannya hamba Allah kepadaNya. Apabila Allah mencipta manusia maka amalan pertama yang diwajibkan adalah solat. Tanpa solat segala amalan baik lain tergantung meskipun kekayaannya melimpah ruah, ramai anak, banyak harta dan pangkat. Sebagai tanda syukur kepada Allah antaranya dengan mengerjakan solat. Ihsan manusia dengan Allah adalah dengan melakukan apa yang Allah suka bukan apa yang manusia suka. Solat seorang hambaNya adalah simbol ihsan terhadap khaliqnya. Allah tidak mengharapkan apa-apa pun daripada manusia memnadai manusia berbuat ihsan dalam perkara kehidupannya.

















Bab 11
‘IHSAN’ DISEMAI, HASIL DITUAI

Pendahuluan

Status ihsan sama dengan status iman dan Islam dari aspek perlaksanaan ibadah kepada Allah swt.  Muslim sejati antara ciri pelengkap keimanannya perlu seiring dalam mengamalkan ihsan, Islam dan iman agar objektif ibadah tercapai. Tapi realitinya ada yang tidak mengambil berat tentang ‘ihsan’ dan peranannya dalam kehidupan. Ihsan adalah melakukan perkara yang baik dengan gambaran Allah melihat segala perlakuan hambaNya pada setiap masa dan di mana sahaja. Individu yang merasakan ‘ihsan’ dalam hatinya pasti bersemangat mengerjakan titah perintah Allah dan menjauhi laranganNya. Ihsan dalam ibadah dilakukan dengan penuh tawaduk dan khusyuk manakala ihsan dalam urusan muamalat yang berkaitan dengan masyarakat, keluarga, budaya, ekonomi, pendidikan dan politik dilakukan dengan penuh ilmu, integeriti, kualiti dan memenuhi capaian misi dan visi mana-mana organisasi. Kedua-dua ihsan dalam ibadah dan muamalat dilakukan dengan ikhlas, itqan, bersungguh-sungguh seolah-olah sedang berdepan dengan Allah swt.

Menerap Nilai ihsan dalam kehidupan

Untuk menuai hasil, ihsan perlu perlu disemai terlebih dahulu. Sama juga apabila individu itu inginkan dirinya dilayan baik (ihsan)  maka dia perlu buat ihsan terlebih dahulu kepada orang lain dengan seikhlas hati kepada semua orang dalam mengharapkan kebaikan orang lain kepadanya.. Contoh dalam bab sebagai penjawat awam atau pensyarah. Sekiranya ingin memperoleh penilaian yang baik daripada Ketua Jabatan, pekerjanya atau pensyarahnya perlu terlebih dahulu berbuat ihsan. Bukan bermaksud ‘bodek’ di sini. Isu ‘bodek’ amat berrtentangan dengan keperluan syariat. Ihsan dengan ketua jabatan menunaikan tanggungjawab sebagai pensyarah seperti melaksanakaan pengajaran dan pembelajaran mengikut mingguan perjumpaan dengan pelajar, merekodkankan bahan-bahan pengajaran, menyediakan soalan, memeriksa kertas jawapan, memasukkan markah dalam sistem e-pemarkahan, mengawas peperiksaan dan melapoprkan pada ketua jabatan sekiranya ada masalah. Dalam isu rumahtangga, suami yang ingin layanan baik isteri mesti terlebih dahulu berbuat ihsan kepada isteri sendiri, seorang mahasiswa yang sedang menjalani proses penyeliaan pengajian ingin layana baik penyelianya mesti terlebih dahulu berbuat baik pada pensyarahnya, baharulah wujud penyeliaan yang baik.Dan yang terbaik apabila masing-masing pihak saling berbuat ihsan antara satu sama lain sepertimana hadis riwayat Muslim... ihsan itu hendaklah kamu beribadah kepada Allah eolah-olah kamu melihatNya, jika kamu tidak dapat melihatNya, maka sesungguhnya Dia melihatmu...

Memang fitrah manusia, apabila tindak tanduk dan gerak gerinya dilihat manusia, maka individu itu akan melakukan dengan cara terbaik. Apatah lagi bila Allah yang melihat hambaNya. Maka bertambah kesungguhan, tumpuan lebih berfokus dan mengurangkan kecacatan walaupun sedikit.

Bagaimana ihsan diterap

Bagaimana nilai ihsan boleh diterapkan dalam kehidupan kita semua..  Manusia perlu berlumba-lumba melakukan ihsan bukan sahaja kepada manusia tetapi juga makhluk ciptaan allah yang lain seperti hadis riwayat Muslim yang bermaksud....apabila kamu hendak menyembelih haiwan, sembelihlah dengan cara yang paling baik iaitu dengan menajamkan alat sembelihan dan hendaklah meletakkan haiwan dalam keadan yang selesa....

Ihsan seperti yang dimaklumkan adalah berbuat baik lawan keapad berbuat jahat (isa’ah) iaitu kesanggupan individu melakukan perbuatan yang baik (ma’ruf) dan menahan diri melakukan perbuatan dosa.

Beberapa langkah boleh dilakukan dalam menerapkan ihsan dalam kehidupan antaranya :

· merasakan dirinya sentiasa diawasi (muraqabah) dan diperhatikan Allah swt. Situasi ini berdasarkan dalil Allah swt dalam surah Yunus ayat 61 yang bermaksud :

..............dan tidaklah Engkau (wahai Muhamad) dalam membaca sesuatu urusan dan tidaklah terhadap kamu, ketika kamu mengerjakan dan tidak akan hilang lenyap dari pengetahuan Tuhanmu sesuatu dari sehalus-halu atau seringan-ringan yang ada di bumiatau di langit, dan tidak lah ada yang lebih kecil dari itu. Dan tidak ada yang lebih besar melainkan semuanya tertulis dalam kitab yang terng nyata...Engkau dalam membaca sesuatu surah atau sesuatu ayat dari al Qur’an, dan tidaklah kamu (wahai umat manusia) dalam mengerjakan sesuatu amal usaha, melainkan adalah kami menjadi saksi 

· merasakan dirinya dapat melihat Allah (musyhadah). Situasi ini berdasarkan dalil Allah swt dalam surah al nahl ayat 128 yang bermaksud :

...sesungguhnya Allah beserta orang yang bertaqwa, dan orang yang berusaha memperbaiki amalannya.

· Membalas keburukann orang lain dfengan kebaikan apatah kebaikan yang diberikan balaslah dengan kebaikan jua.
· menjauhi  perbuatan-perbuatan yang tidak mencerminkan kebaikan (ihsan0 dengan tidak bersikap sombong, ego, merasakan dirinya lebih baik,  hasad dengki, berburuk sangka, prejudis, kedekut dan sifat negatif lain.
· Kukuhkan ikatan persaudaraan antara manusianyang beriman sepertimana maksud firman Allah swt dalam al Imran ayat 103 :

.......Dan berpeganglah kamu semuanya kepada tali (agama) Allah, dan janganlah kamu bercerai berai, dan ingatlah akan nikmat Allah kepadamu ketika kamu dahulu (masa Jahiliyah) bermusuh-musuhan, maka Allah mempersatukan hatimu, lalu menjadilah kamu karena nikmat Allah, orang-orang yang bersaudara; dan kamu telah berada di tepi jurang neraka, lalu Allah menyelamatkan kamu dari padanya. Demikianlah Allah menerangkan ayat-ayat-Nya kepadamu, agar kamu mendapat petunjuk. ...

· Amalkan memberi kasih sayang tanpa mengira darjat keturunan, sebarkan salam, senyum, sapa, pedulikan kesusahan orang lain  dan saling berpesan dengan kesabaran dan kebenaran.

Hasil yang diperolehi daripada ihsan

Kalimah ihsan  dalam aspek bahasa  berasal daripada  kata kerja kalimah hasuna, yahsunu lalu membentuk perkataan hasanan dengan makna ‘baik’ dan apabila diletakkan huruf hamzah di awal perkataan menjadi ahsana-yuhsinu lalu membentuk perkataan ihsaanan yang bermakna sama ada menambah baik atau berbuat kebaikan. Kedua-dua perkataan ‘hasanan dan ihsaanan’ ini  merujuk kepada amalan baik yang dipraktikkan seseorang hamba Allah kepada al Khaliq dan makhluk lain yang terdiri daripada haiwan, fauna dan flora.  Manusia dalam kehidupan di dunia yang melakukan kebaikan kepada orang lain pasti dibalas dengan kebaikan apatah di akhirat kelak bagi hamba-hambaNya yang tidak pernah serik mengerjakan kebaikan pasti mendapat ganjaran pahala syurga di sisi Allah swt.

Hasil yang akan diperoleh daripada perbuatan ihsannnya kepada  orang lain dapat dilihat dalam pelbagai bentuk kehidupan. Contoh diberikan seperti berikut :

· Ihsan kepada ahli keluarga dan waris terdekat atau jauh akan mewujudkan rasa kasih sayang, silaturahim, saling menolong dalam perkara susah atau senang dan hubungan menjadi bertambah erat
· Ihsan kepada makhluk haiwan akan mendapat pahala dan didoakan oleh haiwan tersebut
· Ihsan kepada majikan akan mendapat kasih sayang, penilaian hasil kerja yang baik dan hubungan rapat dalam erti kata sama-sama membantu mencapai KPI syarikat
· Ihsan kepada ibu bapa akan diterima sebagai pahala dan ditempatkan dalam syurga Allah serta dimurahkan rezki
· Ihsan kepada sahabat handai akan merapatkan hubungan, saling mempercayai, tempat menyelesaikan solusi serta mendapat naungan Arash Allah bagi yang ihsan kerana Allah swt
· Ihsan kepada orang bukan Islam akan mewujudkan kefahaman, menjauhi prasangka, menghidupakan suasana harmonis dalam kehidupan bersama
· Ihsan pada isteri dan anak-anak akan dikasihi dan dimurahkan rezki serta dijauhi daripa aneraka dan azab Allah serta dimasukkan dalam syurga.
· Ihsan dalam pekerjaan / penjawatan akan mendapat hasil pulangan lumayan , penilaian KPI yang cemerlang, kenaikan pangkat, mudah menguasai urusan pekerjaan dan mendapat rahmat serta kasih sayang Allah
· Ihsan dengan jiran tetangga akan mengukuhkan ikatan kejiranan, saling bantu membantu dan menjaga keselamatan harta benda dan kekeluargaan.
· Ihsan pada tumbuhan dan pokok-pokok akan mendapat hasil produktif seperti apabila menanam pokok durian pasti dapat merasakan nikmat buahnya yang sedang serta keuntungan apabila diniagakan.

Kesimpulan

Ihsan atau pekerjaan yang baik dalam apa bentuk sekalipun yang disemai pasti tuannya akan mengutip hasilnya di akhirat.  Walaupun melepaskan atau menghilangkan penderitaan dan kesulitan orang lain atau memberi kelapangan dan kemudahan kepada orang lain atau menutup keaiban orang lain.  Harapan agar setiap insan yang beriman dapat menterjemahkan dalam bentuk praktis ihsan ini, menyuburkan amalan-amalan kebaikan pada setiap masa hingga dirinya berasa puas melakukan ihsan kepada orang lain, menjauhi sikap-sikap negatif yang akhirnya akan dipandang Allah swt.










Bab 12
RAMADAN : PECUTAN TERAKHIR SEORANG MUKMIN DALAM MENGENAL ‘IHSAN’

Pendahuluan

Ramadan semakin menghampiri ke penghujungnya. Sekarang umat Islam berpuasa di hari-hari sepuluh terakhir. Bersyukurlah kepada Allah swt kerana berjaya berada di 10 malam terakhir iaitu fasa ketiga pembebasan daripada api neraka. Sudah dua fasa berjaya dilalui iaitu fasa kurniaan rahmah Allah swt dan fasa kurniaan pengampunan. Dan sekarang adalah fasa pembebasan daripada api neraka. Sewajarnya di penghujung Ramadan ini, pecutan untuk beribadah patutnya semakin laju, ibarat seorang atlet yang hampir ke tali penamat, atau ahli tinju yang berada pada pusingan akhir, perbanyakkan berdoa, berzikir, beristighfar, zikrullah, bertahajud, solat, membaca al Qur’an, bersedeqah pada anak yatim, fakir miskin, qiyamullail.beriktikaf pada malam-malam terakhir, dan pelbagai lagi kebajikan yang boleh dilakukan. Apa yang dirisaukan di penghujung Ramadan ini juga umat Islam disogok dengan program-program sambutan raya yang sudah dirancang dalam televisyen dan media massa lain. Ditambah lagi dengan dentuman serta percikan mercun pada malam-malam terakhir mengamatkan lagi malam-malam Ramadan hingga melalaikan manusia untuk lebih menumpukan kepada ibadah solat terawih di surau atau masjid dan ibadah-ibadah lain.

Pecutan Terakhir Yang Perlu Diraih

Sedar atau tidak sedar, umat Islam sudah berada di penghujung Ramadan, sebaik-baiknnya kita imbas kembali selama hampir sebulan ini, banyak mana ibadah yang sudah dilakukan dan adakah diterima Allah swt. Ada tak amalan-amalan yang dilakukan sepanjang Ramadan sebelum ini mendatangkan kecacatan pada ibadah dan pahala puasa, berapa banyak wang yang disalurkan untuk bantuan anak yatim, majlis berbuka atau bersahur, bil api atau air surau atau masjid, layak tak ganjaran dikurniakan Allah atau hanya lapar dan dahaga yang diperolehi. Tepuk dada tanya iman masing-masing kerana diri individu itu sendiri yang lebih mengetahui sepertimana maksud hadis yang diriwayatkan imam al Bukhari dan Muslim yang bermaksud :

Sesiapa yang berpuasa Ramadan dengan penuh rasa keimanan dan pengharapan, maka akan diampunkan segala dosanya yang telah lalu’

Sebagai hamba Allah yang beriman dan ingin merebut sebanyak mungkin pahala meskipun Ramadan sudah menghampiri ke garisan penamat. Perbanyakan amal ibadah dan kurangkan menghabiskabn masa di pusat-pusat membeli belah, mencari pakaian raya, kuih raya hingga mengabaikan solat terawih dan bertadarrus atau membaca al Qur’an disebabkan kepenatan atau keletihan atau banyak berbual kosong bersama rakan-rakan di lokasi-lokasi tertentu. Peluang keemasan yang banyak disediakan Allah di  10 malam terakhir wajar direbut umat Islam. Masih belum terlewat untuk umat Islam melipatgandakan pahala kerana ulama bersepakat bahawa pada 10 malam terakhir adanya satu malam yang lebih baik daripada 1,000 bulan atau menyamai 84 bulan yang dikenali sebagai malam lailatul qadar yang Rasulullah saw sendiri tidak mengetahui secara tepat terjadinya malam lailatul qadar iaitu anugerah agung yang dikurniakan Allah kepada umat nabi Muhammad saw sahaja. Rata-rata umur umat nabi Muhammad saw sekitar 60-70 tahun dan ramai yang kembali ke rahmatullah, berbeza dengan umur nabi dan umat terdahulu seperti umur nabi Nuh 950 tahun, nabi Adam 1,000 tahun.Sepertimana maksud hadis riwayat imam al Bukhari yang bermaksud :

Carilah malam lailatul qadar pada malam ganjil sepuluh terakhir Ramadan..




Amalan dan Persediaan

Antara amalan terakhir yang boleh dilakukan antaranya
· Perbanyakkan ibadah dan tetap istiqamah serta konsisten mengerjakan solat fardu secara berjemaah di masjid atau surau, solat terawih, bertadarrus secara kumpulan atau individu, tadabbur al Qur’an, qiyammullai , iktikaf, istighfar dan bersedeqah
· Memohon keampunan daripada Allah swt , kasihan belas, rahmat dan pembebasan daripada seksaan api neraka
· Menunaikan kewajipan berzakat fitrah sama ada untuk diri sendiri dan orang berada di bawah tanggungannya seperti isteri, anak dan ibu bapa.
· Mengerjakan kebaikan yang pelbagai sama ada dalam bentuk tenaga, kewangan atau idea
· Menghubungkan silaturahim antara sanak saudara dan kawan taulan
· Banyakkan berwaqaf kerana ia adalah dikategorikan sebagai ‘sedeqah jariah’ yang sifatnya kekal dan pahalanya berterusan walaupun matinya anak Adam.
· Perbanyakkan melaksanakan amal-amal sunat dan sunnah nabi saw mengikut peraturan ibadah yang rutin, dan boleh mulakan dengan aktiviti-aktiviti berikut :

a) membaca doa sebelum berbuka puasa
b) berbuka bersama ahli keluarga, rakan taulan dan jiran tetangga
c) bila ada kewangan lebih boleh mulakan menganjur majlis berbuka puasa
d) mulakan berbuka dengan makanan sunnah yang digemari nabi saw seperti buah kurma basah, madu dan air
e) solat maghrib dan isyak berjemaah sama ada di surau atau masjid
f) solat terawih sama ada di rumah, surau atau masjid
g) solat witir, bertadarus, qiyamullail, solat taubat, solat hajat, solat fajar, solat subuh, solat syuruk dan solat dhuha
h) bersahaur kerana pada waktu sahur itu ada keberkatan dan dilewatkan waktu bersahur kira-kira 50 ayat al Qur’an dibaca sebelum masuknya waktu subuh

Strategi memperoleh pahala dan ganjaran Allah swt

Terdapat beberapa strategi yang boleh dipraktiskan demi meraih pahala di sisi Allah swt. Apabila menoleh ke belakang mungkin masih banyak amal kebajikan yang tidak sempat dilakukan lantaran kesibukan bekerja atau menunaikan tanggungjawab mencari rezki. Amalan yang sedikit mungkin tidak melayakkan untuk diterima sebagai penghuni syurga Allah swt. Mungkin juga termasuk individu yang jarang atau tidak pernah turun ke surau menyebabkan timbul rasa malu berjumpa dengan rakan-rakan jemaah dari kawasan perumahan yang sama atau disebabkan faktor jahil atau kurang asas agama tentang ibadah seperti solat terawih atau atas alasan kesusahan hidup menyebabkan mereka lebih mengutamakan mencari sesuap makan untuk hidup, atau juga seorang yang dianugerahkan kelebihan kewangan, orang kaya yang ada harta yang banyak atau pangkat yang tinggi menyebabkan mereka merasakan tidak sesuai bergaul dengan masyarakat marhaen, sibuk dengan mesyuarat siang malam atau seorang yang berstatus Dato’, Datin, Datuk, Profesor, Doktor dan sebagainya yang merasakan ilmunya dan pendidikannya adalah yang terbaik, atau memang seorang manusia yang sentiasa sibuk 24 jam bekerja siang atau malam.

Terdapat beberapa strategi bagi mana-mana individu yang inginkan meraih pahala terutama di 10 malam terakhir ini. Bagi situasi individu di atas, beberapa cara boleh dilakukan bagi memastikan di penghujung Ramadan ini, umat Islam tetap memperoleh pahala dan dengan izin Allah dapat berjumpa pula dengan ‘lailatul qadar’. Hal ini tidak mustahil, kerana Allah yang mengetahui isi hati hamba-hambaNya yang ikhlas, taat, beriman, ihsan dan bertaqwa yang sentiasa mencari ruang untuk bertaqarrub kepada Allah sw. Antara strategi yang boleh dikongsi bersama antaranya:

· Bagi yang sibuk bekerja siang, gunalah masa malam untuk mengunjungi surau atau masjid terdekat, kerana kelebihan solat berjemaah itu lebih afdal dan tinggi nilainya, cubalah beriktikaf sebaik mungkin, laksanakanlah solat fardu maghrib dan isyak serta solat sunah terawih secara berjemaah mengikut kemampuan 8 ke atau 20 rakaat dan dikahirkan dengan witir. Apa yang penting solat terawih tidak diabaikan kerana ia hanya ada pada bulan Ramadan sahaja.Rasulullah saw di hujung Ramadan akan mengikat kainnya dengan kemas, bangun malam dan mengejutkan ahli keluarga untuk mengerja ibadah malam dan baginda juga akan beriktikaf hinggalah baginda wafat dan kemudian amalan ini diteruskan pula oleh isteri-isteri baginda.
· Bagi individu yang jarang ke surau atau masjid disebabkan mungkin timbul rasa malu walaupun hati mereka mendesak-desak untuk ke surau atau masjid di kawasan perumahan mereka, bolehlah mengerjakan surau atau masjid yang jauh sedikit daripada penempatan mereka, demi meraih pahala di hujung-hujung Ramadan yang mungkin ada dalam kalangan mereka yang mungkin tidak akan bersua lagi pada tahun hadapan.
· Manakala individu yang ada masalah membaca al Qur’an dengan lancar serta segan pula untuk hadir dalam majlis tadarus yang disediakan pihak jawatankuasa surau atau masjid, boleh mengunjungi surau atau masjid berdekatan dan latihlah diri untuk menahan rasa susah membaca serta berguru dengan mana-mana ustaz yang memahami kesusahan atau keadaan yang kurang baik dalam pembacaan al Quran sebagai usaha terakhir mereka memperbaiki bacaan dan diharapkan mendapat husnul khatimah. Terdapat hadith yang menyatakan sesiapa yang membaca al Qur’an dengan baik perlulah menjaga adab dan kesucian al Qur’an, manakala sesiapa yang membaca walaupun dalam keadaan tergagap-gagap tetap akan memperoleh pahala bacaannya.
· Individu yang dikategorikan sebagai golongan yang berharta atau berpangkat pula perlu menganggap ini adalah kurnian Allah swt untuk mereka, juga sebagai ujian sejauhmana mereka tetap berada dalam ‘rumah keimann’ dan ketahuilah kurniaan ini akan ditanya balik oleh Allah swt, apakah dengan ada kelebihan yang banyak menghalang mereka untuk beribadah bersama di surau atau masjid, menjauhkan diri daripada jiran tetangga sehingga tidak mengenali imam atau bilal yang selalu mengajak masyarakat taman ke surau atau masjid hingga mereka menemui ajal. Patutkah para imam, bilal, pengerusi surau atau masjid dan ahli jawatankuasa hanya dikenali setelah kematiannya.
· Bagi wanita yang bekerja, suami yang bekerja, pelajar yang sibuk dengan pengajian masing-masing, gunalah kemajuan teknologi sekarang untuk memudahkan mereka mendengar atau membaca ayat-ayat al Quran, menghafaz atau membaca zikir-zikir Allah  melalui CD,DVD, earphone, radio dalam kereta dengan siaran-siaran agama seperti radio IKIM dan lain-lain.
· Memaafkan kesalahan-kesalahan dan dosa-dosa yang kita lakukan pada orang lain dan dosa orang lain pada kita. Mungkin ada sahabat-sahabat atau rakan taulan yang terasa hati, perbualan-perbualan atau gurauan yang menyentuh isu-isu peribbadi di tempat kerja atau di tempat tinggal, ada yang putus saudara, adik beradik tidak bertegur, suami isteri bermasam muka mungkin penat menyediakan juadah berbuka atau bersahur. Mudaha-mudahan dengan kebersihan jiwa dan kesucian hati sama-sama akan memperoleh ‘lailatul qadar’ dan Aisyah pernah bertanya rasulullah apabila bertemu dengan lailatul qadar apakah doa yang terbaik untuk di baca. Rasulullah saw mengajar Aisyah akan membaca doa ini yang bermaksud...sesungguh Engkau yang memberi kemaafan, sentiasa suka memberi kemaafan maka ampunilah dosa-dosa kami...dalam riwayat lain boleh juga dibaca doa ini... Wahai Tuha kami, kurniakanlah kebaikan di dunia dan kebaikan di akhirat serta jauhilah kami daripada seksaan api neraka...

Salah faham tentang malam akhir Ramadan dan sambutan awal Aidul Fitri.

Salah faham ini timbul kerana kebanyakan umat Islam disogokkan sejak dari kecil lagi, dengan hiburan-hiburan yang melalaikan yang ditonjolkan melalui media-media elektronik atau media massa hingga ruh Ramadan hilang sama sekali. Di hujung Ramadan umat Islam di negara ini berbanding di negara-negara Arab yang konsisten berusaha menambah pahala dan berebut-rebut melakukan kebaikan terutama di penghujung Ramadan dan menangis teresak-esak kerana sedih dengan pemergian Ramadan yang tidak berapa lama lagi.

Walaupun bukan semua,  ramai kalangan umat Islam masih sibuk mengunjungi bazar-bazar Ramadan untuk membeli belah atau membuat persiapan akhir menyambut adil fitri, membeli baju-baju raya untuk isteri, suami dan anak-anak, kuih-kuih atau biskut raya dan pelbagai lagi. Bukan salah untuk menyediakan persiapan-persiapan ini tapi dibimbangi berlebihan hingga lupa ruh Ramadan sebenar sebagai ‘madrasah pendidikan’ yang berjaya mendidik dan mengawal nafsu selama 29 atau 30 hari daripada makan minum dan mengawal semua anggota pancaindera hilang begitu sahaja. Kononnya sambutan aidil fitri pula kerana berjaya menghabiskan puasa sebulan Ramadan. Ini kesilapan dalam memahami Ruh Ramadan dan Ruh Aidil Fitri menurut perspektif Islam. Aidil Fitri disambut sebagai tanda kemenangan mengatasi tuntutan hawa nafsu dan selayaknya disambut oleh seluruh umat Islam. Inilah yang sebenarnya. Perlu juga diingat seseorang hamba Allah dimasukkan ke syura Allah bukan kerana amalannya yang banyak tetapi disebabkan sifat rahmat Allah swt.

Kemuncak Sambutan 10 Terakhir Ramadan Dan Kerahsiaan Lailatul Qadar

Berdasarkan maksud firman Allah swt dalam surah al Baqarah :183 iaitu :

...wahai orang beriman, telah diwajibkan puasa ke atas diri kamu sebagaimana diwajibkan juga ke atas umat terdahulu.mudah-mudahan kamu beroleh taqwa....

Rahsia Allah swt meletakkan malam lailatul qadar itu di penghujung akhir Ramadan dan disepakati ulama malam lailatul qadar berada pada 10 malam terakhir antaranya :

· Tawaran hadiah yang paling mahal, bernilai dan berkualiti sekiranya dimaklumkan awal atau diletakkan di bahagian minggu pertama akan hilang tarikannya dan menjadi kurang nilai kerana manusia sudah mengetahui dan menempuhi atau menerima menyebabkan fasa kedua dan ketiga menjadi hambar atau sia-sia sahaja
· Sesungguhnya manusia yang benar-benar inginkan  pahala akan berusaha secara bersungguh-sungguh terhadap perkara atau hadiah yang dijanjikan Allah swt tanpa mengetahui bila waktunya Cuma disepakati jumhur ulama bahawa  ia berada pada sepuluh malam terakhir. Sudah pasti pecutan beribadah di akhir Ramadan ini akan menjadi lebih sengit dan terbaik.T erutama bagi mereka yang sudah bersemangat di awal Ramadan lagi, rohani serta staminaya sudah kuat maka tiada masalah baginya untuk melakukan ibadah sebaik mungkin tanpa menghiraukan rasa penat atau letih

Harapan Selepas Memperoleh ‘Ijazah Ramadan’ Dan Tujuan Akhir Ramadan

Mudah-mudahan umat Islam yang melalui proses pendidikan “Madrasah Ramadan’ berjaya menjadikan hati dan nurainya berjiwa bersih dan suci terutama daripada godaan duniawi dan sifat-sifat mazmumah untuk melakukan dosa. Ibarat bayi yang baharu dilahirkan ibunya dan menjadi suci serta bersih daripada segala dosa dan belengguan najis. Kemuncak Ramadan adalah untuk meraih ‘taqwa’ Allah swt dan sewajarnya iman dan hatinya seiring sejalan untuk menjadi insan terbaik di sisi Allah swt. Perkara-perkara yang bercanggah dengan hukum hakam ditinggalkan terutama yang kontradik dengan al Qur’an dan hadith nabi saw. Dibimbangi umat Islam yang mengada-adakan hadith yang bukan daripada nabi saw yang menyampaikan akan menyebabkan umat Islam masih dibelit oleh dosa terutama yang berkaitan dengan hadits-hadis daif dan palsu tentang puasa yang menjadi viral dalam masyarakat. 

Perlu diberi perhatian, Islam adalah agama yang bersifat fakta dan ilmiah daripada sebesar-besar perkara dalam kehidupan sehingga sekecil-kecilnya termasuklah dalanm persoalan hadis palsu atau daif tentang puasa yang menjadi budaya dan diamalkan masyarakat ramai.Abdullah bin Mubarak rahimahullah mengatakan perkataan yang terkenal:
الإسناد من الدين، ولولا الإسناد؛ لقال من شاء ما شاء
“Sanad adalah bagian dari agama. Jika tidak ada sanad, maka orang akan berkata semaunya.” (Lihat dalam Muqaddimah Shahih Muslim, Juz I, halaman 12)
Dengan adanya sanad, suatu perkataan tentang ajaran Islam dapat ditelusuri asal-usul dan sumbernya.
Oleh karena itu, penting sekali bagi umat muslim untuk memilah hadits-hadits, antara yang sahih dan yang daif, agar diketahui amalan mana yang seharusnya diamalkan karena memang diajarkan oleh Rasulullah saw  serta amalan  mana yang tidak perlu dihiraukan kerana  tidak pernah diajarkan oleh baginda saw

Contoh-Contoh Hadis Palsu Dan Daif Berkaitan Amalan Dan Kelebihan Di Bulan Ramadan
· Puasa dan kesihatan
صوموا تصحوا
“Berpuasalah, kalian akan sehat.”
Hadis ini diriwayatkan oleh Abu Nu’aim di Al Thibbun Nabawi sebagaimana dikatakan oleh Al Hafidz Al Iraqi di Takhrijul Ihya (3/108), oleh Ath Thabrani di Al Ausath (2/225), oleh Ibn ‘Adi dalam Al Kamil Fid Dhu’afa (3/227).Hadis ini dinilai daif (lemah), sebagaimana dikatakan oleh Al Hafidz Al Iraqi di Takhrijul Ihya (3/108), juga Al Albani di Silsilah Adh Da’ifah (253). Bahkan Al Shaghani agak berlebihan mengatakan hadis ini maudu’ (palsu) dalam Maudu’at Ash Shaghani (51).
Keterangan: jika memang terdapat penelitian ilmiah dari para pakar perubatan  bahwa puasa itu dapat menyehatkan tubuh, makna dari hadits daif ini benar, namun tetap tidak boleh dianggap sebagai sabda Nabi saw
· Tidur dan Ibadah
نَوْمُ الصَّائِمِ عِبَادَةٌ ، وَصُمْتُهُ تَسْبِيْحٌ ، وَدُعَاؤُهُ مُسْتَجَابٌ ، وَعَمَلُهُ مُضَاعَفٌ
“Tidurnya orang yang berpuasa adalah ibadah, diamnya adalah tasbih, do’anya dikabulkan, dan amalannya pun akan dilipatgandakan pahalanya.”
Hadis ini diriwayatkan oleh Al Baihaqi di Syu’abul Iman (3/1437).
Hadis ini dinilai daif, sebagaimana dikatakan Al Hafidz Al Iraqi dalam Takhrijul Ihya (1/310). Al Albani juga mendhaifkan hadis ini dalam Silsilah Adh Dha’ifah (4696).
Terdapat juga riwayat yang lain:
الصائم في عبادة و إن كان راقدا على فراشه
“Orang yang berpuasa itu sentiasa dalam ibadah meskipun sedang tidur di atas katilnya.”
Hadis ini diriwayatkan oleh Tammam (18/172). Hadits ini juga berstatus daif, sebagaimana dikatakan oleh Al Albani di Silsilah Adh Dhaifah (653).
Yang benar, tidur adalah perkara mubah (boleh) dan bukan ritual ibadah. Maka, sebagaimana perkara mubah yang lain, tidur dapat bernilai ibadah jika diniatkan sebagai ibadah. Contohnya, seseorang tidur kerana bimbang tergoda untuk berbuka sebelum waktunya, atau tidur untuk mengistirahatkan tubuh agar kuat dalam beribadah.
Sebaliknya, tidak setiap tidur orang berpuasa itu bernilai ibadah. Sebagai contoh, tidur kerana malas, atau tidur kerana kekenyangan setelah sahur. Keduanya, tentu tidak bernilai ibadah, bahkan dinilai sebagai tidur yang tercela. Maka, hendaknya seseorang menjadikan bulan Ramadan sebagai kesempatan baik untuk memperbanyak amal kebaikan, bukan bermalas-malasan.
· Kelebihan Puasa Awal, Tengah dan Akhir Ramadan
يا أيها الناس قد أظلكم شهر عظيم ، شهر فيه ليلة خير من ألف شهر ، جعل الله صيامه فريضة ، و قيام ليله تطوعا ، و من تقرب فيه بخصلة من الخير كان كمن أدى فريضة فيما سواه ، و من أدى فريضة كان كمن أدى سبعين فريضة فيما سواه ، و هو شهر الصبر و الصبر ثوابه الجنة ، و شهر المواساة ، و شهر يزاد فيه رزق المؤمن ، و من فطر فيه صائما كان مغفرة لذنوبه ، و عتق رقبته من النار ، و كان له مثل أجره من غير أن ينتقص من أجره شيء قالوا : يا رسول الله ليس كلنا يجد ما يفطر الصائم ، قال : يعطي الله هذا الثواب من فطر صائما على مذقة لبن ، أو تمرة ، أو شربة من ماء ، و من أشبع صائما سقاه الله من الحوض شربة لايظمأ حتى يدخل الجنة ، و هو شهر أوله رحمة و وسطه مغفرة و آخره عتق من النار ،
“Wahai manusia, bulan yang agung telah mendatangi kalian. Di dalamnya terdapat satu malam yang lebih baik dari 1. 000 bulan. Allah menjadikan puasa pada siang harinya sebagai sebuah kewajiban, dan menghidupkan malamnya sebagai ibadah tathawwu’ (sunnah). Barangsiapa pada bulan itu mendekatkan diri (kepada Allah) dengan satu kebaikan,  ia seolah-olah mengerjakan satu ibadah wajib pada bulan yang lain. Barangsiapa mengerjakan satu perbuatan wajib, ia seolah-olah mengerjakan 70 kebaikan di bulan yang lain. Ramadhan adalah bulan kesabaran, sedangkan kesabaran itu balasannya adalah surga. Ia (juga) bulan tolong-menolong. Di dalamnya rezki seorang mukmin ditambah. Barangsiapa pada bulan Ramadhan memberikan hidangan berbuka kepada seorang yang berpuasa, dosa-dosanya akan diampuni, diselamatkan dari api neraka dan memperoleh pahala seperti orang yang berpuasa itu, tanpa mengurangi pahala orang yang berpuasa tadi sedikitpun” Kemudian para sahabat berkata, “Wahai Rasulullah, tidak semua dari kita memiliki makanan untuk diberikan kepada orang yang berpuasa.” Rasulullah Shallallahu’alaihi Wasallam berkata, “Allah memberikan pahala tersebut kepada orang yang memberikan hidangan berbuka berupa sebutir kurma, atau satu teguk air atau sedikit susu. Ramadhan adalah bulan yang permulaannya rahmat, pertengahannya maghfirah (ampunan) dan akhirnya pembebasan dari api neraka.”
Hadis ini diriwayatkan oleh Ibnu Khuzaimah (1887), oleh Al Mahamili dalam Amaliyyah (293), Ibn ‘Adi dalam Al Kamil Fid Dhu’afa (6/512), Al Mundziri dalam Targhib Wat Tarhib (2/115)
Hadis ini didaifkan oleh para pakar hadts seperti Al Mundziri dalam At Targhib Wat Tarhib (2/115), juga didhaifkan oleh Syaikh Ali Hasan Al Halabi di Sifatu Shaumin Nabiy (110), bahkan dikatakan oleh Abu Hatim Ar Razi dalam Al ‘Ilal (2/50) juga Al Albani dalam Silsilah Adh Dhaifah (871) bahwa hadis ini Munkar.
Yang benar, di seluruh waktu di bulan Ramadan terdapat rahmah, seluruhnya terdapat ampunan Allah dan seluruhnya terdapat kesempatan bagi seorang  mukmin untuk terbebas dari api neraka, tidak hanya sepertiganya. Salah satu dalil yang menunjukkan hal ini adalah:
من صام رمضان إيمانا واحتسابا ، غفر له ما تقدم من ذنبه
“Orang yang puasa Ramadan karena iman dan mengharap pahala, akan diampuni dosa-dosanya yang telah lalu.”
 (Bukhari no.38, Muslim, no.760)
Dalam hadis ini, disebutkan ampunan Allah tidak dibatasi hanya pada pertengahan Ramadan sahaja. Lebih jelas lagi pada hadis yang diriwayatkan oleh Al Tirmidzi, Rasulullah saw bersabda:
إِذَا كَانَ أَوَّلُ لَيْلَةٍ مِنْ شَهْرِ رَمَضَانَ صُفِّدَتِ الشَّيَاطِينُ، وَمَرَدَةُ الجِنِّ، وَغُلِّقَتْ أَبْوَابُ النَّارِ، فَلَمْ يُفْتَحْ مِنْهَا بَابٌ، وَفُتِّحَتْ أَبْوَابُ الجَنَّةِ، فَلَمْ يُغْلَقْ مِنْهَا بَابٌ، وَيُنَادِي مُنَادٍ: يَا بَاغِيَ الخَيْرِ أَقْبِلْ، وَيَا بَاغِيَ الشَّرِّ أَقْصِرْ، وَلِلَّهِ عُتَقَاءُ مِنَ النَّارِ، وَذَلكَ كُلُّ لَيْلَةٍ
“Pada awal malam bulan Ramadan, syaitan-syaitan dan jin-jin jahat dibelenggu, pintu neraka ditutup, tidak ada satu pintupun yang dibuka. Pintu syurga dibuka, tidak ada satu pintu pun yang ditutup. Kemudian Allah menyeru: ‘wahai penggemar kebaikan, dapatkanlah sebanyak mungkin, wahai penggemar keburukan, tahanlah dirimu’.  Allah pun memberikan pembebasan dari neraka bagi hamba-Nya. Dan itu terjadi setiap malam”
 ( Tirmizi 682, disahihkan oleh al Albani dalam Sahih Al Tirmizi)
Mengenai apa yang diyakini oleh sebahagian orang, setiap amalan sunnah kebaikan pada bulan Ramadan diganjari pahala sebagaimana amalan wajib, dan amalan wajib diganjari dengan 70 kali ganda pahala ibadah wajib di luar bulan Ramadan, keyakinan ini tidak benar  berdasarkan hadis yang lemah ini. Walaupun keyakinan ini tidak benar, sesungguhnya Allah swt melipatgandakan pahala amalan kebaikan berlipat ganda banyaknya, terutama ibadah puasa di bulan Ramadan.
· Doa Berbuka Puasa
كان رسول الله صلى الله عليه وسلم إذا أفطر قال : اللهم لك صمت وعلى رزقك أفطرت فتقبل مني إنك أنت السميع العليم
“Kebiasaan Rasulullah saw  ketika berbuka membaca doa: Allahumma laka shumtu wa ‘alaa rizqika afthartu fataqabbal minni, innaka antas samii’ul ‘aliim.”
Hadis ini diriwayatkan oleh Abu Daud dalam Sunan-nya (2358), Adz Dzahabi dalam Al Muhadzab (4/1616), Ibnu Katsir dalam Irsyadul Faqih (289/1), Ibnul Mulaqqin dalam Badrul Munir (5/710)
Ibn Hajar al Asqalani berkata di Al Futuhat Ar Rabbaniyyah (4/341) : “Hadis ini gharib, dan sanadnya lemah sekali”. Hadis ini juga didaifkan oleh Asy Syaukani dalam Nailul Authar (4/301), juga oleh Al Albani di Daif Al Jami’ (4350). Dan doa dengan lafaz yang sama, semua berkisar antara hadis lemah dan munkar.
Sedangkan doa berbuka puasa yang tersebar dalam masyarakat dengan lafaz:
اللهم لك صمت و بك امنت و على رزقك افطرت برحمتك يا ارحم الراحمين
“Ya Allah, untuk-Mu aku berpuasa, kepada-Mu aku beriman, atas rezeki-Mu aku berbuka, aku memohon Rahmat-Mu wahai Dzat yang Maha Penyayang.”
Hadis ini tidak terdapat di kitab hadis manapun. Atau dengan kata lain, ini adalah hadis palsu. Sebagaimana dikatakan oleh al Mulla Ali Al Qaari dalam kitab Mirqatul Mafatih Syarh Misykatul Mashabih: “Adapun doa yang tersebar di masyarakat dengan tambahan ‘wabika aamantu’ sama sekali tidak ada asalnya, walau secara makna memang benar.”
Yang benar, doa berbuka puasa yang dicontohkan oleh Rasulullah saw terdapat dalam hadis:

كان رسول الله صلى الله عليه وسلم إذا أفطر قال ذهب الظمأ وابتلت العروق وثبت الأجر إن شاء الله
“kebiasaan Rasulullah saw ketika berbuka puasa membaca doa:
ذهب الظمأ وابتلت العروق وثبت الأجر إن شاء الله
 Rasa haus telah hilang, kerongkongan telah basah, semoga pahala didapatkan. Insya Allah
Hadis ini diriwayatkan oleh Abu Daud (2357), Ad Daruquthni (2/401), dan dihasankan oleh Ibn Hajar Al Asqalani di Hidayatur Ruwah, 2/232 juga oleh Al Albani di Shahih Sunan Abi Daud.
· Ganti Puasa
من أفطر يوما من رمضان من غير رخصة لم يقضه وإن صام الدهر كله
Orang yang sengaja tidak berpuasa pada suatu hari  di bulan Ramadhan, padahal ia bukan orang yang diberi keringanan, ia tidak akan dapat mengganti puasanya meski berpuasa terus menerus.
Hadis ini diriwayatkan oleh Imam Al Bukhari di Al’Ilal Al Kabir (116), oleh Abu Daud di Sunannya (2396), oleh Tirmidzi di Sunan-nya (723), Imam Ahmad di Al Mughni (4/367), Ad Daruquthni di Sunan-nya (2/441, 2/413), dan Al Baihaqi di Sunan-nya (4/228).
Hadis ini didaifkan oleh Al Bukhari, Imam Ahmad, Ibnu Hazm di Al Muhalla (6/183), Al Baihaqi, Ibn Abdil Barr dalam At Tamhid (7/173), juga oleh Al Albani di Dhaif At Tirmidzi (723), Daif Abi Daud (2396), Daif Al Jami’ (5462) dan Silsilah Adh Dha’ifah (4557). Namun, memang sebahagian ulama ada yang mensahihkan hadis ini seperti Abu Hatim Ar Razi di Al Ilal (2/17), juga ada yang menghasankan seperti Ibn Hajar Al Asqalani di Hidayatur Ruwah (2/329) dan Al Haitsami di Majma’ Az Zawaid (3/171). Oleh karena itu, ulama berbeza pendapat mengenai ada-tidaknya qadha bagi orang yang sengaja tidak berpuasa.
Yang benar -wal ‘ilmu ‘indallah- adalah penjelasan Lajnah Daimah Lil Buhuts Wal Ifta (Komuniti Fatwa Saudi Arabia), yang menyatakan bahawa “Seseorang yang sengaja tidak berpuasa tanpa uzur syarak harus bertaubat kepada Allah dan mengganti puasa yang telah ditinggalkannya.”
 (Fatawa Lajnah Daimah no. 16480, 9/191)

· Kaitan Ramadan dengan nama Allah swt
لا تقولوا رمضان فإن رمضان اسم من أسماء الله تعالى ولكن قولوا شهر رمضان
Jangan menyebut dengan ‘Ramadan’ karena ia adalah salah satu nama Allah, namun sebutlah dengan ‘Bulan Ramadhan.
Hadis ini diriwayatkan oleh Al Baihaqi dalam Sunan-nya (4/201), Adz Dzaahabi dalam Mizanul I’tidal (4/247), Ibn ‘Adi dalam Al Kamil Fid Dhu’afa (8/313), Ibn Katsir di Tafsir-nya (1/310).
Ibn al Jauzi dalam al Maudu’at (2/545) mengatakan hadis ini palsu. Namun, yang benar adalah sebagaimana yang dikatakan oleh As Suyuthi dalam An Nukat ‘alal Maudhuat (41) bahwa “Hadis ini daif, bukan palsu”. Hadis ini juga didaifkan oleh Ibn ‘Adi dalam Al Kamil Fid Dhu’afa (8/313), An Nawawi dalam Al Adzkar (475), oleh Ibn Hajar Al Asqalani dalam Fathul Baari (4/135) dan Al Albani dalam Silsilah Adh Dhaifah (6768).
Yang benar adalah boleh mengatakan ‘Ramadan’ sahaja, sebagaimana pendapat jumhur ulama kerana banyak hadis yang menyebutkan ‘Ramadan’ tanpa ‘Syahru (bulan)’.
· Zakat Fitrah dan Ramadan
أن شهر رمضان متعلق بين السماء والأرض لا يرفع إلا بزكاة الفطر
Bulan Ramadan bergantung di antara langit dan bumi. Tidak ada yang dapat mengangkatnya kecuali zakat fitrah
Hadis ini disebutkan oleh al Mundziri di At Targhib Wat Tarhib (2/157). Al Albani mendaifkan hadits ini dalam Dhaif At Targhib (664), dan Silsilah Ahadits Dhaifah (43).
Yang benar, jika dari hadis ini terdapat orang yang meyakini bahawa puasa Ramadan tidak diterima jika belum membayar zakat fitrah keyakinan ini salah, karena hadisnya daif. Zakat fitrah bukan syarat sah puasa Ramadan, namun jika seseorang meninggalkannya ia mendapat dosa tersendiri.
· Rejab Bulan Allah, Sya’ban Bulanku Dan Ramadan Bulan Umatku
رجب شهر الله ، وشعبان شهري ، ورمضان شهر أمتي
Rejab adalah bulan Allah, Sya’ban adalah bulanku, dan Ramadan adalah bulan umatku.
Hadis ini diriwayatkan oleh Adz Dzahabi di Tartibul Maudhu’at (162, 183), Ibnu Asakir di Mu’jam Asy Syuyukh (1/186).
Hadis ini didaifkan oleh di Asy Syaukani di Nailul Authar (4/334),  dan al Albani di Silsilah Adh Dhaifah (4400). Bahkan hadis ini dikatakan hadis palsu oleh banyak ulama seperti Adz Dzahabi di Tartibul Maudhu’at (162, 183), Ash Shaghani dalam Al Maudhu’at (72), Ibn Qayyim dalam Al Manaarul Munif (76), Ibnu Hajar Al Asqalani dalam Tabyinul Ujab (20).
· Kelebihan Menyediakan Makana Atau Minuman Untuk Orang Berbuka Puasa
من فطر صائما على طعام وشراب من حلال صلت عليه الملائكة في ساعات شهر رمضان وصلى عليه جبرائيل ليلة القدر
sesiapa yang  memberi hidangan berbuka puasa dengan makanan dan minuman yang halal, para malaikat bersalawat kepadanya selama bulan Ramadan dan Jibril bersalawat kepadanya pada malam lailatul qadar.”
Hadis ini diriwayatkan oleh Ibn Hibban dalam Al Majruhin (1/300), Al Baihaqi di Syu’abul Iman (3/1441), Ibnu ‘Adi dalam Al Kamil Adh Dhuafa (3/318), Al Mundziri dalam At Targhib Wat Tarhib (1/152)
Hadits ini didhaifkan oleh Ibnul Jauzi di Al Maudhuat (2/555), As Sakhawi dalam Maqasidul Hasanah (495), Al Albani dalam Dhaif At Targhib (654)
Yang benar,orang yang memberikan hidangan berbuka puasa akan mendapatkan pahala puasa orang yang diberi hidangan tadi, berdasarkan hadis:
من فطر صائما كان له مثل أجره ، غير أنه لا ينقص من أجر الصائم شيئا
“Sesiapa sahaja yang memberikan hidangan berbuka puasa kepada orang lain yang berpuasa, ia akan mendapatkan pahala orang tersebut tanpa sedikitpun mengurangi pahalanya.” 
( al  Tirmizi no 807, ia berkata: “Hasan shahih”)
· Jihad Melawan Nafsu
رجعنا من الجهاد الأصغر إلى الجهاد الأكبر . قالوا : وما الجهاد الأكبر ؟ قال : جهاد القلب
Kita telah kembali dari jihad yang kecil menuju jihad yang besar.” Para sahabat bertanya: “Apakah jihad yang besar itu?” Beliau bersabda: “Jihadnya hati melawan hawa nafsu.
Menurut Al Hafidz Al Iraqi dalam Takhrijul Ihya (2/6) hadits ini diriwayatkan oleh Al Baihaqi dalam Az Zuhd. Ibnu Hajar Al Asqalani dalam Takhrijul Kasyaf (4/114) juga mengatakan hadits ini diriwayatkan oleh An Nasa’i dalam Al Kuna.
Hadis ini adalah hadis palsu. Sebagaimana dikatakan oleh Syaikhul Islam di Majmu Fatawa (11/197), juga oleh Al Mulla Ali Al Qari dalam Al Asrar Al Marfu’ah (211). Al Albani dalam Silsilah Adh Dhaifah (2460) mengatakan hadits ini Munkar.
Hadis ini sering dibawakan para khatib dan dikaitkan dengan Ramadan, iaitu untuk mengatakan bahawa jihad melawan hawa nafsu di bulan Ramadan lebih utama dari jihad berperang di jalan Allah. Sheikhul Islam Ibn Taimiyyah berkata, “Hadis ini tidak ada asalnya. Tidak ada seorang pun ulama hadis yang beranggapan seperti ini, baik dari perkataan mahupun perbuatan Nabi. Selain itu jihad melawan orang kafir adalah amal yang paling mulia. Bahkan jihad yang tidak wajib pun merupakan amalan sunnah yang paling dianjurkan.” (Majmu’ Fatawa, 11/197). Ertinya, makna dari hadis palsu ini pun tidak benar karena jihad berperang di jalan Allah adalah amalan yang paling mulia. Selain itu, orang yang terjun berperang di jalan Allah tentunya telah berhasil mengalahkan hawa nafsunya untuk meninggalkan dunia dan orang-orang yang ia sayangi.
· Ucapan ‘Taqabbalallahu Minna Wa Minka.’
قال وائلة : لقيت رسول الله صلى الله عليه وسلم يوم عيد فقلت : تقبل الله منا ومنك ، قال : نعم تقبل الله منا ومنك
Wa’ilah berkata, “Aku bertemu dengan Rasulullah saw pada hari raya, lalu aku berkata: Taqabbalallahu minna wa minka.” Beliau bersabda: “Ya, Taqabbalallahu minna wa minka.
Hadis ini diriwayatkan oleh Ibn Hibban dalam al Majruhin (2/319), Al Baihaqi dalam Sunan-nya (3/319), Adz Dzahabi dalam Al Muhadzab (3/1246)
Hadis ini didaifkan oleh Ibn ‘Adi dalam Al Kamil Fid Dhuafa (7/524), oleh Ibn Qaisirani dalam Dzakiratul Huffadz (4/1950), oleh Al Albani dalam Silsilah Adh Dhaifah (5666).
Yang benar, ucapan ‘Taqabbalallahu Minna Wa Minka’ diucapkan sebahagian sahabat berdasarkan sebuah riwayat:
كان أصحاب رسول الله صلى الله عليه وسلم إذا التقوا يوم العيد يقول بعضهم لبعض : تقبل الله منا ومنك

Para sahabat Rasulullah saw biasanya ketika saling berjumpa di hari raya mereka saling mengucapkan: Taqabbalallahu Minna Wa Minka (Semoga Allah menerima amal ibadah saya dan amal ibadah Anda)
Atsar ini diriwayatkan oleh Imam Ahmad dalam Al Mughni (3/294), disahihkan oleh Al Albani dalam Tamamul Minnah (354). Oleh karena itu, boleh mengamalkan ucapan ini, asalkan tidak diyakini sebagai hadits Nabi saw
· Perkara Yang Membatalkan Puasa
خمس تفطر الصائم ، وتنقض الوضوء : الكذب ، والغيبة ، والنميمة ، والنظر بالشهوة ، واليمين الفاجرة
Lima perkara yang membatalkan puasa dan membatalkan wuduk: berbohong, ghibah, namimah, melihat lawan jenis dengan syahwat, dan bersumpah palsu.
Hadis ini diriwayatkan oleh al Jauraqani di Al Abathil (1/351), oleh Ibn al Jauzi di Al Maudhu’at (1131)
Hadis ini adalah hadis palsu, sebagaimana dijelaskan Ibn al  Jauzi di Al Maudhu’at (1131), al Albani dalam Silsilah Adh Dhaifah (1708).


Yang benar, lima perkara  tersebut bukanlah pembatal puasa, namun pembatal pahala puasa. Sebagaimana hadis:
من لم يدع قول الزور والعمل به والجهل ، فليس لله حاجة أن يدع طعامه وشرابه
“Orang yang tidak meninggalkan perkataan dusta dan mengamalkannya, serta mengganggu orang lain, maka Allah tidak butuh terhadap puasanya.”
 (Riwayat Bukhari, no.6057)
Kesimpulan
Demikian, semoga Allah memberi kita taufiq untuk sentiasa berpegang teguh pada ajaran Islam yang sahih. Mudah-mudahan Allah melimpahkan rahmat dan ampunanNya kepada kita di bulan mulia ini. Semoga amal-ibadah di bulan suci ini kita berbuah pahala di sisi Allah swt

AL QURA’AN : SEJARAH, GANJARAN DAN HIKMAH (NUZUL AL QUR’AN) & PAHALA UNTUK MUKMIN YANG BERIHSAN.


Sejarah

Peristiwa penting dan luarbiasa  terjadi pada diri Rasulullah saw. Tiada yang lebih baik berbanding dengan mukjizat lain apabila baginda didatangi malaikat Jibril as untuk mengajar wahyu pertama daripada 5 ayat pertama surah al Iqra’ yang terjadi dalam Gua Hira’. Dalam keadaan baginda yang tidak tahu membaca sampai 3 kali baginda dipeluk malaikat Jibril as, hingga mengigil badan baginda, baginda tetap menyatakan ‘saya tidak tahu membaca’. Akhirnya dengan rahmah Allah swt nabi diajar oleh malaikat Jibril as dan dapat membacanya dengan baik dan lancar sekali. Sejarah turunnya al Quran sengaja dipilih Allah swt pada bulan Ramadan bagi membuktikan keistimewaan bulan ini dan sesiapa yang membaca, menghafaz, mendengar dan menyampaikan pula pada orang lain. Maka kelebihan bulan Ramadan disebabkan turunnya al Quran, membacanya adalah ibadah sunnah dan amalan terbaik juga adalah dengan membaca, memahami dan menghayati serta mengamalkan pada setiap masa dan ketika.

Dalil penurunan al Qur’an ada dinyatakan dalam surah al Qadr pada ayat 1....

.....sesungguhnya kami telah menurunkan al Qur’an pada malam lailatul qadr...

dalam surah al Baqarah ayat 185

....Ramadan yang padanya diturunkan al Qur’an, menjadi petunjuk kepada seluruh manusia, dan menjadi keterangan yang menjelaskan petunjuk dan menjelaskan perbezaan antara yang benar  dan yang salah. 

Serta surah al Dukhan pada ayat 3 yang bermaksud....

sesungguhnya Kami telah menurunkan (al Qur’an) pada malam yang berkat..


Kaedah Penurunan Al Qur’an

Manakala kaedah penurunan al Qur’an pula, para ulama membahagikan kepada 3 cara iaitu:

· Daripada Allah swt ke Luh Mahfuz

Ketika ini al Qur’an diturunkan secara sekaligus dan inilah bukti kekuasaan dan kagungan Allah swt yang tiada tandinganNya. Lengkap dengan isi kandungan sebanyak 30 juzuk. Malaikat adalah saksi yang paling berautoriti dan paling dipercayai dalam kes ini. Ayat al Qur’an daripada surah al Buruj dari ayat 21 hingga 22 menyatakan situasi yang hebat ini iaitu yang dapat difahami pada maksud kedua-dua ayat dalam surah al Buruj ini iaitu :

..bahkan (yang didustakan itu) ialah al Qur’an yang mulia, yang tersimpan dalam (tempat) yang terjaga (Luh Mahfuz).

· Dari Luh Mahfuz ke Baitul Izzah di langit dunia dan 

Situasi yang sama juga terjadi saat al Qur’an diturunkan dari Luh Mahfuz ke langit dunia (Baitul Izzah) juga diturunkan secara sekaligus. Situasi ini dibuktikan dalam 3 surah yang sering dibaca oleh para imam dan ulama muktabar serta umat Islam lainnya iaitu

1) Surah al Baqarah : 185

...bulan Ramadan adalah (bulan) yang didalamnya diturunkan al Qur’an, sebagai petunjuk bagi manusia dan penjelasan-penjelasan mengenai petunjuk itu, dan pembeza (antara yang benar dan yang batil). ....

2) Surah al Dukhan : 3 dan

Sesungguhnya kami menurunkannya pada malam yang diberkati. Sungguh kamilah yang memberi peringatan.
3) Surah al Qadr :1
Sesungguhnya kami telah menurunkan al Qur’an pada malam Qadar

· Daripada malaikat Jibril as terus kepada nabi Muhammad saw selama 20 malam. 

Jumhur ahli tafsir bersepakat menyatakan al Quran diturunkan sekaligus pada malam lailatul qadar daripada Allah swt ke Baitul Izzah, manakala dari Malaikat Jibril as adalah secara beransur-ansur diturunkan kepada nabi Muhamad saw, seorang hamba Allah yang amat dikasihi oleh seluruh makluk langit dan dunia selama 23 tahun dan terjadi pertama kalinya diturunkan kepada nabi Muhamad saw di dalam Gua Hira’ daruipada surah al ‘Alaq ayat 1-5 yang merupakan ayat yang pertama diturunkan hinggalah ayat yang terakhir diturunkan iaitu ayat berkenaan riba iaitu ayat 278-281 daripada surah al Baqarah.

Kenapa Allah swt menurunkan al Qur’an secara beransur-ansur dan tidak sekaligus. Tidak diragui Allah swt memang berkuasa menurunkan secara sekaligus tapi perlu diingat, apa yang dilakukan allah swt itu penuh dengan kejutan, manfaat dan kebaikan atau kelebihan kepada hambaNya yang taat. Hikmah diturunkan al-Quran secara beransur-ansur dalam masa 22 tahun 2 bulan 22 hari atau 23 tahun, 13 tahun di Makkah dan 10 tahun di Madinah ialah: 

· lebih mudah difahami dan dilaksanakan. Manusia tidak berupaya melaksanakan suruhan, dan larangan sekiranya suruhan dan larangan itu diturunkan sekaligus. Hal ini disebutkan oleh Bukhari dan riwayat ‘Aisyah r.a
· Antara ayat-ayat itu ada yang nasikh dan ada yang mansukh, sesuai dengan isu pada masa itu. Ini tidak dapat dilakukan sekiranya Al Qur’an diturunkan sekaligus.
· Turunnya sesuatu ayat sesuai dengan peristiwa-peristiwa yang terjadi lebih berkesan dan lebih mudah diterima jiwa manusia 
· Memudahkan penghafalan. Orang musyrik mengemukakan persoalan  kenapa Al Qur’an tidak diturunkan serentak. Peristiwa ini dinukilkan surah  Al Furqaan ayat 32, iaitu: 

..... mengapakah Al Qur’an tidak diturunkan kepadanya sekaligus • Kemudian dijawab di dalam ayat itu sendiri: • demikianlah, dengan (cara) begitu Kami hendak menetapkan hatimu... 

· Di antara ayat-ayat ada yang merupakan jawaban kepada  pertanyaan atau penolakan kepada pendapat atau perbuatan

Isi kandungan al Qur’an dan panduan kepada pembaca al Qur’an yang ihsan

Al Qur’an diturunkan Allah swt bersesuaian dengan keperluan dan kemampuan manusia untuk mengamal dengan isi kandungan yang diperintahkan Allah swt. Manusia yang ihsan sentiasa akan memerhati, melaksana dan mengerjakan arahan Allah swt tanpa bertangguh lagi. Isi kandungan al Quran merangkumi persoalan akidah, ibadah,  akhlak, hukum hakam, peringatan (zikir), sejarah dan kisah-kisah  teladan serta rangsangan berfikir. Kebaikan (ihsan)  Allah itu dapat dilihat dalam mengatur perjalanan kehidupan dari alam roh lagi hingga kehidupan di mahsyar. Allah yang mencipta manusia tidak akan sekali-kali menzalimi hamba yang diciptaNya, kecuali yang degil dan menderhaka sahaja. Maka bagi memastikan manusia itu sentiasa dalam landasan yang betul maka al Qur’an dijadikan petunjuk bagi membicarakan isu-isu yang ada kaitan dengan kehidupan manusia untuk dijadikan pedoman sepanjang hayat.

Bagi menjaga keyakinan umat manusia,  Allah swt sediakan  maklumat akidah bagi memelihara manusia agar tidak terjebak dengan ajaran-ajaran sesat, perkara takhyul, sihir, santau, saka, khurafat, bomoh, bidan dan pawang maka diterangkan perihal rukun iman yang mengajak manusia beriman kepada satu Tuhan, tidak beranak dan tidak  diperanakkan, tiada yang menyerupaiNya, tempat manusia memohon hajat. Ditambah lagi diajar dengan keyakinan terhadap kewujudan Allah, para malaikat, para nabi, kitab-kitab suci, hari akhirat, qada dan qadar serta perkara-perkara sam’iyyat.

Mukmin muslim yang ihsan dibekalkan pula dengan amalan-amalan lahiriah sebagai ciri keislaman dan membezakan golongan manusia ciptaan Allah yang beriman atau tidak melalui ucapan dua kalimah syahadat, solat lima waktu, membayar zakat, puasa di bulan Ramadan dan menunaikan haji bagi yang mampu. Hamba Allah yang ihsan juga perlu dihiasi dengan perilaku dan tingkahlaku yang baik (ihsan) serta sahsiah yang sempurna dengan ajaran akhlak terpuji dan baiknya Allah swt mengutus nabi Muhamad saw untuk menjadi contoh dan model ikutan kepada manusia dengan ungkapan mudah sahaja iaitu melaksanakan perintah Allah dan meninggalkan larangan-larangan Allah swt.

Kehidupan manusia tidak akan aman sekiranya tiada undang-undang peraturan yang mesti dipatuhi dan diikuti oleh semua umat manusia. Hukuman hanya dikenakan kepada pesalah setelah memperoleh bukti yang cukup, lengkap dengan bukti dan saksi serta adil. Hukuman dalam Islam pula lebih bersifat mendidik bukan menghukum kerana Islam itu sendiri bereti membawa keamanan, keselamatan dan kesejahteraan dalam kehiodupan, maka itula mencuri, merompak, mengambil hak orang lain, membunuh, merosakkan maruah tidak dibenarkan dalam Islam.

Manusia memang mudah lupa dan tidak ingat akan peringatan-peringatan serta ancaman-ancaman bahaya yang boleh membawa ke neraka dan manusia juga perlu dan sering diperingatkan untuk mengerjakan amalan-amalan baik. Maka dalam al Qur’an banyak ayat-ayat yang memperihalkan peringatan tentang ancaman dan berita-berita gembira seperti peringatan tentang kematian, alam barzakh, kehidupan selepas mati, pembalasan dosa pahala, nikmat dan seksaan, tanggungjawab terhadap diri, keluarga, masyarakat dan negara, kewajipan berdakwah dan banyak lagi semata-mata ihsanNya Allah terhadap hamba-hambaNya.

Umat Islam juga diperuntukkan dengan kisah-kisah yang amat memberi teladan untuk mengambil iktibar dan pengajaran supaya peristiwa atau sejarah lalu diambil ingatan dan teladan.  Manusia yang engkar dan menentang hukum Allah akan ditimpa musibah, hukuman dan bala bencana seperti kisah kepimpinan yang zalim yang terjadi pada Firaun, Namrud insan jutawan terkaya, dan lain-lain ditimpa azab, kaum-kaum yang menerima kemurkaan allah seperti kaum Ad dan Thamud. Malahan ada kisah-kisah yang baik seperti kisah dan gambaran dalam Isra’ dan Mi’raj dan iktibar di sebalik kejadian ini.

Terdapat juga ayat-ayat al qur’an yang merangsang minda untuk berfikir dan memikirkan kejadian alam semesta, tujuan ciptaan manusia , dari mana manusia datang, kenapa didatangkan ke dunia ini dan ke mana akan kembali. Persoalan-persoalan ini menjadikan manusia lebih berfikir dan membuat persediaan atau menyediakan bekalan sebelum ke alam yang kekal abadi.





Ganjaran Membaca Dan Mengamalkan Al Qur’an

 Al Qur’an adalah sumber rujukan utama umat Islam.  Bagi umat Islam yang ada ciri-ciri ihsan dalam diri pasti akan merebut peluang meraih ganjaran dan pahala membaca al Qur’an antaranya :
· Al-Quran akan menjadi syafaat dihari akhirat.
· Al-Quran sebagai pembela (mempertahankan) orang yang membacanya pada hari akhirat
· Sebaik-baik amalan adalah orang yang belajar dan mengajarkan al-Quran.
· Membaca al-Quran dan susah menyebutnya mendapat dua pahala.
· Mukmin yang membaca al-Quran umpama buah yang harum dan sedap rasanya.
· Allah SWT mengangkat martabat golongan yang membaca al-Quran.
· Kefahaman yang sahih tentang al-Quran akan menjadi contoh ikutan.
· Membaca al-Quran akan mendapat ketenangan (sakinah)
· Sesiapa yang tidak mengingati ayat-ayat al-Quran umpama rumah yang  rosak.
· Membaca dan memperelokkan bacaan al-Quran akan mendapat kebaikannya.
· Membaca beberapa ayat al-Quran lebih baik daripada mendapat unta yang gemuk.
· Sesiapa yang lebih fasih memebaca al-Quran lebih layak menjadi imam solat berjemaah.
· Nabi SAW mengutamakan sahabat yang paling kuat berpegang teguh kepada al-Quran untuk dikebumikan jenazah.
· Banyak kelebihan berdoa selepas membaca al-Quran.
· Setiap satu huruf membaca al-Quran akan mendapat sepuluh ganjaran pahala.
 Kesimpulan
Keuntungan besar bagi insan yang melakukan ihsan.  Memadai dengan membaca al Qur’an akan mendapat bantuan dan kemudahan di akhirat. Manusia pada masa  kini lebih gemar mengutamakan media sosial, aplikasi online dan melihat atau membaca teks-teks yang kadang-kadang tidak bermanfaat berbanding dengan kelebihan membaca, melihat, menyentuh dan menjaga kesucian al Qur’an.  Bermula dari sekarang setiap manusia perlu mendekatkan diri dengan al qur’an dan menjadi teman hidup sepanjang masa.








Bab 14
LAILATUL AL QADR : MAKNA,  HIKMAH DAN PELUANG MENCARI ‘IHSAN’

Definisi

Peluang terakhir disediakan Allah swt kepada hamba-hamabNya yang beriman. Allah sengaja merahsia bilakah tarikh atau masa terjadinya al Qadr sebagai motivasi dan  rangsangan agar hamba-hambaNya sentiasa konsisten beribadah dan menunjukkan kekuasaan Allah sebagai Tuhan rabbul alamin. Perkataan ‘al qadr’ itu terdapat dalam surah al qadr )surah yang ke 97) dan terletak selepas  surah al Alaq. Apabila setiap kali bulan Ramadan datang pasti persoalan-persoalan ini timbul :

a) Apakah yang dikatakan malam ‘lailtul qadr’
b) Bagaimana memperoleh malam lailatu qadar
c) Apakah yang menjadi tarikan malam laltul qadr 
d) Apakah peristiwa –peristiwa penting yang  terjadi pada bulan Ramadan
e) Apakah tanda dan kelebihan malam lailatul qadr ini
f) Apakah bacaan yang seesuai apabila berjuma dengan malam lailatul qadr.
g) Apakah relevansinya dengan kehidupan manusia.

Semua persoalan-persoalan ini akan terus ditanya, ditanya, ditanya lagi walaupun setiap kali datang Ramadan para ulama dan ustaz telah  berbuih menceritakannya dan menerangkan dari satu aspek ke satu aspek.  Pertanyaan ada berbagai-bagai tujuan. Sebagai menambah ilmu sedia ada, tidak tahu langsung, menduga pengetahuan orang lain dan memperbaiki amalan puasa agar kesudahan nanti menerima anugerah ‘lailatul qadar’ sebagai balasan kepada ihsan yang dilakukan sepanjang bulan Ramadan

Isu dan jawapan berkaitan malam lailatul qadar.

· Apakah yang dikatakan malam ‘lailtul qadr’

a) Lailatul Qadar atau Lailat Al-Qadar (bahasa Arab: لَيْلَةِ الْقَدْرِ, malam ketetapan) adalah satu malam penting yang terjadi pada bulan Ramadan
b) Al Qur'an digambarkan sebagai malam yang lebih baik dari seribu bulan. 
c) diperingati sebagai malam diturunkannya al Qur'an. 
d) Deskripsi tentang keistimewaan malam ini dapat dijumpai pada Surat Al-Qadar, surat ke-97 dalam Al Qur'an.

Kata qadr sendiri paling tidak digunakan untuk tiga arti:

1) Penetapan dan pengaturan sehingga Laylat Al-Qadr fsebagai malam penetapan Allah bagi perjalanan hidup manusia. 
2)  Kemuliaan. Malam tersebut adalah malam mulia karena terpilih sebagai malam turunnya Al-Quran serta karena ia menjadi titik tolak dari segala kemuliaan yang dapat diraih. 
3) Sempit. Malam tersebut adalah malam yang sempit, karena banyaknya malaikat yang turun ke bumi, seperti yang ditegaskan dalam surah Al-Qadr: Pada malam itu turun malaikat-malaikat dan Ruh (Jibril) dengan izin Tuhannya untuk mengatur segala urusan. 




· Bagaimana memperoleh malam lailatu qadar.
	
Umat Islam perlu banyak mengerjakan ihsan seperti :

a) Mengerjakan Shalat baik Shalat Wajib 5 Waktu maupun Shalat Sunnah, 
b) Membaca / bertadarus Al Qur’an, 
c) Berpuasa 
d) Solat Terawih, 
e) Bersahur,
f) Berzikir dan Wirid..

· Apakah peristiwa –peristiwa penting yang  terjadi pada bulan Ramadan
1) Pembebasan Mekkah (Fatkhul Makkah)
2) Bulan Diturunkan Al-Quran 
3) Peristiwa Perang Badar 
4) Peristiwa Perjalanan Nabi Muhammad S.A.W ke Tabuk
5) Islam Sampai ke Yaman
6) Khalid bin Walid Meruntuhkan Berhala Al ‘uzza
7) Penyerahan Kota Taif Kota Taif 
8) Pembebasan Andalusia (Spanyol) 
9) Peperangan Zallaqah di Portugal
10) Tentera Islam Mengalahkan Tentara Monggol 
11) Peperangan Yakhliz -15 ramadhan 1294 hijrah
12) t ertawannya Garis Bar Lev, Israel

· Apakah tanda dan kelebihan malam lailatul qadr ini

a) Menurut sabda Nabi Muhammad saw ialah di malam yg cerah, tidak dingin dan tidak pula panas. Matahari pd hari tersebut bersinar kemerahan lemah (Ibn Khuzaimah)  
b) Berada di antara sepuluh malam terakhir puasa di bulan Ramadan. Malam tersebut cerah, tidaklah keluar syaitan hingga terbitnya fajar Matahari (Ibn Hibban).
c)  Udara dan suasana pagi kelihatan begitu tenang dan damai. 
Dikisahkan oleh Ibn Abbas ra. Rasulullah saw bersabda : …Lailatul qadar adalah malam tenteram dan tenang, tidak terlalu panas dan tidak pula terlalu dingin, esok paginya matahari terbit dengan sinar lemah berwarna kemerahan…
d)  Cahaya matahari bersinar cerah tapi terasa melemah dan tidak terlalu panas pada keesokan harinya. 
Dikisahkan Ubay bin Ka’ab r ra, saw  bersabda : …Keesokan hari malam lailatul qadar matahari terbit hingga tinggi tanpa sinar….
e) Malam yang terang, tidak dingin, tidak berawan, tidak hujan, tidak panas, tidak ada angin kencang.
f) Mereka yang pada malam tersebut beribadah, ibadahnya terasa lezatnya, mendapatkan ketenangan hati serta kenikmatan bermunajat kepada Rabb-nya dan mendapatkan kesan yang berbeza tidak seperti malam-malam lainnya.

· Apakah bacaan yang seesuai apabila berjumpa dengan malam lailatul qadr.

a) Doa yang pernah diajarkan oleh Rasulullah  saw sekira  bertemu dengan malam kemuliaan tersebut  iaitu :
  
...... Allahumma innaka ‘afuwwun tuhibbul ‘afwa fa’fu’anni 
(Ya Allah, Engkau Maha Pemaaf dan Engkau mencintai orang yang meminta maaf, karenanya maafkanlah aku).

 
b) Dari ‘Aisyah –rha berkata, “Aku pernah bertanya pada Rasulullah saw iaitu jika saja ada suatu hari yang aku tahu bahwa malam tersebut adalah lailatul qadar, lantas apa do’a yang mesti kuucapkan?” Jawab Rasulullah saw “Berdo’alah: Allahumma innaka ‘afuwwun tuhibbul ‘afwa fa’fu’anni (Ya Allah, Engkau Maha Pemaaf dan Engkau mencintai orang yang meminta maaf, karenanya maafkanlah aku).”  
(Tirmidzi).
Kesimpulan
	
Malam lailatul qadar adalah malam yang dikejar dan direbut umat Islam yang berpuasa. Allah sengaja merahsiakan pada malam lailatul qadar kerana Allah ingin melihat dan menguji sejauhmana tahap keimanan, keikhlasan, jujur dan amanah serta integriti sepanjang menjalankan ibadah puasa dan berapa ramai umat Islam yang berpuasa mengerjakan ibadah puasa dengan berihsan kerana Allah ingin memilih siapa yang terbaik amalannnya dalam kalangan manusia yang berpuasa  dengan hati yang integriti dan telus.
















Bab 15
AL QUR’AN : PENAWAR HATI INSAN YANG ‘IHSAN’


Pendahuluan

Alhamdulillah, segala puji-pujian yang tidak terhingga kita sama-sama panjatkan kepada Allah swt kerana atas kurniaan ‘penafasan’ dan ‘udara’ untuk dihirup dan disedut pada masa sekarang. Apa maksud ini?..maknanya kita semua muslimin dan muslimat, mukminin dan mukminat, hamba-hamba Allah yang hadir mengerjakan solat zohor berjemaah pada hari ini bersama imam dan bilal dan saya masih ‘bernyawa’ dan ‘bernafas’ untuk meneruskan agenda yang diatur oleh Allah swt bagi  meneruskan kelangsungan ‘beribadah’ dalam kehidupan yang fana ini. Kita sekarang berada di penghujung bulan Ramadan, fasa ketiga iaitu fasa ‘pembebasan daripada api neraka Allah swt’, setelah 2 fasa yang kita sudah lalui bersama, iaitu fasa ‘kerahmatan’ dan fasa ‘ pengampunan’. 

Hanya tinggal 6 atau 7 hari lagi sebelum bersua Syawal. Ramadan 1437 bersamaan 2016 M, dapat lagi kita tempuhi dengan izin Allah swt, dan dapat pula meneruskan ibadah puasa, masih dapat lagi melihat muka anak-anak yang kita sayangi, muka isteri atau isteri-isteri  yang sentiasa bersedia menyiapkan hidangan berbuka dan bersahur, muka suami yang sentiasa bermotivasi dan penyayang, muka ibu bapa yang membesarkan kita semua, muka kawan-kawan kita yang ceria bekerja, muka  bos kita yang serius (tak semua) , muka ketua-ketua  jabatan, dekan dan pimpinan pengurusan atasan organisasi kita, sedangkan pada masa yang sama, muka-muka kawan-kawan atau rakan sepejabat kita,  sudah tiada berada bersama kita lagi di bulan yang mulia ini. 

Sebelum Ramadan ini, kita selalu berkongsi idea apabila ada masalah, ‘lunch’ bersama di Restoran Maulana, pinjam duit kawan masa hujung-hujung bulan sudah tiada lagi bersama kita dan malahan mungkin ada antara jemaah sekalian sudah berjanji untuk berbuka puasa pada kesempatan Ramadan tahun ini, namun tidak kesampaian. Jangan buat-buat lupa dan  ingatan ya,  yang tua sahaja pergi dahulu tapi yang muda lambat lagi kot.... Kadang ada yang muda pergi dahulu. Tidak semesti yang berjawatan rendah, atau ustaz, atau staf keselamatan, atau mak cik ‘cleaner’ yang pergi dahulu, ada yang berjawatan pensyarah, pegawai tadbir, kaunselor, dekan dan naib canselor atau sesiapa sahaja yang pergi dahulu. Kematian itu tidak mengenal usia, pangkat, masa dan status.

Maka itu kita dianjurkan oleh baginda saw apabila masuk sahaja bulan Rejab, kita dianjurkan membaca doa ini agar dapat bertemu Ramadan pada tahun ini...... 

اللهم بارك لنا فى رجب وشعبان وبلغنا رمضان

Dan apabila kita semua sudah berada pada bulan Ramadan yang mulia dan berkat ini, nabi saw menyarankan pula untuk membaca doa agar kita semua dapat memperoleh kelebihan malam lailatul qadar yang pahalanya menyamai 84 tahun orang yang beribadah kerana apa, ….menurut Imam Malik, Rasulullah saw melihat bahawa umur umat baginda tidak sepanjang umat sebelum mereka, baginda memohon kepada Allah untuk memberi peluang yang mana umat baginda dapat beramal dengan yang nilainya sama dengan amalan umat sebelum mereka. Berdasarkan ‘application’ inilah maka Allah swt menurunkan lailatul qadar. Dan ada riwayat lain pula menyebut pada malam lailatul qadar itulah Allah swt menetapkan taqdir untuk setiap manusia dari sudut rezki, umur, sakit atau sihat untuk tempoh setahun iaitu dari malam lailatul qadar tahun ini hingga ke lailtul qadar tahun hadapan kerana Allah swt berkuasa mempekenankan hajat daripada doa-doa hamba-hambaNya yang sanggup bangun malam pada malam-malam Ramadan untuk bermunajat dan untuk hamba-hambaNya yang terpilih. Inilah doanya….


اللهم بارك لنا فى رمضان وبلغنا ليلة القدر

KPI & KRA Puasa

Dalam urusan pekerjaan kita seharian, kita  ada KPI (Key performance indicator) dan KRA (Key Result Area) bagi menentukan kejayaan sesebuah organisasi. KPI dalam organisasi bermaksud satu sistem pengukuran yang mudah, berkesan dan membantu organisasi menjelaskan dan mengawal tahap kemajuan sesuatu proses perkhidmatan yang disampaikan kepada pelanggan selaras dengan misi dan visi sesebuah organisasi. Perinsip KPI pula meliputi sasaran, boleh diukur dengan angka, diukur dalam keadan normal dan selaras dengan misi dan visi organisasi tempat kita bekerja. Maklumat yang diperoleh ini menjadi ‘tanda aras’ yang akan menjadi komponen utama sesebuah organisasi bagi mencapai amalan terbaik.

Manakala KRA pula bermaksud Bidang Keberhasilan Utama sesebuah organisasi atau jabatan yang bertanggungjawab atau dengan kata mudah sebagai bidang utama di dalam sesebuah jabatan yang mengandungi aspek pengambilan kerja, keselamatan di tempat kerja, pengurusan profesional, pentadbiran sumber manusia, pengurusan fail, sistem perhubungan pelanggan dan lain-lain lagi. KRA boleh juga dirujuk kepada tanggungjawab utama seseorang pegawai dan bidang tugas yang diamanahkan kepadanya bagi memastikan misi dan visi organisasi atau jabatan tercapai.

Isunya di sini mengapa KPI dan KRA hanya ada dalam urusan pekerjaan harian kita, urusan duniawi kita, tapi tidak ada penetapan dalam ibadah puasa yang sedang kita jalani sekarang. Sewajarnya dalam menentukan ibadah puasa kita berjaya atau tidak berjaya,  juga perlu ada  KPI, KRA,objektif,  misi dan visi atau matlamat jangka pendek dan matlamat jangka panjang. Matlamat jangka pendek, yang mana kita  berjaya menunaikan solat terawih secara berjemaah di surau atau masjid sama ada 8 atau 20 rakaat secara istiqamah dan konsisten lagi berintegriti, bertadarus sambil memperbetulkan bacaan al Qur’an, qiyamullail, menganjur majlis berbuka puasa untuk faqir miskin atau anak yatim, menjadi lebih pemurah, suka berwaqaf dan dermawan, mengamalkan sunnah-sunnah nabi sepanjang menjalani ibadah puasa bermula daripada doa berbuka yang berdasarkan sumber yang sahih hinggalah kepada bab solat terawih, mengeluarkan zakat fitrah, qiyamullail dan solat Aidul Fitri.. Manakala visi kita semua pula adalah untuk memperoleh ‘ taqwa’ seperti ayat yang saya bacakan  tadi dalam surah al Baqarah : 183 dan itulah matlamat akhir atau KPI kita.


Bidang TKRA (Taqwa Key Result Area)

Mengambil istilah ‘pengurusan organisasi kerja ’, kita perlu ada’ input’, ‘proses’ dan ‘output’. Input adalah kita sebagai ‘modal insan’, puasa adalah ‘proses’ dan taqwa adalah ‘output’ berdalilkan firman Allah swt dalam surah al Baqarah ayat 183 yang bermaksud :

...wahai orang yang beriman! Diwajibkan atas kamu berpuasa sebagaimana diwajibkan atas orang sebelum kamu agar kamu bertaqwa...

Dalam  ayat di atas jelas Allah swt menyebut perkataan ‘orang yang beriman’ itu adalah input, ‘berpuasa’ itu adalah proses dan ‘bertaqwa’ itu adalah output.

Bersesuaian dengan tajuk yang diberikan iaitu al Qur’an penawar hati insan yang ihsan maka untuk lebih jelas saya akan cuba  menerangkan tentang bagaimana al Qur’an ini berupaya menjadi ‘al syifa’ dan seterusnya memenuhi sistem  TKRA dan TKPI. Kedua-dua sistem ini, sebenarnya  telah lama  dijelaskan dalam ayat al Qur’an sejak 1400 tahun terdahulu dan sudah dihafaz oleh saya dan ahli jemaah semua. TKRA  ini sebenarnya terangkum dalam surah al Baqarah ayat 1 hingga ayat 5. Dan saya yakin ayat yang kita semua sudah hafaz ini berupaya membentuk jiwa insan yang ihsan kepada Allah swt.

Huraian ayat 1-5 surah al Baqarah dan kaitan dengan TKRA.

Firman Allah swt dalam surah al Baqarah : 1-5
بسم الله الرحمن الرحيم 
الم 
ذلك الكتاب لا ريب فيه  هدى للمتقين
الذين يوءمنون بالغيب ويقيمون الصلاة ومما رزقنهم ينفقون
والذين يوءمنون بما انزل اليك وما انزل من قبلك وبالاخرة هم يوقنون
اولىك على هدى من ربهم واولك هم المفلحون

Surah al Baqarah ini diturunkan di Madinah dan sebab itu dinamakan al Madaniyyah, surah yang ke-2 dan mengandungi 286 ayat. Terjemahan ayat di atas.

· Alif lam mim
· Kitab (al Qur’an) ini tidak ada keraguan padanya, petunjuk bagi mereka yang bertaqwa
· (iaitu) mereka yang beriman kepada yang ghaib, melaksanakan solat, dan menginfakkan, sebahagian rezqi yang Kami berikan kepada mereka
· Dan mereka beriman kepada (al quran) yang diturunkan kepadamu (Muhamad) dan (kitab-kitab) yang telah diturunkan sebelum engkau, dan mereka yakin akan adanya akhirat
· Merekalah yang mendapat petunjuk dari Tuhannya, dan mereka itulah orang yang beruntung

Merujuk kepada maksud terjemahan ayat di atas, terdapat 4 sifat orang mukmin yang merupakan input atau modal insan yang perlu ada bagi memenuhi TKRA atau Taqwa Key Result Area. Menurut Mujahid, seorang ulama tafsir muktabar asbabun nuzul ayat 2-5 diturunkan bagi menerangkan sifat-sifat dan perilaku orang mukmin (HR Fa’yabi dan ibn Jarir)

Apakah bidang TKRA di atas. Ada 5 yang dijelas oleh Allah swt iaitu :

· Orang yang beriman dengan perkara ghaib
· Melaksanakan solat
· Menginfaqkan sebahagian rezki
· Beriman kepada al Qur’an yang diturunkan
· Yakin dengan adanya akhirat

Perincian TKRA Di Atas.

Istilah ‘orang yang beriman itu dikaitkan dengan akidah’ dan ‘dakwah’. Maka bagi orang berpuasa nilai keimanan itu perlu ada dan wajar diletakkan pada tahap yang tinggi agar KPI kita nanti tercapai iaitu mendapat APC dalam bentuk ‘Sijil Anugerah Cemerlang’ atas perkhidmatan kita yang cemerlang dalam ibadah puasa. Tanpa keimanan ramai yang boleh ‘pancit’ di tengah jalan, ‘ingatkan panas sepanjang hari rupanya hujan di tengahari’, tidak boleh ber puasa atas alasan yang dicipta ‘gastriklah’ penyakit yang dicipta sendiri. Maka itulah ulama meletakkan ibadah puasa itu merupakan ‘kerahsiaan’ antara hamba dengan pencipta (khaliqnya). Orang lain tidak nampak perlakuan kita itu tetapi hanya kita dengan Allah swt sahaja. Maka di sinilah aspek ‘iman’ berperanan. Di sinilah letaknya perann ‘ihsan’ yang memainkan peranan penting dalam beribadah. Iaitu seolah kamu semasa beribadah atau berpuasa itu kamu dapat melihat Allah, dan jika kamu tidak berupaya melihat Allah swt, maka yakinlah bahawa Allah swt sedang memerhati tindak tanduk kamu meskipun dalam keadaan tersembunyi.
Contoh lain kita boleh merujuk kepada ‘qishasul Anbiya wa hayatuhu’ dan qisyasul al sahabat wa hayatuhi’ dalam banyak karya-karya yang ditulis dan dijual di pasaran atau tafsir-tafsir al Quran.
•	Peperangan di bulan Ramadan

Contoh pertama tentang kejayaan tentera Islam dalam Perang Badar, perang pertama dalam sejarah tamadun Islam, yang terjadi dalam bulan Ramadan tahun ke-2H bersamaan hari Jumaat. Meskipun tentera Islam hanya 313 orang sahaja, kurang kelengkapan perang,  dan berpuasa, dalam cuaca padang pasir yang panas pula,  tetapi masih berupaya mengalahkan 1,000 tentera musyrikin Makkah yang lengkap bersenjata. Apa yang ingin dibuktikan di sini. Puasa bukan asbab umat Islam menjadi lemah dan malas sebaliknya dengan ‘iman’ dan mencari ‘reda’ Allah’ kemenangan ini akhirnya memihak kepada tentera Islam. 

Peperangan lain yang terjadi di bulan Ramadan antaranya :

· Pembukaan kota Makkah-10 Ramadan (6H)
· Meruntuhkan berhala al Uzza (9H)-360 berhala dimusnahkan pimpina al Khalid ibn al Walid
· Islam tiba ke Yaman (10H)
· Perang Tabuk-30 ribu orang  tentera Islam ke Tabuk-Hercules Maharaja Rom Timur (Bzantin) tarik diri
· Penyerahan bandar Taif (9H)
· Pembukaan Andalus (Sepanyol)-28 Ramadan (92H)-pimpinan Tariq ibn Ziyad menyeberangi laut Afrika dan Eropah-bakar kapal tentera Islam agar tidak melarikan diri dan berjaya hapuskan rakyat yang dizalim-bertahan selama 8 abad.
· Perang Zallaqah di Portugal-(459H)-tentera Islam berjaya mengalahkan tentera yang dipimpin oleh al Fonso VI dan tentera Islam diketuai oleh Yusof ibn Tasifin, Sultan Dinasti Murabit (Afrika Utara)-Islam berjaya bertapak di Sepanyol (1090-1147M)
· Menguasai Mongol- tentera Islam dipimpin oleh Sultan Qutuz dari Dinasti Mamluk, Mesir bertempur dengan tentera Mongol selepas Mongol menguasai Palestin. (15 Ramadan 658H/1260M)-sebelum ini Mongol yang terkenal dengan keganasan berjaya membunuh ramai rakyat di kawasan yang dikuasainya seluas 33 juta km persegi . contohnya Genghis Khan yang menakluki hampir benua Asia (126-1405M). Hulagu Khan (1258M) menakluki Baghdad membunuh sejumlah besar orang Islam dan membakar kitab-kitab karya ulama dan sarjana Islam dan membuang ke sungai Furat dan Dajlah hingga air bertukar hitam disebabkan kesan dakwah pada kitab-kitab yang dibuang.
· Perang Yakhliz -15 Ramadan 1294M)-dibawah pimpinan Ahmad Mukhtar Basya mengetuai Dinasti Uthmaniah seramai 34 ribu tentera & berjaya mengalahkan 740,000 tentera Rusia dan seramai 1,000 tentera Rusia terbunuh dan bukti keupayaan tentera Islam meruntukan kerajaan Tzar Rusia.
· Menawan garis Bar Lev, Israel-Semenanjung Sinai dan Bukit Golan yang didakwa kubu terkuat, kebal dan mempunyai teknologi canggih oleh Israel berjaya dikuasai oleh Imam Masjid Bandar Suez, Syeikh Hafiz Salamah dan kombinasi tentera Mesir, Syria dan penduduk Bandar Suez.  Sebelum peristiwa ini terjadi konflik Arab-Israel sejak tahun 1948M. 
· Kisah Siti Hajar bersama anaknya yang ditinggalkan nabi Ibrahim as
· Kisah-kisah  nabi Ibrahim yang dicampak  Dalam Api
· Wanita pelacur dengan anjing
· Permusnahan Patung Berhala-Nabi Ibrahim, dikenali sebagai khalilullah
· Penyembelihan Anaknya Nabi Ismail As

Nabi Ismail adalah anak pertama nabi Ibrahim as yang dilahirkan Siti Hajar. Isteri pertama nabi Ibrahim as adalah Siti Sarah. Disebabkan bertahun-tahun berkahwin hingga mencapai usia tua, dan masih tidak mempunyai anak, maka siti sarah mengizinkan siti hajar berkahwin dengan nabi Ibrahim as dan menjadi madunya. Hasilnya lahirlah zuriat pertama iaitu nabi Ismail as. Situasi ini mendatangkan rasa cemburu Siti Sarah lalu mengusir Siti Hajar. Nabi Ibrahim membawa anaknya nabi Ismail di luar kota Makkah. Pengkisahan tentang bagaimana nabi Ibrahim diuji keimanan agar menyembelih anaknya dipetik daripada surah al shaafaat ayat 102-107 yang bermaksud

“Wahai anakku, sesungguhnya aku bermimpi seolah-olah aku menyembelihmu. Bagaimana menurutmu ?” Nabi Ismail menjawab, “Wahai ayahku ! Lakukanlah apa yang diperintahkan Allah kepadamu. Insya Allah, engkau akan mendapatiku termasuk orang yang sabar”.

Allah sengaja menguji keimanan nabi Ibrahim as agar menyembelih anaknya. Sudahlah berusia belia dan anak pertama pula diperintahkan Allah swt agar menyembelih anaknya sendiri. Dan dengan kuasa Allah juga pisau yang digunakan tidak melukakan kulit nabi Ismail as dan digantikan dengan kibasy. Malahan dalam perjalananan menujuk ke tempat untuk disembelih iaitu antara Makkah dan Arafah, nabi Ibrahim as diganggu 3 kali oleh iblis yang menyerupai manusia yang cuba mengoda dan mengalih perhatian nabi Ibrahim daripada melaksanakan perintah Allah swt. Tetapi dengan keimanan yang penuh dan baginda mengetahui sesuatu yang menghalangi perintah Allah swt maka nabi Ibrahim dan nabi Ismail as melontar dengan biji-biji batu ke arah iblis tadi. Sekarang ini tempat yang menjadi medan nabi Ibrahim dan nabi Ismail melontar iblis dikenali sebagai jamrah al ula, jamrah al wustha dan jamrah al aqabah dan menjadi sebahagian daripada amalan ibadah haji.

Pengajaran daripada kisah nabi Ibrahim as dan nabi Ibrahim berdasarkan al qura’an ingin mempamerkan akhlak dan budi pekerti yang dimiliki nabi Ismail dan ayahnya nabi Ibrahim as untuk dicontohi umat pada zaman kedua-dua mereka dan selepas kewafatan mereka antaranya :

•	Wajib mentaati perintah Allah dalam apa jua keadaan sekalipun.
•	Menepati janji walaupun agar sukar untuk menunaikan
•	Sabar,taat beribadah, etika dengan ibu bapa, lemah lembut serta sentiasa bersedia menurut perintah ibu bapa
•	Tidak menguris perasaan ibu-baju nabi Ismail diminta olehnya agar ditanggalkan oleh ayahnya dan moga ibunya tidak berasa sedih apabila melihat percikan darah pada baju serta menjadikan baju nabi Ismail itu sebagai pengubat rindu bagi ibunya.

•	Kisah Imam Al Ghazali yang menuntut ilmu daripada si tukang kasut

Beliau dikenali sebagai ‘hujjatul Islam’, ulama besar dalam sejarah, banyak menghafal hadith nabi dan terkenal sebagai ahli falsafah dan tasawuf serta banyak kitab yang ditulis beliau. Pada suatu hari, imam al Ghazali menjadi imam solat di masjid bersama Jemaah lain dan adiknya Ahmad serta  ibunya. Malangnya adiknya Ahmad tidak mahu solat berjemaah bersama imam al Ghazali. Lalu imam al Ghazali meminta ibunya agar menyuruh adiknya Ahmad berimamkan beliau agar tidak menimbul fitnah dan sangkaan buruk Jemaah lain. Ibu imam al Ghazali menyuruh anaknya Ahmad mengikuti Imam al Ghazali lalui diikutinya tapi di tengah-tengah solat, adiknya itu melakukan ‘mufaraqah (berpisah) daripada meneruskan solat kerana melihat darah yang banyak membasahi perut imam al Ghazali. Timbul pertanyaan imam al Ghazali lalu bertanyakan adiknya selepas selesai solat apa yang menyebabkan adiknya itu niat mufaqah dan keluar daripada solat berjemaah. Kata adiknya, beliau nampak banyak darah yang keluar pada perut abangnya imam al Ghazali. Imam al Ghazali menerima jawapan adiknya atas sebab semasa solat tadi beliau asyik memikirkan masalah fekah tentang darah haid wanita yang keluar. Imam al Ghazali bertanyakan adiknya dari mana ilmu (kasyaf) ini diperolehi atau dipelajarinya. Ahmad menyatakan daripada al Utaqy al Khurazy, seorang tukang jahit kasut. Atas keinginan yang tinggi untuk belajar, lalu imam al Ghazali berkunjung ke rumah tukang jahit kasut dan setelah berjumpa, imam al Ghazali menyatakn ingin menuntut ilmu dengan si tukang jahiut kasut. Tapi al Khuzary menyatakan …kamu tidak mungkin mengikut perintahku…jawab imam al Ghazali..insyallah saya boleh ikut perintah tuan. Syeikh al Khuzary lalu menyuruh imam al Ghazali membersihkan kotoran. Sebaik sahaja imam al Ghazali ingin membersihkan kotoran tadi dengan sehelai kain, lalu Syeikh berkata jangan gunakan kain tapi gunak tanganmu. Lalu Imam al Ghazali membersih dengan tangannya dan nampak banyak lagi kotoran lain lalu cuba untuk dijauhinya. Melihat situasi ini, Syeikh tadi menyuruh membesihkan kotoran yang banyak itu dengan tangannya. Imam al Ghazali cuba menyinsing hujung bajunya untuk digunakan membersihkan kotoran itu. Melihat itu Syeikh al Khuzary menyatakan …bersihkanlah dengan tanganmu…sekali lagi apabila imam al Ghazali ingin membersihkan kotoran dengan hujung bajunya…Syeikh menyuruhnya pulang ke rumah…Imam al Ghazali akur dengan arahan ini dan tahulah beliau apa yang tersirat di sebalik kata-kata syeikh al Khuzary ini..maka dikatakan bermula saat ini imam al Ghazali banyak menukilkan pandangan berkaitan tasawuf dan kebersihan hati /jiwa. (Imam al Ghazali. Tuntutan mencapai hidayah Ilahi : 177-178)

2-Melaksanakan solat
· Perintah solat diwajibkan kepada semua orang yang beriman
· Ada3 jenis manusia :

1. Manusia yang solat dan berpuasa-berjaya dunia akhirat
2. Manusia yang solat tapi x puasa-sia2
3. Manusia yang  puasa tapi x solat-rugi
4. Manusia yang x solat dan x puasa-rugi dunia dan akhirat

· Pakar motivasi ada menyebut ada 4 golongan manusia

1. BERJAYA DUNIA BERJAYA AKHIRAT
Cth : solat dan kerja2 duniawi ikut syarak

2. BERJAYA DUNIA GAGAL AKHIRAT
Cth: berjaya dalam kerjaya tapi x solat/ x tahu baca al Qur’an

3. GAGAL DUNIA BERJAYA AKHIRAT
Cth : kerjaya x bagus tapi jaga solat di masjid

4. GAGAL DUNIA GAGAL AKHIRAT
Cth : kerjaya x dan x solat pula.

· solat yang dianjurkan, solat tapi tidak mencerminkan tingkah laku yang baik, anak2 tidak dididik dengan solat,-asyik suruh anak berpuasa tapi solat tidak ditekankan sedangkan banyak ayat-ayat al Quran dan hadith memerintahkan untuk mengajar anak tentang solat berbanding ibadah lain.

3-Menginfaqkan sebahagian rezqi-waqaf, zakat

4-Beriman dengan apa yang diturunkan-contoh cerita membina motivasi dalam al quran

5-Beriman dengan hari akhirat-tempat terima habuan dan ganjaran serta bonus-bonus lain
· apabila disebut akhirat , ia berkait dengan perkara ghaib iaitu sesuatu yang tidak dapat dilihat atau dirasa dengan pancaindera yang lima bagi manusia biasa tetapi diakui serta diyakini dengan jalan perhatian dan fikiran yang berdasarkan dalil-dalil yang boleh diterima oleh akal yang sempurna, seperti wujudnya Allah swt, nama-namaNya dan sifat-sifatNya, demikian juga malaikat2, hari akirat, syurga neraka dan lain.
· Setelah kita berusaha sedaya upaya melaksanakan perintah Allah, maka tibalah masanya untuk kita menerima ganjaran pahala di akhirat dan ditempatkan dalam kelompok ahli syurga Allah swt
· Dunia tempat berpenat dan akhiratlah nanti tempat kita berehat sepenuhnya.
· Apabila kita memahami destinasi kita, maka jambatan ke akhirat akan lebih mudah . motivasi akhirat dapat mencetuskan elemen-elemen berikut :

a) Tiada  keadilan yang mutlak di dunia-terima kehidupan seadanya-jadilah diri sendiri-ubah yang mampu diubah, x boleh ubah tinggalkan-jika kaya yang dicari, miskin yang dapat, jika bahagia yang dicari derita yang diterima-bahagialah dengan miskin dan derita itu
b) manusia yang baik tidak dapat ganjaran setimpal
c) manusia yang jahat dapat ganjaran yang setimpal
d) Allah tidak tunjuk keseluruhan sifatNya di dunia Cuma menunggu akhirat Alah akan tunjukan sifatNya
e) 
· kisah nabi Zakaria, Yahya yang dibunuh dengan digergaji

2.	Apa ang diharap tidak diperolehi –ada lagi terbaik  di akhirat
-cth harpakan kebaikan dibalas pujian /hadiah/ucapan terima kasih, pasti kecewa kerana manusia tidak pandan berterima kasih
3.	Yang dicari tidak ditemui-semua ada di akhirat-lahir rasa kesal dan benci-tapi jangan terlalu mengikut hati dan amalkan sifat ‘kesederhanaan’


PrestasI TKPI (Taqwa Key Performance Indicator)

Taqwa adalah kemunak kepada amalan ibadah puasa dan itulah KPI bagi orang yang berpuasa denagn ikhlas, istiqamah dan sabar.  Madrasah Ramadan ini membina TKPI ini dengan pendekatan berikut:

•	Berpuasa mendidik jiwa untuk takut kepada Allah dalam keadaan sembunyi atau terbuka.
•	Mengekang nafsu syahwat daripada menguasai diri antaranya dengan menundukkan padangan serta menahannya dari pandangan yang tercela, menjaga lisan daripada berbicara yang tidak tentu hala, mangadu-domba dan berdusta, menjaga pendengaran daripadamendengar setiap perkara yang haram, menjaga anggota tubuh badan yang lain daripada perbuatan dosa

 ‘Puasa adalah pelindung daripada neraka. Sekiranya seseorang daripada kamu sedang berpuasa pada suatu hari maka janganlah bercakap kotor dan janganlah menengking. Jika seseorang mencela atau ingin bergaduh dengannya maka katakanlah : “ Sesungguhnya aku berpuasa”.

•	 Membina cetusan naluri yang peka dan sensitif di mana kewajipan berpuasa mendidik orang kaya untuk sama-sama merasai derita kelaparan, dengan itu dia akan membuat baik kepada orang fakir, maka sempurnalah sifat lemah lembut dan kasih sayang yang akhirnya akan mewujudkan masyarakat penyayang dan bersatu padu

•	Memulihkan dan membina kekuatan struktur dalaman tubuh badan serta menguatkan kesihatan jasad daripada unsur yang memudaratkan. Pakar perubatan mengakui bahawa puasa menjadi faktor untuk menjaga badan daripada bahaya keracunan makan. Puasa juga mendatangkan kesan yang sangat baik dalam meringankan penyakit yang selalu mengancam tubuh badan sama ada zahir ataupun batin.
Bagi memastikan al Quran membina jiwa insan yang ihsan dan agar lebih berkesan perkara-perkara berikut patut ditekankan antaranya:
•	At-Tadabbur (Mentadabburi al-quran). Sebagaimana firman Allah SWT dalam surat Muhammad ayat 24:

“Maka apakah mereka tidak memperhatikan Al Quran ataukah hati mereka terkunci?”

Al-quran bukanlah buku bacaan yang hanya dibaca tanpa adanya pentadabburan atau perenungan dari orang yang membacanya. Namun inilah yang terjadi dimasyarakat kita sekarang, mereka hanya membaca al-Quran dengan mulutnya saja tanpa direnungkan dalam hatinya apa makna dan hikmah dalam ayat atau surah yang mereka baca sehingga tidak mampu dalam mengendalikan dirinya khususnya dalam akhlak mereka
•	At-tadzakkur (mengingat atau mempelajari al-Quran), sebagaimana firman Allah SWT dalam surat al-Qamar ayat 17:

Dan sesungguhnya telah Kami mudahkan Al-Quran untuk pelajaran, maka adakah orang yang mengambil pelajaran?”

•	Al-quran adalah kitab yang jelas kebenarannya dan mudah dimengerti (dalam kisah-kisah atau pelajaran-pelajaran yang terdapat didalamnya. 
•	Maka semua pelajaran atau kisah-kisah yang ada dalam al-Quraan merupakan pengajaran Allah kepada umat manusia agar dapat terlepas dari kesesatan-kesesatan atau ketidak mengertian hidup di dunia yang pana ini menuju hidayah dan cahaya Allah
•	Para sahabat pada zaman nabi saw tidak pernah membaca al-Quran kecuali mereka membaca untuk mempelajarinya, bahkan dalam sirah-nya nabi saw mengajarkan al-Quran kepada para sahabatnya tidak banyak-banyak tapi hanya sepuluh ayat-sepuluh ayat hingga para sahabat mempelajari dan memahami makna yang terkandung dalam ayat itu, barulah nabi mengajarkan sepuluh ayat berikutnya dan harus kita ketahui bahwa dalam pengajarannya tersebut Rasulullah SAW tidak mewajibkan untuk menghafalnya, akan tetapi beliau hanya fokus dalam mengajarkan makna dan hikmah yang ada dalam ayat tersebut.

•	Al-isti’adzah qobla al-qira’ah (membaca ta’awwudz sebelum membacan al-Quran), sebagaimana firman Allah SWT dalam surat an-Nahl ayat 98:

“Apabila kamu membaca Al Quran hendaklah kamu meminta perlindungan kepada Allah dari syaitan yang terkutuk.”
Syaitan sentiasa berusaha dalam memalingkan dan menghalang-halangi kita dari amalan-amalan saleh yang akan mendekatkan kita kepada Allah
•	untuk interaksi dengan al-Quran ialah mendengar dan berdiam diri ketika dibacakan al-Quran sebagaimana firman Allah dalam surat al-‘Araf ayat 204:

Dan apabila dibacakan Al Quran, maka dengarkanlah baik-baik, dan perhatikanlah dengan tenang agar kamu mendapat rahmat”.

•	Dalam mendapatkan hidayah atau petunjik seseorang tidak hanya karena ia sering membaca al-Quran saja, akan tetapi mungkin dan banyak terjadi seseorang yang mendapatkan hidayah sebagaimana Islamnya Sayyidina Umar bin Khattab setelah mendengar bacaan surah Taha oleh adiknya
 
•	Pembacaan al-Quran dengan tartil, sebagaimana firman Allah SWT dalam  surat al-Muzammil ayat 4:

“Dan bacalah Al Quran itu dengan perlahan-lahan (cermat)”.
•	Membaca dengan tartil di mana membaca al-Quran tidak seharusnya kita tergesa-gesa sehingga dapat merosak bacaan kita dari kaedah-kaedah tajwid  Membaca al-Quran dengan tartil juga dapat menolong kita dalam memahami al-Quran secara jeli dan teliti sehingga tiap kalimat yang kita baca akan meresap dan membekas dalam hati dan jiwa kita.
•	Kembali kepada ahli ilmu dalam mempelajari al-Quran dan memahaminya, sebagaimana firman Allah SWT dalam surat an-Nahl ayat 43:

Maksudnya: “maka bertanyalah kepada orang yang mempunyai pengetahuan jika kamu tidak mengetahui
•	Apa yang dimaksud dengan ahli ilmu di sini adalah mereka yang memahami ilmu-ilmu tentang al-Quran dengan segala seluk beluknya, yang mana kita diperintahkan untuk mengembalikan atau bertanya kepada mereka tentang makna-makna atau dalil-dalil dari ayat-ayat al-Quran yang belum kita pahami. Jadi jangan sampai kita menafsirkan al-Quran dengan ilmu kita yang terbatas, sehingga tidak memperhatikan prinsip-prinsip dalam menafsirkan sebuah ayat al-Quran.

•	Semoga al-Quran semakin rapat dengan kita bermula dengan Ramadhan. Jangan kita tidak dapat berpisah daripada telefon bimbit untuk membaca mesej atau whatsap sedangkan kita tidak rasa bersalah untuk meninggal membaca mesej yang benar dan penting daripada Allah melalui al-Quran. Suburkan kehidupan kita dengan al-Quran barulah kita Berjaya dunia akhirat.

Kesimpulan

Selalu Allah swt dalam beberapa ayat al Qur’an  dan 114 surah terdapat 29 surah yang dimulakan dengan huruf semata-mata. Seperti dalam surah al Baqarah di atas, Allah swt mulakan :

•	dengan 3 huruf. Alif, Lam, Mim. Huruf lain seperti alif lam raa dan ta siin miiim. 
•	dengan 1 huruf seperti ‘sad’, ‘qaf’ dan ‘nun’. 
•	dengan 2 huruf iaitu ham mim, ta siin, , ta ha, ya siin. 
•	dengan 4 huruf seperti alif lam mim ra dan alif lam mim sad. 
•	dengan 5 huruf iaitu ham mim ain sin qaf dan qaf ha ya ‘ain sad.

· Dan cara baca pula dengan menyebut nama2nya satu-satu. Cth alif lam mim hendaklah dibaca aliif, laam, miim
· Manakala maksudnya huruf2 di atas selalu diterjemahkan dengan maksud yang sama iaitu :

...Allah jualah yang mengetahui erti dan maksud huruf2 yang terleak pada permulaan sesetengah surah al Qur’an seperti alif lam mim ini.

· Bukti –AQ sebagai petunjuk bagi orang yang bertaqwa atau yang berusaha membentuk dirinya mematuhi perintah Allah swt dan menjauhi laranganNya
· Kerana apa, kerana merekalah yang terutama sekali yang akan memperoleh faedah daripada petunjuk hidayah al Qur’an disebabkan iman dan taqwa, sedangkan orang yang kufur dan engkar adalah sebaliknya





















Bab 16
KONSEP ‘ISTIQAMAH’ DALAM BER’IHSAN’ DAN ‘FASTABI QUL KHAIRAT’ DALAM IBADAH


Pendahuluan

 Menurut Kamus Dewan, edisi keempat ‘istiqamah’ bermaksud ketaatan menjalankan sesuatu suruhan secara terus menerus dan merupakan konsep penting dalam Islam. Sebagai contoh umat Islam diwajibkan membaca surah al Fatihah  sebanyak 17 belas kali pada setiap hari untuk memperoleh pedoman dalam kehidupan dan mesti konsisten. Islam menetapkan dalam mengerjakan ibadah atau apa urusan sekalipun peranan  istiqamah adalah penting dan untuk memastikan kejayaan atau pencapaian matlamat yang diinginkan tercapai. Banyak dalil daripada al Qur’an yang membicarakan tentang istiqamah dan juga daripada  pandangan beberapa orang sahabat nabi saw. Antaranya Imam al Nawawi dalam kita ‘Riyadus Solehin’ menyatakan istiqamah bermakna tetap dalam mentaati jalan yang lurus dan ketika beribadah kepada Allah swt. Merujuk kepada dalil al Qur’an dalam surah Fussilat ayat 30 bermaksud :

Sesungguhnya orang yang berkata “tuhan kami adalah Allah’, kemudian mereka meneguhkan pendirian mereka, maka malaikat-malaikat akan turun kepada mereka (dengan berkata) , ‘janganlah kamu berasa takut dan janganlah kamu berasa sedih hati, dan bergembiralah kamu dengan (memperoleh) syurga yang telah dijanjikan kepada kamu’.

Pandanagan tokoh-tokoh Islam berkaitan ‘istiqamah’

Tokoh-tokoh hebat dalam Islam seperti Abu Bakar al Siddiq, Umar al Khattab, Uthman ibn Affan dan Ali ibn Abi Talib menjelaskan makna istiqamah ini :

· Abu Bakar Shiddiq ra ketika ditanya tentang istiqamah beliau  menjawab:

.... istiqamah merupakan  kemurnian tauhid (tidak boleh menyekutukan Allah dengan sesuatu yang lain...)

· Umar bin Khattab r.a. berkata: 

.... Istiqamah adalah komitmen dalam melaksanakan  perintah dan larangan dan tidak boleh menipu......

·  Uthman ibn Affan ra berkata: 

...Istiqamah adalah mengikhlaskan amal perbuatan hanya kepada Allah swt...

· Ali bin Abu Thalib ra pula  berkata: 

....Istiqamah adalah melaksanakan kewajiban-kewajiban yang ditetapkan Allah swt kepada orang beriman....

Manakala tokoh-tokoh ulama lain seperti Hasan Basri berkata: ....Istiqamah iaitu  melakukan ketaatan dan  meninggalkan perkara-perkara maksiat.  Mujahid berkata:.. Istiqamah adalah komitmen terhadap syahadat tauhid hingga beliau bertemu dengan Allah swt dan ibn Taiymiah berkata: ..Mereka beristiqamah dalam mencintai dan beribadah kepada-Nya tanpa melihat ke arah lain lagi.

Dalam memastikan umat Islam beristiqamah dalam ihsan dan berlumba-lumba mengejar kebaikan (melakukan), umat Islam disarankan mengukuhkan pegangan akidah, imannya tetap mantap,dicabar oleh nafsu dan tuntutan duniawi, dihina agar ihsannya itu tidak mudah duiganggu oleh hasutan syaitan dan manusia yang bertuhankan nafsu atau syaitan.

Saranan untuk mengekalkan ‘ihsan’ dan berlumba-lumba melakukannya.

Perkara mengerjakan kebaikan dan kebajikan tiada masalah, yang menjadi masalah bagaimana untuk mengekalkan mengerjakan kebaikan itu. Ramai yang bersungguh-sungguh mengerjakan solat terawih pada setiap malam bulan Ramadan. Kebiasaan yang terjadi pada minggu awal Ramadan dan pertengahan ramai yang boleh mengerjakan ibadah terawih dengan konsisten, masjid dan surau masih lagi dipenuhi jemaah, bagi yang bekerja pula akan pastikan balik awal, berbuka dengan hidangan yang sederhana bagi memastikan perut tidak terlalu kenyang untuk mengerjakan solat fardu isyak dan terawih serta witir, tapi cukup malang apabila masuk minggu terakhir atau 10 terakhir Ramadan, ramai umat Islam yang ‘pancit’, tergoda dengan ‘jualan-jualan murah’ pakaian raya, biskut raya, lagu-lagu raya yang berkumandang di media-media elektronik atau media massa yang mendatangkan tarikan hingga menyebabkan ibadah terawih di akhir-akhir Ramadan tergugat dan tiada konsisten. Sama juga dalam kes penjawat awam, sebagai contoh tapi bukan semua, apabila sebelum berlaku kenaikan pangkat, tugasan-tugasan yang diberikan dapat disiapkan dalam masa yang ditetapkan, penyelidikan, penulisan dan penyediaan bahan-bahan pengajaran dapat dilakukan dengan baik sekali, tetapi apabila dinaikkan pangkat, sebahagian mereka tidak lagi berusaha dan konsisten dalam menunaikan tanggungjawab, malahan ada yang menjadi ‘pembonceng’ sahaja. Penyelidikan ke mana, penulisan buku atau artikel jurnal ke mana dan banyak terlibat dengan aktiviti di luar  seperti menjalankan perniagaan lain,  daripada lebih menumpukan atau membangunkan kerjaya dengan pangkat yang baharu, tiada inovasi dalam bekerja, selalu culas dalam mengajar pelajar secara terbaik, tiada konsististen dan ‘istiqamah’ dalam kerjaya hingga ada kes pelajar nak jumpa pensyarah atau nak berurusan dengan pegawai sukar untuk ditemui.

Sehubungan itu, dalam mengekalkan agar kebaikan dapat ditunaikan dengan baik dan istiqamah dalam berihsan juga dapat dilestarikan maka perkara-perkara berikut boleh dilaksanakan antaranya :

· Mendekatkan diri dengan Allah swt –muraqabah
Merasakan dirinya sentiasa dalam pemerhatian Allah dalam apa jua tindakan dan percakapan. Takut sekiranya melakukan kesalahan atau dosa akan dikenakan hukuman serta malu melakukan maksiat sama ada dalam keadaan terang atau sembunyi. Mendekatkan diri dengan Allah, melaksanakan perintah dan menjauhi laranganNya akan memastikan dirinya serta jiwanya melakukan ihsan

· Melakukan ikrar-mua’hadah
Pengakuan atau ikrar juga penting terutama untuk melakukan perkara yang baik tanpa diganggu gugat oleh dorongan nafsu melakukan kejahatan. Seperti lafaz yang dibacakan dalam solat 5 waktu menerusi bacaan doa iftitah yang merupakan pengakuan seorang hamba kepada Allah swt iaitu segala solat, ibadah, hidup dan mati kerana Allah jua bukan kerana manusia

· Menilai diri sendiri-muhasabah
Hamba yang ihsan akan sering menghitung-hitung dan bermuhasabah terhadap amalan yang dilakukan sama ada semakin bertambah atau berkurang. Muhasabah ini akan menjadi kayu ukur terbaik dalam usaha meningkatkan pahala dan amalan yang baik.

· Meletakkan hukuman untuk diri sendiri-mu’aqabah
Tahap ini baik untuk seorang hamba Allah yang ingin memastikan amalannya kekal bertambah tanpa pengurangan serta tidak boleh meninggalkan walaupun satu amalan. Mu’aqabah ini akan memberi iktibar dan pengajaran terbaik dalam melestarikan ihsan seperti kisah yang terjadi kepada saidina Umar al khattab kerana sibuk dengan rusan kebun atau ladangnya maka beliau tertinggal solat Asar berjemaah lalu dijual kebunnya tadi.

· Bersungguh mengerjakan ibadah-mujahadah
Kesungguhan beribadah amat dicintai Allah. Hamba Allah yang bangun solat malam (qiamullail) dan berjihad dalam urusan kerjanya pasti dicintai Allah dan mendapat rahmat serta 


Kesimpulan

Setiap umat Islam yang berikrar untuk beriman dan meletakkan penyembahan hanya kepada Allah maka perlulah banyak melakukan ihsan untuk diri sendiri dan sesama manusia. Tidak hanya cukup pengakuan tanpa disertakan dengan amalan-amalan baik (ihsan) sama ada dalam situasi sihat, sakit, muda atau tua, lapang atau sibuk, dan lebih-lebih lagi dengan umur yang panjang yang merupakan nikmat allah sebagai medan persedeiaan ilmu dan menimba pengetahuan serta amalan-amalan yang baik



























Bab 17
AIDIL FITRI : BUKTI KEJAYAAN ‘IHSAN’ DALAM TARBIYAH RAMADAN.

Pendahuluan

Allah swt menjanjikan kemenangan bagi hamba-hambaNya yang berpuasa, berjaya melawan hawa nafsu zahir dan batin serta melaksanakan ibadah puasa semata-mata mengharapkan reda Allah bukan  reda manusia. Kebaikan yang dilakukan  manusia akan diganjari pahala dan  amat bermanfaat untuk dirinya sendiri. Hal ini ada disebut dalam surah al Isra’ ayat 7 yang bermaksud...

....jika kamu berbuat kebaikan, (maka faedah) kebaikan yang kamu lakukan ialah untuk diri kamu, dan jika kamu berbuat kejahatan, maka (kesannya yang buruk) berbalik kepada diri kamu jua.....

Kedatangan Hari Raya Aidil Fitri atau dalam bahasa Arabnya disebut ‘Idul  Fitri yang bermaksud ‘kembali kepada fitrah’  adalah simbol kejayaan umat Islam  kerana sepanjang berlansungnya bulan Ramadan, umat Islam berjaya menghiasi diri dengan amalan-amalan mulia seperti bertadarus, berzikir, qiyamullail, solat terawih secara berjemaah di masjid atau surau, iktikaf, bersedeqah, solat tasbih, mengadakan majlis berbuka puasa dan pelbagai lagi,  dan  usaha kejayaan  ini turut dibantu oleh sifat ihsan yang ada pada diri hambaNya yang taat setia pada Allah. Diumpamakan hamba Allah yang berjaya menunaikan puasa selama sebulan ibarat bayi yang baharu lahir daripada ‘perut’ ibunya, tiada dosa, bersih dan tiada ‘virus’ yang boleh menjerumuskan dirinya ke lembah kebinasaan.

Ihsan seperti yang dinukilkan dalam hadith riwayat Abu Hurairah bermaksud...ihsan itu bahawa kamu menyembah Allah seolah-olah kamu melihatNya, jika kamu tidak dapat melihatNya, maka sesungguhnya Dia sedang melihat kamu....apa maknanya di sini. Maknnya umat Islam dalam perkara ibadah dan muamalat sesama manusia perlu lakukan dengan ikhlas, jujur kerana Allah serta sentiasa ingatkankan tentang dosa pahala sekiranya bercanggah dengan hukum Allah swt.

Ibadah pada Allah VS makhluk

Ibadah yang diiertikan sebagai ‘perhambaan’ kepada Allah amat tinggi nilainya berbanding perhambaan kepada manusia. Semakin tinggi nilai perhambaan kepada Allah semakin tinggi martabatnya di akhirat. Berbeza dengan perhambaan kepada manusia, semakin tinggi perhambaan kepada manusia semakin rendah nilainya di sisi Allah. Malahan semakin hina kerana meletakkan ketaatan dan perhambaan bukan pada tempatnya. Untuk mencapai nilai ihsan yang tinggi dan martabat yang baik di sisi Allah, umat Islam disarankan mengamalkan ‘ihsan’ dalam beribadah iaitu memfokuskan tujuan ibadah semata-mata kerana Allah sama ada pada zahir dan batin dirinya. Tiada makhluk lain yang diagongkan melainkan Allah. Allah sahaja yang memiliki kekuasaan dan kerajaan langit serta bumi dan sekalian makhluk yang berada antara kedua-duanya.

Bukti Kejayaan Ihsan Hasil Tarbiyah Ramadan

Seorang hamba Allah yang berpuasa dengan penuh keimanan dan mengharapkan ganjaran yang baik pasti dalam dirinya sudah melengkapi kriteria ihsan dalam ibadah  iaitu meletakkan tujuan ibadah (puasa) kepada Allah bukan kepada makhluk atau disebabkan orang lain.  Orang yang berjiwa ihsan pasti dalam dirinya juga melaksanakan ibadah dengan penuh tawaduk, tunduk, merendah diri, rasa perhambaan hingga wujud dalam dirinya, hanya Allah semata-mata tempat bergantung dan memohon pertolongan, dilakukan dengan hati yang ikhlas, bukan mengharapkan pujian manusia, takut dan rasa diri yang kerdil serta iman dan taqwa yang tinggi sama ada ketika sujud atau menyembahNya. Hatinya tetap tenang menerima limpahan nikmat kasih sayang dan perhatian Allah swt yang kesan pada ibadah yang dilaksanakan adalah dengan rasa integriti yang tinggi walaupun berada dalam situasi ‘bersendirian’ . Maka sebagai ganjaran, Allah swt menyediakan ‘bonus’ terbaik untuk hambaNya yang soleh, berjaya kembali kepada fitrah hasil madrasah Ramadan yang mentarbiyah diri-diri hamba Allah ini. Dan dinukilkan dalam ayat 185 surah al Baqarah yang bermaksud...

...dan juga supaya kamu cukupkan bilangan puasa (sebulan Ramadan), dan supaya kamu nenbesarkan Allah kerana mendapat petunjukNya, dan supaya kamu bersyukur.

Sambutan Aidil Fitri  di sisi  jiwa orang yang ‘ihsan’.

Insan yang berjaya melalui ‘pendidikan madrasah Ramadan’ akan menyambut ketibaan ‘Idul Fitri’ dalam suasana yang agak berbeza, lebih sempurna iman, insaf, bersyukur, merasa kerdil di hadapan Allah dan segala yang ada pada dirinya hanya milik Allah jua, masih dipanjangkan usia dan dapat lagi menatap 1 Syawal bersama ahli keluarga. Bukti yang menunjukkan penampilan ‘orang yang ihsan’ berjaya mengharungi ibadah puasa selama sebulan yang boleh dikongsi bersama antaranya :

· Jiwa orang yang berpuasa dan mengamalkan ‘ihsan’ akan merasa hiba dan sedih disebabkan beberapa tawaran yang hanya di’offer’ di bulan Ramadan dan jualan ‘sale’ terbaik disediakan Allah swt sudah ke penghujungnya antara tawaran hebat Allah seperti :

1) pengampunan dosa 
2) balasan syurga,  dijauhkan api neraka serta gangguan syaitan laknatullah 
3) doa diterima sepanjang berlangsungnya bulan Ramadan dan ketika berbuka puasa
4) taqwa, iman, rezqi berkali ganda disediakan dengan lebih hebat
5) amal ibadah yang menyamai amalan selama 84 tahun
6) lailatul Qadar hanya ada di bulan Ramadan

· Gembira menyambut ketibaan 1 Syawal dan disambut berasaskan syariat Islam
· Melakukan amalan-amalan sunat yang disarankan. Rasulullah saw

1) Mandi sunat ‘idul fitri
2) Jamah makan sebelum keluar solat ‘idul fitri
3) Banyakan takbir dan tahlil
4) Ucap doa sesama rakan taulan
5) Pakai pakaian indan wangian
6) Zirah sanak saudara
7) Menukar jalan ke tempat solat pergi dan balik

· Meninggalkan larangan-larangan syarak 
	
1) tinggal solat
2) bersentuhan
3) aurat 
4) ziarah kubur
5) pakaian wanita
6) wangian wanita
7) dosa


Keberkatan yang Perlu dimiliki Manusia Beriman

Kamus Dewan mendefinisikan berkat itu adalah rahmah dan restu.manakala keberkatan yang pula merujuk kepada sesuatu amalan yang mendatangkan berkat. Maka sebagai orang yang beriman banayak amalan  yang boleh dilakukan dalam mengap[ai keberkatan dan kerahmatan Allah antaranya :

· melaksanakan akidah berdasarkan hukum syariat Alah swt
· tidak menderhakai ibu bapa
· melakukan ibadah-ibadah sunat
· berazam meninggalkan tegahan dan larangan Allah
· mencari harta dengan jalan yang benar dan keperluan semata-mata
· mengerjakan solat rawatib (12 rakaat (1 dhuha dan 3 witir)

	Bil
	Sebelum
	selepas

	Subuh
	2
	-

	Zohor
	4
	2

	Asar
	-
	-

	Maghrib
	-
	2

	Isyak
	-
	2



Berdasarkan riwayat Ummu habibah bahawa nabi sawa bersabda :...Sesiapa yang melakukan solat sunat (rawatib) 12 rakaat dalam sehari semalam, maka dibina baginya sebuah rumah di syurga
(Riwayat Muslim)

· lakukan kebaikan kepada makhluk Allah sama manusia, haiwan, flora dan fauna. Daripada Syadad ibn Aus, bahawa nabi saw bersabda : sesungguhnya Allah swt telah mewajibkan berbuat baik (ihsan)  kepada segala sesuatu, jika kamu membunuh maka bunuhlah secara baik, dan jika kamu menyembelih maka sembelihlah  dengan cara yang paling baik,  dan hendaklah salah seorang kamu menajamkan pisaunya serta tidak menyiksa kepada sembelihannya...

(HR Tirmizi : 1329)

Kesimpulan.

Perayaan yang disambut umat Islam setelah sebulan berpuasa bagi meraikan kemenangan besar menewaskan godaan dan hasutan syaitan. Hamba Allah yang berbuat ihsan layak dilayan dengan rasa gembira dan seronok. Perayaan ini juga simbol perpaduan dan ikatan iman yang mantap antara umat Islam kerana ia juga disambut serentak di seluruh dunia.

